
МУЌАДДИМА

Хонандагони азиз!
Адабиёт аз калимаи арабии адаб гирифта шудааст, ки он 

дар луѓату фарњангњо ба маънои хушахлоќї, кирдори писан-
дида, поктинатї, иффату (порсої) њаё, донишу њунар ва таъли-
му тарбия омадааст. Тамоми ин сифатњо, ки мансуби пиндору 
гуфтору рафтори неки инсонианд, ду љињати асосиро фаро ги-
рифтаанд: яке рафтори холї аз камбудињову нуќсонњо, амалњои 
зишту бад ва дигаре ба маънои донишу њунар. Ба тариќи сода 
адабиёт фаннест, ки одамиро ба роњи рости зиндагї њидоят ме-
намояд.

Дар синфи шашум шумо аввал бо адабиёти шифоњї, жан-
ри шеърии рубої, сипас чистону муаммо шиносої пайдо карда 
баъдан аз эљодиёти шахсиятњои варзидаи эљодї– Унсурулмао-
лии Кайковус, Муњаммади Ѓазолї, Фаррухи Сиистонї, Низо-
мии Ганљавї, Сайфи Фарѓонї, Муњаммад Авфии Бухорої, Зи-
ёуддини Нахшабї, Ибни Ямини Фарюмадї, Њофизи Шерозї, 
Носири Бухорої, Зайниддин Мањмуди Восифї, Шавкати 
Бухорої, Нозими Њиротї, Ањмади Дониш, Абулќосим Лоњутї, 
Муъмин Ќаноат, Љумъа Одина ва Сафармуњаммад Айюбї 
бањраманд мегардед.

Намунањое, ки аз эљодиёти ин адибони бузурги адабиёти 
тољику форс барои мутолиа ва омўзиши шумо пешнињод гар-
дидаанд, бењтарин маводи маърифатї мебошанд. Ин ќитъањои 
шеърї ва порањои насрї шодоб аз панду андарз ва њикмату аф-
кори насињатомез буда, тафаккури бадеиву эстетикї, идроки 
арзишњои волои инсонї ва малакаи пиндори дурусту воќеии 
зиндагии ояндаи шуморо равнаќу сафо мебахшанд; ба шумо 
роњи бањрагирињо аз таљрибаи зиндагї ва расидан ба пиндори 
нек, гуфтори нек ва рафтори некро фароњам месозанд.

Аз муаллифон

АДАБИЁТИ ШИФОЊЇ Ё ФОЛКЛОР

СУРУДУ ТАРОНА

Суруду тарона аз навъњои маъмултарини назми ќадимаи 
халќї њисоб меёбанд. Суруд шеърест, ки мањз барои сароидан 
эљод шудааст. Он як жанри мусиќии овозї (вокалї) низ мебо-
шад. Сурудњо аз рўйи шакл, сохт, тарзи иљро ва услуб ду хе-
ланд: 1) халќї ва 2) касбї. Мувофиќи мазмуну мундариља бо-
шад, сурудњо инќилобї, сиёсї, иљтимої, лирикї мешаванд.

Сурудњои халќии тољикї таърихи беш аз 3000 - сола до-
ранд. Аввалин сурудњои ниёгони тољикон дар Авесто ва ада-
биёти пањлавї ба назар мерасанд.

Сурудро дар мањалњои тољикнишин байт, ашўла, ѓазал, му-
хаммас, наѓма ва соз њам меноманд.

Сурудњо дар тавсифи офтоб, моњ, абру борон, фаслњои сол, 
маросимњои тўю сур, мотам, раванди мењнат ва дигар урфу 
одатњо таърихан ќадимаанд. Дар эљодиёти шифоњии халќ 
сурудњои лирикї бештар ба назар мерасанд.

Сурудњои њаљвї ва маишиву оилавї њам ба ќатори сурудњои 
халќї дохиланд. Аксаран сурудњои халќї муаллиф надоранд.

СУРУДЊОИ ТАЪРИХЇ

Сурудњои таърихї як навъи асарњои фолклорї њастанд, ки 
дар онњо дар бораи воќеаю корномањои шахсони таърихї ва 
миллї њикоя мешавад. Сурудњои таърихии тољикї дар шаклњои 
гуногуни шеърї, ба монанди рубої, ѓазал, марсия эљод шуда, 
аз бандњои семисраї, чормисраї ва панљмисраї таркиб ёфта-
анд. Матни то имрўз боќимондаи суруди таърихии «Шўриши 
Восеъ» бештар аз 300 мисраъ мебошад. Яке аз аввалин намунаи 
суруди таърихї, ки дар шакли марсия офарида шудааст, «Кини 
Сиёвуш» ё худ «Гиристани муѓон» аст, ки мувофиќи маълумо-
ти «Таърихи Бухоро»-и Наршахї 3000 сол пеш аз даврони мо 
дар мотами шоњзода Сиёвуш ањли Бухоро сурудаанд. Шўришу 
љунбишњои халќи тољик дар сурудњои таърихии «Шўриши Во-
сеъ», «Шўриши Ќаландаршоњ» ва «Шўриши Усмонљон», ки 
дар минтаќањои Ќаротегину Кўлоб ба вуќўъ пайвастаанд, хеле 
таъсирбахш инъикос гардидаанд.

Чунончи, Восеъ камбаѓали одие буд, ки љабру ситами амир 
ва гумоштагони ў косаи сабрашро лабрез мекунад ва ў ба му-
бориза бармехезад. Шўриш соли 1885 дар Кўлоб рўй медињад. 
Халќ ўро дастгирї мекунад. Њарчанд шўриш пахш карда ме-
шавад, ин амали савоби Восеи ќањрамон дар ёдњо мемонад. 
Мардум дар васфи ќањрамони мањбубашон Восеъ ва ёронаш 
суруди хотирмоне эљод мекунанд.

«ШЎРИШИ ВОСЕЪ»

1. Ай љавру зулми мирон,
    Гардида мулк вайрон,
    Љазир гаштан1 фаќирон.

2. Восеъ ѓазост2 имрўз,
    Љон мубталост имрўз,
    Ѓавѓои рўзи мањшар 
    Дар фаќирост имрўз3.

3. Чї тўфон аст имрўзо,
    Дар гирифт кўњу сангњо,
    Офтоб наздики моњо...

4. Кўњњо чї тавр нолонай,
    Офтоб гирифт, зулмонай,
    Охири зулм вайронай... 

5. Восеъ хамбид4 Санги Мир5, 
    Муќобили зулми мир,
    Бояд намудан тадбир.

1 Љазир гаштан – љазир гаштанд, яъне хонахароб шуданд.
2 Ѓазо – бо душмани дин љанг кардан.
3 Маънои байт: фаќирон, яъне ситамдидагон шўриш бардошта мањшаре, 
яъне рўзи ќиёмат барпо карданд.
4 Хамбид – фуромад.
5 Санги Мир – мавзее дар наздики Балљувон, дар тарафи љануби Ќалъаи 
Балљувон майдони санглох воќеъ буда, дар таги ќалъа санги калоне бу-
дааст, ки он љойро ба њамин унвон ном мебурданд.

6. Восеъ рафт сўйи Даштак1,
    Ба фаќирон дод калтак, 
    Љамъ шудан пеши Талхак2.

7. Лаќай рафт Борикдара3,
    Мекунад мира пора,
    Мир тарсид, задаш наъра.

8. Восеъ хамбид Дараи Борик, 
    Рўз равшану шаб торик, 
    Мир тарсид аз халоиќ...

9. Восеъ хамбид Тути Ќозї4, 
    Мирро андохт дар бозї, 
    Кардак ў найзабозї.

10. Восеъ марди майдонай, 
      Замину замон ларзонай, 
      Бегу ќозї њайронай.

11. Восеъ даромад дар майдон,
      Монанди шери биёбон, 
      Хонаи мира кард вайрон. 

12. Восеъ рафт сўйи Норак, 
      Кўпрукша кардай порак, 
      Манѓит шудай оворак...

13. Восеъ сари сангонай,
      Пойи аспуш лангонай, 
      Худуш марди майдонай.

1 Даштак – номи макон дар ќарибии Ќалъаи Балљувон.
2 Талхак – номи сой дар тарафи Даштак.
3 Борикдара – номи мавзее дар Балљувон.
4 Тути Ќозї – номи мавзеъ.

14. Восеъ дар Кўњнадара, 
      Аспуш дар Ишкелдара, 
      Чашми чапуш мепара.

15. Баромадан рўйи банд,
      Њанги дили мардум канд, 
      Фаќирора куштан ба фанд1.

16. Аз Њисор омад сарбоз,
      Шамшера кардан пардоз, 
      Хатлона кардан торољ...

17. Восеъ бурдан Балљувон, 
      Бикуштан ёшу љавон, 
      Хатлона кардан яксон2 ...

18. Дарвоза чўби тут аст,
      Тани Восеъ кабут аст, 
      Куштанаш рўзи њут3 аст.

19. Дарвоза чўби бед аст,
      Хонаи Восеъ сафед аст, 
      Дили онаш ноумед аст... 

20. Гулъузор монда њайрон,
      Кўзачаш сари сангон,
      Хун мегиря чу борон.

21. Восеъ мега: «Ма мирум,
      Мулло Назир вазирум,
      Балљувона мегирум.

22. Маќсади мо на мирї,
      Маломатум накунї,
      Эй халќ, чува меховї?.

1 Фанд – фиреб.
2 Яксон – яъне харобу валангор карданд.
3 Рўзи њут – моњи њут, ки аз рўйи моњшумории пештара ба моњи февра-
ли соли 1885 рост меояд.

23. Љамъ шавед эй ёрон,
      Асир нашвед ба мирон,
      Зулм дидед бепоён!..».

24. Отама бурдан Бухор,
      Пўшондан љомай гулдор,
      Кашидануш рўйи дор 
      Вой алами Гулъузор!

25. Мањрум мондум аз падар,
      Ибрат шавад ба дигар,
      Дод аз дасти ситамгар,
      Вой алами Гулъузор!

САВОЛ ВА СУПОРИШ  

1. Шеърро хонед ва мазмунашро наќл кунед.
2. Восеъ кист? Барои чї ў ба муќобили амиру тарафдоронаш 

шўриш бардошт?
3. Восеъ бо фаќирон то куљоњо рафт? Он мавзеъњоро номбар 

карда метавонед?
4. Аз кадом бандњои суруд маќсаду мароми Восеи далерро муай-

ян кардан мумкин аст?

ТАРОНА

Тарона яке аз навъњои маъмули эљодиёти шифоњии халќ 
аст. Тарона аз замонњои ќадим дар байни мардум шуњрат дош-
та, бо лањни махсус сароида мешавад. Ин шакли шеърї аз зум-
раи сурудњоест, ки њангоми тўю суру хурсандї, раќсу базм 
хонда мешаванд ва ба суруди раќсї – уфар монандї доранд. 
Таронањои дигар монанди таронањои њузнангези мотам ва 
ифодакунандаи ќањру ѓазаб низ мављуданд:

Манаму њамин тарона 
Нахўрам ѓами замона.   

Оњангдорї, содагї ва равонї хусусияти асосии таронањо 
буда, мавзўи таронањо хеле гуногун аст; дар онњо кору зиндагї, 

орзуву омоли инсонњо ва амали онњо тавсиф карда мешаванд. 
Самимият дар таронасарої маќоми хос дорад ва ин њолат дар 
«Алла»-сароии модарон хеле хуб акс ёфтааст:

Алла, љонам, аллаё, даврони љонам, аллаё,
Калон шавї, чаќќон шавї, пурдон шавї, аллаё.
Аксаран таронахонї ѓаму андуњ ва кудуратро аз дил берун 

мекунад, инсонро ба орзуњои ширин ва амалњои нек њидоят ме-
кунад, ба дил фарањ ва таскин мебахшад.

Ќисме аз таронањо эътирози мардуманд нисбати 
нобаробарї ва поймолкунии њуќуќи инсон, шикоятанд аз дун-
ёи бевафо ва фалаки каљрафтор.

Дар эљодиёти шифоњии халќ таронањои фаровоне низ 
мављуданд, ки дар бораи нохушињои зиндагї, мењнати 
тоќатфарсову миёншикан суруда шудаанд.

Ба тариќи мисол «Таронаи бофандагон» аз ќабили 
сурудњои ѓамангез аст, ки дар он азоби бандагї, гаронии кор 
ва беќадрии касби бофандагї бо сўзу гудоз акс ёфтааст. Ин та-
рона як навъ шикоятномаест аз рўзгори талху сангину гарони 
бофандагон ва косибон:

Дилакам зардоб шуд аз чаќ-чаќи бофандагї, 
Чашмакам пуроб шуд аз риштањои кандагї.
Аз сањар то шом почак мезанам дар чањ-чањак, 
Ќоматам дар тоб шуд аз кору бори зиндагї.
Рўз то шом дастгањам дар дамгањам чаќ мезанад,
Субњ то шом кампири бечора ваќ-ваќ мезанад,
Субњи содиќ устокор дарвоза таќ-таќ мезанад,
Рангакам бетоб шуд дар зери бори зиндагї.
Њафтаи аввал дучарха нимча ресмон тофтам,
Њафтаи дуюм ба зўр як љўра карбос бофтам,
Аз фурўши устокор як эни арзон ёфтам,
Туф кунед, эй дўстон, бар рўйи ин ёбандагї.
Духтари бемор дар кунљак кашокаш мекунад,
Кампир аз бањри пиёба дег оташ мекунад,
Бачаяк аз гушнагї по мезанад, ѓаш мекунад,
Танакам абгор шуд аз куртањои љандагї...

САВОЛ ВА СУПОРИШ 

1. Гўяндаи тарона аз чї шикоят кардааст?
2. Аз мазмуни тарона маълум гардид, ки сарояндаи он касби 

бофандагї дорад, пас чаро зиндагии ў чунин тоќатфарсост?
3. Оё имрўз њам ањволи бофандагон њамин тавр аст?
4. Таронаро аз бар кунед.

«ЃАРИБЇ» Ё ХУД «ЃАРИБНОМА»

Таронањои «Ѓарибї» ва «Ѓарибнома»-њо навъи суруданд, 
ки дар мавзўи бекасиву танњої, ѓарибиву људої эљод гардида-
анд. Асоси пайдоиши чунин таронањо муњити зиндагист. Дар 
гузашта ва њоло низ мардумон аз нодориву бенавої тарки ёру 
диёр карда барои дарёфти маблаѓе муддати зиёд дар мусофи-
рату ѓарибї мезистанд. Бисёр ѓарибон дар мулки барояшон бе-
гона, дур аз ёру диёр бо дили пурармону чашмони интизор љон 
медоданд.

Чунин њодисаву воќеањо сабаби ба вуљуд омадани як сил-
сила таронањои «Ѓарибї» дар эљодиёти дањонакии халќ ва ада-
биёти хаттї гардид.

«Ѓарибї»-њо дар шаклњои гуногуни шеър – рубої, дубайтї, 
ѓазал, мухаммас, маснавї эљод шудаанд. Махсусан, рубоиёти 
ѓарибї бештар суруда шудаанд, дар онњо эњсоси ањволи шахси 
ѓариб, изтироби ёру дўстон ва хешу аќрабои ў ифода ёфтаанд:

Мусалмонон, дар ин шањри шумоем,
Ѓарибу бекасу беошноем.
Чилимро пур кунед бањри мусофир,
Ки имшаб инљаву фардо куљоем?!

Аксарияти амсилањои таронањои «Ѓарибї» ва «Ѓариб– 
нома»-њо, ки дар адабиёти хаттиву шифоњии форсу тољик хеле 
бисёранд, матлаи зайлро доранд:

Ѓарибї кўйи сахт аст, эй бародар,
Ѓарибонро наку дору маёзор.

Мавзўи ѓарибї дар адабиёти хаттии форсу тољик фаровон 

ба назар мерасад ва ѓазали машњури Камоли Хуљандї намунаи 
олии он аст:

Дил муќими кўйи љонон асту ман ин љо ѓариб,
Чун кунад бечораи мискин тани танњо ѓариб...
Дар ѓарибї љон ба сахтї медињад мискин Камол,
Во ѓарибї, во ѓарибї, во ѓарибо, во ѓариб.

Дар таронањои «Ѓарибї» мењру муњаббати беандозаи халќ 
нисбат ба ёру диёр, ба дўсту аќрабо ва нафрату адоват нисбат 
ба љамъияту муњит, ки одамонро ба кўйи мусофириву ѓурбат 
меандозад, ифода ёфтааст.

Дар адабиёти шифоњї ва хаттии даврони муосир асосан 
дар ибтидои љанги шањрвандї, ки ќисме аз њамватанони мо ба 
кишварњои њамсоя фирор карда буданд, суруду таронањои фа-
ровони «Ѓарибї» ба вуљуд омада буданд. Њатто дар рўзгори 
мо пайдо шудани тарона – суруди зайл сурати ин падидаи но-
гувор аст:

Эй мусофирбачаи саргардони тољик 
Наврўз мерасад.
Дар базми Ватан боз биё,
Љойи ту холист!

ЃАРИБЇ

Ѓарибї кўйи сахт аст, эй бародар,
Ѓарибонро наку дору маёзор!
Сањар хестам, дари хона кушодам,
Бидидам як љавоне хуфта бемор.
Сарашро бар сари зону нињодам,
Лабонашро бибўсидам падарвор.
Бигуфтам: эй љавон, асл аз куљої?
Бигуфто: асли ман аз шањри Булѓор.
Агар афтад гузорат сўйи Булѓор,
Магў аз мурданам зинњор, зинњор!...
Бигуфтам: эй љавон, орзу чї дорї?
Бигуфто: як - ду себе бањри ман ор.

Сабук љастам, давидам сўйи бозор,
Гирифтам чанд себ аз бањри он ёр.
Ба дил гуфтам: љавонро зинда ёбам?
Нидо омад: љавон мурдаст, пиндор!...

САВОЛ ВА СУПОРИШ

1. Дар бораи таронањои «Ѓарибї» ва «Ѓарибнома» маълумот дињед.
2. Сабабњои ба вуљуд омадани ин навъи шеър дар чист?
3. Таронаи «Ѓарибї»-ро бурро хонед ва мазмунашро наќл кунед.
4. Шеърро аз ёд кунед.

РУБОЇ

Рубої калимаи арабї буда, маънояш чоргона аст ва он яке 
аз навъњои шеъри адабиёти форсу тољик буда, пайдоишаш ба 
адабиёти араб алоќамандие надорад. Рубої ба адабиёти хаттї 
аз эљодиёти шифоњии халќ гузаштааст. Рубої бори нахуст ба 
забони форсї–тољикї гуфта шуд ва Абўабдуллоњи Рўдакї ав-
валин шоирест, ки онро ба назми хаттї ворид кард. Рубої асо-
сан аз 24 вазни шеърї иборат буда, ба ду шаљара људо меша-
вад. Њар шаљара 12 вазн дорад. Яке аз далелњои халќї будани 
рубої гуногунии вазни он аст.

Рубої аз лињози ќофиябандї ду навъ аст: навъи якум бо 
ќофияи ааба ва навъи дуюм бо ќофияи аааа сохта мешавад. Ру-
боии њар чор мисрааш њамќофияро рубоии тарона њам мегўянд.

Доираи мавзўъњои фарогири рубої хеле васеъ аст. Дар 
рубої аз андешањои баланди њакимонаву файласуфона cap кар-
да то лањзањои људогонаи рўзгори шахсї ва эњсосоти гуногу-
ни мањрамона тасвир меёбанд. Донишмандони машњури тољик 
Абўалї Сино, Рўдакї, Форобї, Умари Хайём, Саъдї, Њофиз, 
Бедил ва дигар бузургони адабиёти форсу тољик аќидањои 
фалсафї, њакимона ва пандомезашонро дар ќолаби рубої хеле 
дилрас баён кардаанд.Чунончи Рўдакї мефармояд:

Гар бар сари нафси худ амирї, мардї,
Бар кўру кар ар нукта нагирї, мардї.
Мардї набувад фитодаро пой задан,
Гар дасти фитодае бигирї, мардї.

Ва ё Умари Хайём, ки дар рубоисарої шуњрати љањонї дорад, 
андешаи файласуфонаи хешро дар рубоие чунин баён кардааст:

Бар кўзагаре парер кардам гузаре,
Аз хок њаменамуд њар дам њунаре.
Ман дидам, агар надид њар бебасаре,
Хоки падарон дар кафи њар кўзагаре.

Вале бо вуљуди ба жанри рубої рў овардани бузургони 
адабиёти классикї ва муосири мо, афзалияти рубоисарої боз 
њам дар эљодиёти шифоњии халќ боќї мемонад.

Сари сарчашма рафтам ман ба вахте,
Ба оби дида биншондам дарахте.
Шамол омад, дарахтам решакан шуд,
Мани мискин надорам њељ бахте.

ё
Хоки Ватан аз тахти Сулаймон хуштар, 
Хори Ватан аз лолаву райњон хуштар. 
Юсуф, ки ба Миср подшоњї мекард, 
Сад кош гадо будї ба Канъон хуштар.

Наќшаи ќофия ва радиф дар рубоињо 
ва дубайтињои халќї

Шакли пурраи рубоињо ва 
дубайтињои халќї

Калимањои
њамќофия

Сохти
ќофия

Радиф

Сари кўњи баланд буд хонаи ман,
Фалак тире задаст бар шонаи ман.
Фалак тире задаст, пайкон надорад, 
Ба њасрат пур шудаст паймонаи ман

«хона»
 «шона»

«паймона»

а а б а
Калимаи 

«ман»
радиф аст.

Дар ѓарибї гашта–гашта
                  ранги зард овардаам,
Ранги зардамро ба пеши
                  ањли дард овардаам.
Ранги зардамро бубину
                  аз хазонам ёд кун,
Бар сари ќабрам нишину
                 як даме фарёд кун.

«зард»

дард

«фарёд»

а а б б Калимаи 
«оварда-

ам» радиф 

аст.

САВОЛ ВА СУПОРИШ

1. Рубої чї гуна навъи шеърист?
2. Чаро рубоиро моли адабиёти форсу тољик мењисобанд?
3. Тарзи ќофиябандии рубоиро шарњ дињед.
4. Рубоињои овардаро бурро ва хоно ќироат карда мазмунашро 

баён кунед.

ДУБАЙТЇ

Дубайтї яке аз навъњои ќадимаи шеъри тољикист, ки би-
нобар аз рўйи ќофия ва миќдори мисраъ ба рубої монанд бу-
данаш онро бо рубої омехта мекунанд, вале дар асл он жан-
ри мустаќил мебошад. Як хусусият ва фарќи муњими рубої аз 
дубайтї он аст, ки дубайтї бо њиљои дароз cap мешавад.

Дубайтї асосан барои ифода намудани эњсосоти ќалбию 
андешаи ќањрамони лирикї эљод мешавад ва њамагї як ваз-
ни анъанавї дорад. Ин вазни ягонаи дубайтї – њазаљи му-
саддаси маќсур (ё мањзуф) мебошад, ки баробари мафоилун, 
мафоилун фаўлун (V – – –V – – –V – –) ду бор дар њар байт 
аст. Дубайтї њамон тавре ки аз номаш бар меояд, аз ду байт, 
яъне чор мисраъ иборат мебошад. Баъзан, дар дубайтї њамаи 
мисраъњо њамќофия мешаванд. Дубайтї асосан чунин тарзи 
ќофиябандї дорад: ааба, яъне мисраи сеюм аз ќофия озод аст. 
Доираи мавзўи дубайтї хеле васеъ буда, он шарњи њол, шико-
ят, њаљву танќид ва амсоли онњоро дар бар мегирад, вале акса-
ран дубайтињо мазмуни ишќї доранд:

Диле дорам, ки аз султон натарсад,
Зи банди кундаву зиндон натарсад.
Дили ошиќ мисоли гурги гушна,
Ки гурги гушна аз чўпон натарсад.

Дар аксари дубайтињо мисраи аввали он муќаддима буда, 
ибтидои фикри асосист. Мисраи дуюм диќќати шахсро ба 
маќсади ифодашуда љалб менамояд. Мисраи сеюм маќсади 
дар байти аввал баёншударо хотиррасон намуда, онро тасдиќ 
ё рад мекунад. Дар мисраи чорум мазмуну маќсади дубайтї 
љамъбаст мегардад:

Нигори нозанин, ман ањли дардам,
Сарамро гар буранд, аз ту нагардам.
Сарамро гар буранд бо ханљари тез,
Ба хун љавлон занам, гирди ту гардам.

Намунањо аз рубоиёт ва дубайтињои халќї:

Эй дўст, агар мењри ту бар мо бошад, 
Моро зи рањи дур чї парво бошад? 
Хоки рањакут шавум замоне, ки агар 
Як гўшаи хотири ту бар мо бошад.

Кавгак сари санг мезанад ќаќра ба ноз, 
Ёрам ба раворав асту љонам ба гудоз. 
Эй бори Худо, дар осмон абр андоз,
Ин ёри равандаро ба ман маътал соз.

Ќади сарват илоњо хам нагардад,
Дили шодат ба даври ѓам нагардад. 
Дуои ман њамин бошад шабу рўз,
Ки як мў аз сари ту кам нагардад.

Сари роњат чароѓон аст, гули ман,
Чаро њушат парешон аст, гули ман?
Ма ку њарфи баде бо ту нагуфтам,
Чаро чашми ту гирён аст, гули ман?

Зи дасти дидаву дил – њар ду фарёд,
Њар он чї дида бинад, дил кунад ёд. 
Бисозам ханљаре нешаш зи фўлод,
Занам бар дида то дил гардад озод!

Љонона, бањор шудаст, кай меойї?
Ваќти гули хор шудаст, кай меойї?
Ту ваъда ба барфои зимистон додї, 
Барфо њама об шудаст, кай меойї?!

Сарчашмаву боѓи булбулонай, ватанум, 
Хушбоду њавои бўстонай, ватанум.

Як бор агар бод барад бар ватанум,
Дил пора кунум, ёди ѓарибї накунум.

Ин бўйи бунафша дар љањон афтодаст,
Дил дар пайи ёри мењрубон афтодаст.
Дил мехоњад, ки њар замонат бинад,
Ин роњи дароз дар миён афтодаст.

Имрўз манам гандумаки сабз ба дашт,
Њайфи умрам, ки дар ѓарибї бигзашт.
Хешони ватан, агар маро ёд кунед,
Љавру ситами замона имсол гузашт.

Шамолак мевазад бар барги гандум,
Мусофир гаштаам дар шањри мардум.
Мусофирї маро дилгир кардаст,
Фалак бар гарданам занљир кардаст.

Наврўз шуду лолаи хушранг баромад,
Булбул ба тамошои дафу чанг баромад.
Мурѓони њаво љумла ба парвоз дароянд,
Мурѓи дили ман аз ќафаси танг баромад.

Дилам решу дилам решу дилам реш,
Надорам толеъ аз бегонаву хеш.
Агар бегонаро созам ба худ хеш,
Мисоли мору каждум мезанад неш.

САВОЛ ВА СУПОРИШ 

1. Кадом навъи ќадимаи шеъриро дубайтї меноманд?
2. Дубайтї аз рубої чї фарќ дорад?
3. Маъмулан мазмуни дубайтињо аз чї иборат аст?
4. Мазмуни дубайтињои овардашударо баён кунед ва мувофиќи 

интихоби муаллим чандтоашро аз ёд кунед. 

ЧИСТОН

Чистон яке аз жанрњои машњур ва интишорёфтаи адабиё-
ти дањонакии халќ буда, аз љињати пайдоишу мавќеъ, мазмуну 
мундариља ва аз лињози забону хусусиятњои рангоранги бадеї 
љолиби диќќат мебошад. Ин жанри нафис ва диќќатрабои фол-
клор таърихи ќадима дорад.

Дар даврањои ќадим одамон бисёр чизњоро дар гирду 
атрофи худ ва табиат медиданд ва хислату рафтори онњоро 
даќиќкорона ба мушоњида мегирифтанд. Мисол осмонро «чо-
дар» мегуфтанду ситорагонро ба «танга» ташбењ мекарданд. Ё 
худ мегуфтанд, ки «чист он ки дасту по надорад, вале дарвоза-
ро мекушояд?» Баъд аз лањзае фикр кардан љавоби чистон ёфт 
мешавад – «бод».

Истилоњи «чистон» аслан аз ибораи «чист он?» таркиб 
ёфта, дар ин шакли гуфтор фикр ва матлаби муайян пинњон 
дошта мешавад. Чунончи :

«Он чист, ки меравад – меравад, ба ќафояш нигоњ намеку-
над?» (Дарё).

Тавре ки мушоњида гардид, калимањои «чист» ва «он» ва ё 
«он» ва «чист» дар аввал људо буда, тадриљан ба њамдигар пай-
васт гардида, истилоњи «чистон»-ро ба вуљуд овардаанд. Ин 
истилоњи адабї аввал дар эљодиёти бадеии дањонакии халќ ва 
баъдан бо мурури замон ба адабиёти китобии форсу тољик гу-
зашта, васеъ пањн гардидааст.

Дар ќисми савол сурати маљозии ашёву њодиса ба тарзи 
бадеї тасвир шуда, дар ќисми љавоб маънї ё номи аслии ашё-
ву њодисањо ифода меёбад. Баъзан чистонњо бе њељ гуна савол 
ифода меёбанд, вале онњо мазмунан дар худ саволе нињон до-
ранд. Чистонгўйї ва чистонёбї мисли дигар анъана ва расму 
одатњои халќ аз талаботи зиндагї ба вуљуд омада, дар њаёти гу-
заштаи мардуми тољик мавќеи калон дошт. Халќ дар раванди 
кор ва лањзањои истироњат чистонгўйї ва чистонёбї карда, аз 
як тараф мењнати тоќатфарсои худ – ѓўзакашї, пунбаљудокунї, 
пиллакашї, пашмресї, гилему палосбофї ва намадмолиро 
(дар иљрои чунин корњо гурўњи одамон ширкат мекарданд) са-
бук менамуд, аз тарафи дигар бо ин восита зиракї, њушёрї, 
нуктасанљї, њозирљавобї ва табъу завќи якдигарро месанљид, 

афкори маънавиро инкишоф медод ва љањонбиниро васеъ ме-
кард. Ин аст, ки чистонгўйї ва чистонёбї дониши васеъ ва 
мањорати калонеро талаб мекунад, чунки чистонкушо бояд 
тамоми хусусиятњои ашёву њодисаи дар чистон нуњуфтаро 
донад. Мувофиќи ривоятњои халќї дар даврони ќадим дар 
чистонкушої гараву шартњои вазнин ба миён гузошта мешу-
данд.

Доираи мавзўъњои чистонњои тољикї васеъ ва гуногун 
буда, бо фаъолияти мењнатї, њаёти моддї, хољагї ва мадании 
мардуми мењнаткаш алоќаи зич доранд.

Сабаби дар чистон љой доштани мазмуну мундариљаи ва-
сеъ ва маънињои сарбаста, ба тариќи пуртаъсиру хушоњанг 
баён намудани матлаб пеш аз њама сохти чистон, муносиба-
ти мантиќии сухан ва санъатњои гуногуни бадеї–истиора, 
ташбењ, тавсиф, киноя, муболиѓа, такрор, ташхис ва амсоли 
инњо мебошанд.

Чистонњо дар шакли назму наср гуфта мешаванд. Њамчу– 
нин чистонњо бо луѓз ё худ луѓаз ва андаке ба муаммо, ки 
дар адабиёти хаттї хеле маъмуланд, ќаробат дорад. Маънои 
луѓавии луѓз (луѓаз) печиш, роњи каљ ва берун рафтан аз роњи 
рост аст. Дар илми бадеъ луѓз он аст, ки шоир шеъре менависад 
ва чизеро дар назар гирифта сифат, аломатњо ва хусусиятњои 
онро дар либоси иборањои мушкилу монанд ва ѓайри зикри 
номи предмет баён мекунад ва ёфтани онро аз хонанда ба тав-
ри хитобу суол ва аксаран бо ибораи «чист он?» ифода меку-
над:

Чист, к-андар дањони бедандон-ш 
Њарчї афтод, рез-рез кунад?
Чун задї дар ду чашми ў ангушт 
Дарзамон њарду гўш тез кунад?
                 (Ќайчї. Аз «Ал-муъљам»)

Муаммо аз калимаи арабии аъмо – кўр гирифта шуда, маъ-
нояш пўшида, нињон аст ва он як намуди луѓз ё худ чис тон аст. 
Муаммо одатан манзум аст. Муаммо дар адабиёти классикии 
форсу тољик хеле маъмул ва ба он рисолањои бис ёри алоњида 
бахшида шудаанд.

Тавре ки зикр карда будем, чистон дар баробари фаро-
гирии мавзўъњои гуногуни зиндагї шаклњои гуногун њам 
дорад, аз ќабили чистон – булбулакон, чистон – масъала, 
чис тон–афсона, чистон – муаммо, сурат – чистон ва амсо-
ли инњо.

Чистон – булбулакон аз саволу љавоб иборат аст. Савол 
дар доираи асбоби рўзгор ва ё њамон мањал дода мешавад. 

Љавоби чистон – булбулакон он ќадар душвор нест:

Чї парид? – Мурѓ парид!
Чї парид? – Кабк парид!...

Њангоми наќли афсонањо барои маѓлуб кардани њариф 
баъзан саволњои муаммодор ва норавшан гузошта мешаванд, 
ки ин мушкилот боиси пайдо шудани чистон – масъалањо ме-
гардад: «Агар булбул ба гул як-як нишинад, як булбул зиёдї 
мекунад ва агар булбул ба гул ду-ду нишинад, он гоњ як гул 
боќї мемонад. Њар кадом чанд адад будааст?»

Љавоб: Булбул 4 адад ва гул 3 адад.

НАМУНАИ ЧИСТОНЊО

Як чодари зангорї,
Шабњо пуру рўз холї.
              (Осмон ва ситорањо)

Гуле дидам, ки он бе хор бошад,
На дар дашту на дар бозор бошад.
На кас ўро харад, не кас фурўшад,
Њамеша дар сараш бозор бошад.
                                            (Илм)

Њамдаме дорам, ки бе овоз суњбат мекунад, 
Бе дањону бе забон наќлу ривоят мекунад.
Њушу гўшу аќл афзун мекунад гуфтори ў,
Аз кадомин фан, ки хоњї, ў њикоят мекунад.
                                                            (Китоб)

Мисли тарбуз лўндаву аммо нарўяд аз замин,
Бе замин аммо намешуд шакли вай тарбуз барин. 
Гар ту њастї бохабар аз илму олам, чист он?
Бе њамон њаргиз надонї рўйи олам инчунин.
                                                   (Глобус – кураи арз)

Як саволе аз ту дорам, эй љавони боњунар,
Дар биёбоне бидидам як аљоиб љонвар.
Мўрпову морчашм, лайлакпару аждаршикам, 
Филгардан, шерсина, уштурзону аспсар.
                                                    (Малах)

Аз осмон афтад, намешиканад,
Аз дарахт афтад, мешиканад.
                                       (Барф)

Худаш якта, чашмаш садта.
                                       (Элак)

Њавзи сангин , оби рангин,
Мори печон, гули хандон.
                                  (Чароѓ)

Об дар об чї бошад?
Њавзи гулоб чї бошад?
Оташ расад ях кунад,
Ба ин љавоб чї бошад?
                              (Тухм )

Он чист, ки љилвањо карду шукуфт,
Чун ханда задї, зи шарм рухро бинуњуфт.
Бе он ки ба умри хештан дам бизанад,
Њар чиз, ки аз ту дид, филњол бигуфт.
                                                   (Оина)

Дорад дањону забон надорад,
Сад чўб занї, фиѓон надорад.
                                      (Моњї)



21

Он чист, ки панљ хона дорад,
Дар нармии худ нишона дорад.
Њар хонаи ў пур аст аз барф 
Чї турфа, ки барф дона дорад!
                                            (Ѓўза)

САВОЛ ВА СУПОРИШ

1. Чистон чист ва баромади таърихии онро баён карда мета-
вонед?

2. Чистонњои халќї чанд хеланд? Номбар кунед.
3. Дар чистонњо кадом санъатњои бадеї кор фармуда меша-

ванд?
4. Чистонњоро ифоданок хонед ва чандтоашро интихобан аз 

ёд кунед.
5. Оё шумо њам чистон медонед?

ТЕСТЊО

1.    Осори шифоњї аз љониби кї эљод мешавад?

а) аз љониби нависандагон ва шоирон,
б) аз љониби ањли гуногуни љомеа,
в) аз љониби камбаѓалону фаќирон.

2.   Сурудњои халќї аз љињати мазмуну мундариља чанд навъанд?

а) маросимї, таърихї, фаслвора,
б) сиёсї, иљтимої, ишќї, њаљвї,
в) фалакї, халќї, иќтисодї.

3.   Сабабњои асосии ба амал омадани шўриши Восеъ дар чист?

а) фављи малах ва нобуд гардидани ѓалла,
б) хушксолї ва нарўидани гандум,
в) андози дусола ва ќашшоќии омма.

4.    Рубої аз байт чї фарќ дорад?

а) байт як сатр аст,
б) рубої чор сатр аст,
в) байт ду сатр аст,
г) рубої ду сатр аст.

5.   Рубої аз дигар намуди шеърњо чї фарќ дорад?

а) аз љињати мазмун,
б) аз љињати шакл ва миќдори байтњо,
в) аз љињати вазн ва миќдори сатрњо.

6.   Чистон аз дигар шаклњои шеърї чї фарќ дорад?

а) чистон мушоњида аст,
б) дар чистон мазмун нињон ва печида аст,
в) дар чистон санъати ташбењ бештар аст.

«Бидон ва огоњ бош, эй писар, ки мардуми 
бењунар доим бесуд бошад чун муѓелон 
(буттаи хор), ки тан дораду соя надорад, 
на худро суд кунад ва на ѓайрро».

(Аз «Ќобуснома»)

УНСУРУЛМАОЛИИ КАЙКОВУС

Яке аз нависандагону донишмандони форсу тољик Унсу-
рулмаолии Кайковус соли 1020-и милодї дар хонадони амир-
зодагони Зиёрии вилояти Кўњистони шимоли Эрон таваллуд 
ёфтааст. Ному насаби ў Унсурулмаолии Кайковус ибни Искан-
дар ибни Ќобус ибни Вушмгир аст.

Азбаски Унсурулмаолї амирзода буд, чун дигар давлат-
мандон њанўз дар синни љавонї илму њунарњои гуногуни замо-
наашро хуб омўхтааст.

Ин аст, ки вай аввал дар навоњии шимоли Эрон волї буд ва 
минбаъд дар дарбори Султон Масъуди Ѓазнавї солњои 1041-
1049 надим будааст. Ў шахси донишманд буд ва таљрибаи фаро-
вони њаётї њам дошт. Њамин таљриба, дониш ва панду њикмати 
андўхтаи хешро дар синни 63-солагиаш дар шакли китобе бо 
номи «Ќобуснома» (бо номи «Насињатнома» низ машњур аст) 
барои тарбияи фарзандаш Гелоншоњ фароњам овардааст.

Чунончи дар дебочаи китоб мегўяд : «... Бидон эй писар, ки 
ман пир шудам ва заифию бенерўї ва бетўшї (беќувватї) дар 
ман чира (ѓолиб) шуд... Маслињат чунон дидам, ки пеш аз он 
ки номаи азл ба ман расад (яъне ваќти вафот кардан фаро ра-
сад), номае андар накуњиши рўзгор ва созиши  кор ва некно-
мию пешї љустан ёд кунам ва туро аз он бањраманд кунам бар 
муљиби мењри падарї, то пеш аз он ки замона туро нарм кунад, 
худ ба чашми аќл андар сухани ман нигарї ва фузунї ёбї ва 
некномии ду љањон њосил кунї». «Ќобуснома» аз 44 боб иборат 
буда, 51-56 (дар нусхањои гуногун) њикояро дар бар мегирад.

Доираи мавзўъњои китоб васеъ ва мазмунашон хеле гуно-
гун буда, аслан ахлоќию тарбиявианд: ... «Бидон эй писар, ки 
ман дар чињилу чањор боби ин китоб дар њар фанне, ки донис-

там, чунон ки тавонистам, бо ту сухан гуфтам ва дар њар бобе 
сухане чанд туро насињат кардаму панде бидодам». Бобњои 
«Ќобуснома»-ро аз рўйи мавзўъ ва мазмун ба ду ќисм таќсим 
кардан мумкин аст:

Ќисми аввал бобњое, ки мазмуни иљтимої доранд ва одоби 
муносибатњоро шарњу эзоњ медињанд.

Ќисми дуюми бобњо мавзўъњои касбу њунар омўхтан, 
таљрибаи бозору тиљорат, њунари шоирї, дабирї, илму дониш 
андўхтан ва амсоли инњоро дар бар мегиранд. Дар оѓози њар 
боб муќаддимаи мухтасаре оварда шудааст, ки вазифаи шарњи 
илмиву таълими њамон мавзўъро иљро мекунад.

Муаллиф барои таъсирбахшу њадафманд ифода намудани 
фикру аќидааш аз њикояву назм моњирона истифода намудааст.

Панду њикматњои «Ќобуснома» ё худ «Насињатнома»-и Ун-
сурулмаолии Кайковус арзишњои умумибашарї ва љовидонї 
дошта, њанўз њам барои даврону рўзгори мо мувофиќу судман-
данд.

Ин аст, ки китоб шуњрати бузургеро сазовор гардида, ба 
забонњои англисї, немисї, русї, фаронсавї, туркї, арабї ва 
тоторї тарљума шудааст.

БОБЊО АЗ «ЌОБУСНОМА»

АНДАР ШИНОХТАНИ ЊАЌЌИ ПАДАР ВА МОДАР

Бидон, эй писар, ки аз муљиби хирад бар фарзанд вољиб 
аст... худро њурмат доштан ва тафаќќуд1 кардан ва низ вољиб 
аст асли худро таањњуд2 кардан ва њурмат доштан ва асли ў њам 
падару модар аст. То нагўйї, ки падару модарро бар ман чї 
њаќ аст, ки эшонро ѓараз шањват буд, на маќсуд ман будам. ... 
музоифи шаафи (яъне хурсандии аз њад зиёд) эшон аст, ки аз 
бањри ту хештанро ба куштан дињанд ... ва он фарзандро, ки 
модом хирад рањнамуни ў бувад аз њаќ ва мењри падару модар 
холї набошад...

Ва зинњор, эй писар, ки ранљи дили падару модар нахоњї ва 
хор надорї... Њаќќи падару модар агар аз рўйи дин нанигарї, 

1 Тафаќќуд – парасторї, ѓамхорї.
2 Таањњуд – ба маънои нигоњбонї.

аз рўйи хирад ва мардумї бинигар... Чун ту дар њаќќи эшон 
муќассир1 бошї, чунон бувад, ки ту сазои некї набошї ва он 
кас, ки вай њаќшиноси асли некї набошад, некии фаръро2 њам 
ќадр надонад. Ба носипосон некї кардан аз хирагї бувад ва ту 
низ хирагии хеш маљўй ва бо падару модари хеш чунон бош, ки 
аз фарзандони хеш тамаъ дорї, ки бо ту бошанд, зеро ки он ки 
аз ту ояд, њамон тамаъ дорад, ки ту аз вай зодї, ба масал одамї 
њамчун мева аст ва модару падар њамчун дарахт. Њарчанд да-
рахтро таањњуд беш кунї мева аз вай накутар ва бењтар ёбї. Ва 
чун падару модарро њурмату озарм3 беш дорї, дуову офарини 
эшон дар ту асари бештар кунад ва мустаљобтар (яъне ќабул 
шудани маќсуди дуо ба даргоњи Худои мутаол) бувад ... ва ба 
хушнудии эшон наздиктар бошї. 

Ва зинњор, ки аз бањри мерос марги падару модар нахоњї, 
ки бе марги падару модар он чї рўзии ту бошад, ба ту бирасад...

Ба касе манигар, ки њоли ў бењтар аз њоли ту бошад, ба касе 
нигар, ки њоли ў аз њоли ту бадтар бошад...

Агар ба мол дарвеш гардї, љахд кун то ба хирад тавонгар 
бошї, ки тавонгарии хирад аз тавонгарии мол бењтар бошад 
ва ба хирад мол тавон њосил кард ва ба мол хирад њосил ната-
вон кард. Ва љоњил аз мол зуд дарвеш гардад ва хирадро дузд 
натавонад бурдан ва обу оташ њалок натавонад кардан. Пас 
агар хирад дорї, бо хирад њунар омўз, ки хирад бе њунар чун 
тане бошад бе љома ва шахсе бувад бе сурат, ки гуфтаанд: «Ал-
адабу сурат-ул-аќли» (яъне: адаб нишонаи хирад аст.)

САВОЛ ВА СУПОРИШ

1. Унсурулмаолї кї буд ва чаро «Ќобуснома» эљод кард?
2. «Ќобуснома» кадом мавзўъњоро дар бар мегирад ва аз чанд 

бобу њикоя фароњам омадааст?
3. Чаро нависанда таъкид ба таъкид изњор мекунад, ки падару 

модарро эњтиром кунед?
4. Тавонгарии хирад хуб аст ё тавонгарии мол? – яъне бой будан?
5. Матнро бурро хонед ва мазмунашро дар хотир нигоњ доред.

1 Муќассир – гунањгор.
2 Фаръ – сохта, дуюмдараља.
3 Озарм – эњтиром.

АНДАР ФУРЎТАНЇ ВА АФЗУНИИ ЊУНАР

Бидон ва огоњ бош, ки мардуми бењунар мудом бесуд бо-
шад чун муѓелон1, ки тан дораду соя надорад, на худро суд ку-
над ва на ѓайри худро. Ва мардуми асилу насиб агарчи бењунар 
бувад аз рўйи аслу насаб аз њурмат доштани мардум бебањра 
набошад ва бадтар он бувад, ки на гавњар дораду на њунар. 
Аммо љахд кун, ки агарчи асилу гавњарї бошї, гавњари тан низ 
дорї, ки гавњари тан аз гавњари асл бењтар, чунонки гуфтаанд: 
«Аш-шарафу бил-аќли вал-адабу бил-аслї ван-насаби» (яъне: 
шарафу бузургї дар хираду адаб аст на дар насабу нажод), ки 
бузургї хираду донишрост, на гавњару тухмаро2.

Ва бад-он ном, ки туро падару модар нињанд, њамдостон 
мабош, ки он ном нишоне бошад. Ном он бошад, ки ту ба 
њунар бар хештан нињї...

Агар мардумро бо гавњари асл гавњари њунар набошад, 
суњбати њељ касро ба кор наёяд ва дар њар кї ин ду гавњар ёбї, 
чанг дар вай зан ва аз даст магзор, ки вай њама касро ба кор ояд.

Ва бидон, ки аз њама њунарњо бењтарин њунар сухан гуфтан 
аст... Одамї фузунї ёфт бар дигар љонварон ба дањ дараља, ки 
дар тани ўст, панљ аз дарун ва панљ аз берун. Аммо ба панљи 
нињонї (яъне дарунї) чун андеша ва ёд гирифтан ва нигоњ дош-
тан ва тахайюл кардан ва тамйиз3 ва гуфтор ва панљи зоњир чун 
самъ4 ба басар5 ва шам6 ва ламс7 ва завќ ва аз ин љумла он чї ди-
гар љонваронро њаст, на бар ин љумла ки одамирост. Пас одамї 
бад–ин сабаб подшоњ ва комгор шуд бар дигар љонварон. Ва 
чун ин бидонистї, зуфонро (забонро) ба хубиву њунар омўхта 
кун ва љуз хубї гуфтан зуфонро одат макун, ки зуфони ту доим 
њамон гўяд, ки ту ўро бар он дошта бошї ва одат кунї, ки гуф-
таанд: «Њар кї зуфони ў хуштар, њавохоњони ў бештар». Ва бо 
њама њунарњо љањд кун то сухан ба љойгоњ гўйї, ки сухан на 

1 Муѓелон – буттаи хори биёбон, ки бењосил аст.
2 Тухма – асл, нажод ва авлод.
3 Тамйиз – људо карда тавонистан, фарќ кардан.
4 Самъ – шунавої.
5 Басар – биної.
6 Шам – бўидан.
7 Ламс – совидан чизеро ба даст, палмосидан.



27

бар љойгоњ агарчи хуб бошад, зишт намояд ва аз сухани бефо-
ида дурї гузин, ки сухани бесуд њама зиён бошад ва сухан, ки 
аз вай бўйи дурўѓ ояд ва бўйи њунар наояд, ногуфта бењтар...

Аммо сухан напурсида магўй ва аз гуфтори хира парњез 
кун ва чун боз пурсанд, љуз рост магўй.

Ва то нахоњад, касро насињат макун ва панд мадењ, хос-
са он касро, ки панд нашунавад. Ва бар сари мало1 њељ касро 
панд мадењ, ки гуфтаанд: «Ан-нусњу байн-ал-малої таќреъун» 
(Насињат кардан дар байни мардум сарзаниш аст)...

Ва ба зиёну ба ѓами мардумон шодї макун, то мардумон ба 
зиёну ѓами ту шодї накунанд.

Дод бидењ, то дод ёбї ва хуб гўй, то хуб шунавї.
Аммо некї аз сазовори некї дареѓ мадор ва некиомўз 

бош... Ва бар некї кардан пушаймон мабош, ки љазои неку бад 
њам дар ин љањон ба ту расад, пеш аз он ки ба љойи дигар равї. 
Ва чун ту бо касе хубї кунї, бинигар ки андар ваќти хубї кар-
дан њам чандон роњат, ки бад-он кас расад, дар дили ту хуши-
ву роњат падид ояд. Ва агар ба касе бадї кунї чандоне ки ранљ 
бар вай расад, бар дили ту заљрату2 гаронї расида бошад...

ЊИКОЯТ

Шунидам, ки дар он рўзгор, ки Мутаваккил3 халифа дар 
Баѓдод буд, ўро бандае буд Фатњ ном, баѓоят хубрўю рўзбењ ва 
њама њунарњову адабњо омўхта. Мутаваккил ўро ба фарзандї 
пазируфта ва аз фарзандони худ азизтар доштї. Ин Фатњ хост, 
ки шино кардан омўзад. Маллоњон4 биёварданд ва ўро дар 
Даљла5 шино кардан њамеомўхтанд ва ин Фатњ њанўз кўдак буд 
ва бар шино кардан далер нагашта буд. Ва аммо чунонки ода-
ти кўдакон бувад, аз худ менамуд, ки шино омўхтаам. Як рўз 
ба нињонии устод ба Даљла рафт ва андар об љаст. Ва об тез 
њамеомад. Фатњро бигардонид.

Фатњ чун донист, ки бо об басанда наёяд, худро ба об гу-

1 Мало – дар байни мардум.
2 Заљрат – дилтангї, ѓаму андуњ.
3 Мутаваккил – дањумин халифаи Аббосї.
4 Маллоњ – шиновар, бањрнавард.
5 Даљла – дарё дар Ироќ.

зошт (яъне ба ихтиёри об худро гузошт) ва бар рўйи об њаме 
рафт, то аз дидаи мардум нопадид гашт. Чун вайро обпорае 
бибурд, бар канори Даљла сўрохињои оббурда буд. Чун ба ка-
нори об ба сўрохї бирасид, љањд кард ва даст бизад ва худ ро 
андар он сўрох андохт ва он љо бинишаст ва бо худ гуфт, ки 
то Худой чї хоњад. Бад-ин ваќт боре худро аз ин оби хунхор 
љањонид ва њафт рўз он љо бимонд.

Ва аввал рўз, ки хабар доданд Мутаваккилро, ки Фатњ дар 
об љасту ѓарќа шуд, аз тахт фуруд омад ва бар хок нишаст ва 
маллоњонро бихонду гуфт:

– Њар кї Фатњро мурда ё зинда биёрад, њазор динораш 
бидињам ва савганд хўрд, ки то он гоњ, ки вайро бар он њол ки 
њаст, наёранд, ман таом нахўрам.

Маллоњон дар Даљла рафтанд ва ѓўта мехўрданд ва њар љой 
талаб мекарданд, то сари њафт рўз иттифоќан маллоње бад-он 
сўрох расид. Фатњро бидид. Шод гашту гуфт:

– Њамин љо бош, то завраќе биёрам. Аз он љо боз гашт ба 
пеши Мутаваккил рафт ва гуфт:

– Ё амирулмуъминин, агар Фатњро зинда биёрам, маро чї 
дињї?

Гуфт:
– 5000 њазор динори наќд бидињам.
Маллоњ гуфт:
– Ёфтам Фатњро зинда.
Завраќе биёварданд ва Фатњро бибурданд. Мутаваккил он 

чї маллоњро гуфта буд, бифармуд то дарваќт бидоданд. Вазир-
ро бифармуд ва гуфт, ки дар хазинаи ман рав, њар чї њаст, як 
нима ба дарвешон дењ.

Он гоњ гуфт: – Таом оред, ки вай гуруснаи њафтрўза аст.
Фатњ гуфт: – Ё амирулмуъминин, ман серам.
Мутаваккил гуфт: – Магар аз оби Даљла сер шудї?
Фатњ гуфт: – На, ки ман ин њафт рўз гурусна набудам, ки 

њар рўз бистто нон бар табаќе нињода бар рўйи об фуруд омадї 
ва ман љахд кардаме, то ду-сето аз он нон баргирифтаме ва 
зиндагонии ман аз он нон будї ва бар њар нон навишта буд: 
«Муњаммад ибни Ал-Њусайн Ал-Аскоф».

Мутаваккил фармуд, ки дар шањр мунодї кунед, ки он 

мард, ки нон дар Даљла афканд, кист ва бигўед, то биёяд, ки 
амирулмуъминин ба ў некуї хоњад кард, то натарсад.

Чунин мунодї карданд. Рўзи дигар марде биёмад ва гуфт:
– Манам он кас.
Мутаваккил гуфт:
– Ба чї нишон?
Мард гуфт:
– Ба он нишон, ки номи ман бар рўйи њар ноне навишта 

буд, ки Муњаммад ибни Ал-Њусайн Ал-Аскоф. Мутаваккил 
гуфт: – Нишон дуруст аст. Аммо чанд гоњ аст, ки ту дар ин 
Даљла нон меандозї?

Муњаммад ибни Ал-Њусайн гуфт: – Як сол аст.
Мутаваккил гуфт: – Ѓарази ту аз ин чї буд?
Мард гуфт: – Шунида будам, ки некї куну ба об андоз, ки 

рўзе бар дињад. Ва ба дасти ман некии дигар набуд. Он чї таво-
нистам кардам, њамекардам то худ чї бар дињад.

Мутаваккил гуфт: – Он чї шунидї, кардї, бад-он чї кардї, 
самара ёфтї.

Мутаваккил вайро дар Баѓдод панљ дењ мулк дод. Мард 
бар сари мулк рафт ва муњташам гашт ва њанўз фарзандони ў 
дар Баѓдод мондаанд.

Пас то битавонї аз некї кардан маёсой ва худро ба неку-
иву некукорї ба мардумон намой ва чун намудї, ба хилофи 
намуда мабош. Ва бар зуфон дигар магўй ва ба дил дигар ма-
дор то гандумнамои љавфурўш набошї... Ва асари ѓаму шодї 
пеши мардумон пайдо макун ва ба њар неку бад зуд шодмо-
ну зуд андуњгин машав, ки ин феъли кўдакон бошад... Ва њар 
шодї, ки бозгашти он ѓам бошад, онро шодї машумор ва њар 
ѓаме, ки бозгашти он ба шодист, онро ба ѓам машумор. Ва ба 
ваќти навмедї умедвортар бош ва навмедї дар умед баста дон 
ва умедро дар навмедї ва њосили њамаи корњои љањон бар гу-
заштан дон (яъне њамаи њодисањои дунё гузарандаанд). Ва то ту 
бошї, њаќро мункир машав. Ва агар касе бо ту биситењад1, ба 
хомўшї он ситењандаро бинишон ва љавоби ањмаќон хомўшї 
дон.

1 Биситењад – љанг кунад, ситеза кунад.

Ва ба њунари худ ѓарра1 машав. Ва ба њунару хиради мар-
думон нигоњ њаме кун... Њунар омўз ва аз омўхтану сухани нек 
шунидан нанг мадор, то аз нанг раста бошї.

Ва нек бинигар ба неку бад ва айбу њунари мардумон ва 
бишинос, ки нафъу зарари эшон ва суду зиёни эшон аз чист 
ва то куљост ва манфиати хеш аз он миён биљўй. Ва пурс, ки 
чї чизњост, ки мардумро ба зиён наздик кунад, аз он дур бош 
ва бад-он наздик бош, ки мардумро ба манфиат наздик гардо-
над ва тани хешро ба фарњангу њунар омўхтан одат дењ. Чизе 
ки надонї, биёмўзї ва ин туро ба ду чиз њосил шавад: ё ба кор 
бас тани он чиз, ки донї, ё ба омўхтани он чиз, ки надонї.

Дигар тундиву тезї макун ва аз њилм2 холї мабош. Лекин 
якбора чунон нарм мабош, ки аз хушиву нармї бихўрандат ва 
низ чунон дурушт мабош, ки њаргизат ба даст бинасованд ва 
бо њама гурўњ мувофиќ бош, ки ба мувофиќат аз дўсту душман 
мурод њосил тавон кард. Ва њељ касро бадї маёмўз... Агарчи 
бегуноњ касе туро биёзорад, ту љахд кун, ки ўро наёзорї... Ва 
асли мардумї гуфтаанд, ки камозорист.

Пас агар мардумї, камозор бош ва дигар кирдор бо мар-
думон неку дор.

АНДАР ПЕШЇ ЉУСТАН ДАР СУХАНДОНЇ

Эй писар, бояд ки мардум сухандону сухангўй бувад ва аз 
бадон сухан нигоњ дорад. Аммо ту, эй писар, сухан рост гўй ва 
дурўѓгўй мабош ва хештан ба рост гуфтан маъруф кун то агар 
ба зарурат дурўѓе аз ту бишнаванд, бипазиранд. Ва њарчї гўйї, 
рост гўй. Валекин рости ба дурўѓ монанда магўй, ки дурўѓи 
ба рост монанда бењ, ки рости ба дурўѓ монанда, ки он дурўѓ 
маќбул бувад ва он рост номаќбул.

Аммо бидон, ки сухан аз чањор навъ аст: яке надонистани-
ву нагуфтанї ва яке њам донистаниву њам гуфтанї. Ва яке гуф-
танисту нодонистанї ва яке донистанисту ногуфтанї...

... Ва он ки њам донистаниву њам гуфтанист, сухане бувад, 
ки ба њар ду љањон ба кор ояд, аз гуфтану шунидани он гўянда 
ва шунавандаро нафъ бувад. Ва он ки донистаниву ногуфтанї 
1 Ѓарра – маѓрур.
2 Њилм – нармї.

чунон бувад, ки айби муњташаме ё айби дўсте туро маълум ша-
вад, то аз тариќи аќл ё аз кори љањон туро тахайюле бандад, 
ки он на шаръ бувад. Чун бигўйї, ё хашми он муњташам туро 
њосил ояд, ё озори он дўст ё бими шўридани ѓавѓову омма бу-
вад бар ту, пас он сухан донистанї буваду ногуфтанї. Аммо 
аз ин чањор навъ, ки гуфтам, бењтарин он аст, ки њам дониста-
нисту њам гуфтанї. Аммо ин чањор навъ сухан њар якеро ду рў 
аст: яке неку ва яке зишт.

Сухан, ки бар мардумон намойї, накутарин намой то 
маќбул бувад. Мардумон дараљаи ту бишносанд, ки бузурго-
ну хирадмандонро ба сухан бидонанд, на суханро ба мардум, 
ки мардум нињон аст зери сухани хеш. Чунонки ба тозї1  гўянд: 
«Ал-маръу махбузун тањта лисонињї» (яъне мард дар зери за-
бонаш нуњуфта аст). Ва сухан бувад, ки бигўям ба иборате, ки 
аз шунидани он рўњ тоза шавад ва њамон сухан ба иборате ди-
гар битавон гуфт, ки рўњ тира гардад...

Шунидам, ки Њорунуррашид хобе дид бар он љумла, ки 
пиндоштї, ки љумлаи дандонњои ў аз дањон берун афтодї ба 
як бор. Ба имдод муаббиреро2 бихонд ва пурсид, таъбири ин 
хоб чист?

Муаббир гуфт: – Зиндагонии амирулмуъминин дароз бод! 
Њама аќрабои ту пеш аз ту бимиранд, чунонки кас аз ту намо-
над.

Њорунуррашид гуфт: – Ин муаббирро сад чўб бизанед, 
ки вай инчунин сухани дарднок чаро гуфт дар рўйи ман. Чун 
љумла ќароботи(хешу табор) ман пеш аз ман бимиранд, пас он 
гоњ ман кї бошам?

Хобгузори дигарро фармуд овардан ва ин хобро бо вай 
гуфт.

Хобгузор гуфт: – Бад-ин хоб, ки амирулмуъминин дидааст, 
далел кунад, ки амирулмуъминин дароззиндагонитар аз њама 
аќрабо бошад.

Њорунуррашид гуфт: «Далел-ул-аќли воњидум» (яъне дале-
ли хирад якест). Таъбир аз он берун нашуд. Аммо аз иборат то 
иборат бисёр фарќ аст. Ин мардро сад динор фармуд.

1 Тозї – арабї.
2 Муаббир – хобгузор, таъбиркунандаи хоб.

Ва ба донистани розе, ки тааллуќ ба неку бади ту надо-
рад, раѓбат манамо ва љуз бо худ бо кас рози хеш магўй. Агар 
бигўйї, он суханро аз он пас роз махон. Ва пеши мардумон бо 
кас роз магўй...

Њар сухан ки бигўянд, бишунав, лекин ба кор бастан ма-
шитоб... Ва сардсухан мабош, ки сухани сард чун тухмест, ки 
аз вай душманї рўяд... Ва њарчанд поку порсо бошї, хештан-
ситой мабош... Ва бикўш то сутудаи (яъне лоиќи таъриф) мар-
думон бошї, на сутудаи хеш.

САВОЛ ВА СУПОРИШ 

1. Соњибњунар будан чї хубињо дорад?
2. Чаро сухандонї, суханфањмї ва сухансанљї аз тамоми хунарњо 

бештар афзалият доранд?
3. Њикоят дар бораи Фатњро бурро хонед ва мазмунашро бо за-

бони сода баён кунед.
4. Унсурулмаолии Кайковус суханро аз чањор навъ иборат 

донис тааст. Навъњои суханро номбар кунед ва фарќи онњоро 
баён намоед.

5. Њикояти Њорунуррашидро хонда мазмунашро гуфта дињед.

ТАРТИБИ (ТАОМ) ХЎРДАН ВА ОИНИ ОН

Бидон, эй писар, мардуми оммаро дар шуѓлњои хеш тар-
тибу авќот1 падид нест ва ба ваќту новаќт нанигаранд. Ва хи-
радмандону бузургон њар кореро аз они худ ваќте доранд, бис-
ту чањор соати шабонарўзї ба корњои хеш бибахшанд. Миёни 
њар коре ваќте нињода ва њадду андоза падид карда то корњои 
эшон ба якдигар наёмезад...

Аммо аввал таљрибати таом хўрдан бидон, ки одати мар-
думони бозорї чунон аст, ки таом бештар ба шаб хўранд ва он 
сахт зиён дорад, доим бо тухма2 бошанд.

Ва мардумони лашкарипешаро одат чунон аст, ки ваќту 
новаќт нанигаранд. Њар гоњ ки ёбанд, бихўранд. Ва ин одати 
сутурон3 аст, ки њар гоњ ки алаф ёбанд, бихўранд.
1 Авќот – љамъи ваќт.
2 Тухма – истилоњи тиббї, ки сахтшавии меъда ва фасоди ѓизост.
3 Сутурон – њайвонот

Ва мардумони муњташам ва хос дар шабонарўзї як бор 
беш таом нахўранд. Ва ин тариќи хештандорї аст. Валекин тан 
заиф гардаду беќувват. Пас чунон бояд, ки мардуми муњташам 
бомдод ба хилват андак моя тановуле кунад ва он гоњ берун 
ояду ба кадхудойї машѓул шавад...

Аммо таом ба шитоб махўр. Оњиста бош. Ба сари хон бо 
мардумон њадис макун, чунонки дар шарти ислом аст. Валекин 
cap дар пеш афканда дор ва дар луќмаи мардумон манигар.

ЊИКОЯТ

Шунидам, ки ваќте Соњиб Исмоил ибни Аббод нон мехўрд 
бо надимону касони хеш, марде луќмае аз коса бардошт. Мўе 
дар он луќмаи ў буд. Мард намедид. Соњиб бидид, гуфт:

– Он мўй аз луќма берун кун.
Мард луќма аз даст бинињод ва бархосту бирафт.
Соњиб  фармуд, ки боз оредаш. Соњиб пурсид, ки ё фалон, 

нон нохўрда аз хон чаро бархостї?
Мард гуфт:
– Маро нони он кас нашояд хўрд, ки мўй дар луќмаи ман 

бинад. Соњиб сахт хиљил шуд аз он сухан.
Аммо ту ба хештан машѓул бош ва лахте даранг1 њамекун. 

Он гоњ баъд аз он коса фармой овардан. Ва расми муњташамон 
ду гуна аст. Баъзе нахуст косаи хеш фармоянд нињодан ва он 
гоњ аз они дигарон. Ва баъзе нахуст косаи дигарон нињанд ва 
он гоњ аз они хеш. Ва ин тариќи карам2 аст ва он тариќи сиёсат.

Чунон кун, ки чун аз хон бархезанд, бисёрхўру камхўр њама 
сер бошанд. Ва агар пеши ту хўрданї буваду пеши дигарон на-
бувад, аз пеши худ ба пеши дигарон фирист.

Ва бар сари нон туршрўй мабош ва бо хонсолор ба хира 
љанг макун, ки фалон хўрданї нек асту фалон бад аст... 

1 Даранг – охистагї, сустї.
2 Карам – саховат.

АНДАР МЕЊМОНЇ КАРДАН ВА МЕЊМОН ШУДАН ВА 
ШАРОИТЊОИ ОН

Эй писар, мардумони бегонаро њар рўз мењмон макун. Аз 
он ки њар рўз ба њаќќи мењмон натавон расидан. Бинигар то як 
моњ чанд бор мењмонї тавонї кардан. Он ки се бор тавонї кар-
дан, як бор кун ва се бор андар ў харљ кун, то хони ту аз њама 
айбе мубарро1 бувад ва забони айбљўён бар ту баста бошад. Ва 
чун мењмонон дар хонаи ту оянд, њар касро пешвоз мафирист 
ва таќаррубе њамекун ва темори2 њар кас ба сазои ў медор. Чу-
нонки Абушакури Балхї гўяд:

Агар дўст мењмон бувад ё на дўст,
Шабу рўз темори мењмон накуст.

Агар ваќти мева бувад, пеш аз таом мевањои тару хушк пеш 
ор, то бихўранд. Ва як замон таваќќуф кун ва он гањ хўрданињо 
овар.

Ва ту манишин то он гоњ, ки мењмонон бигўянд як бору ду 
бор, ки бинишин. Он гоњ бо эшон мусоидат кун ва нон бихўру 
фурўтар аз њама кас нишин.

Ва аз мењмонон узр махоњ, ки узр хостан табъи бозориён 
бувад.

Ва њар соат магўй: «Эй фалон, нон нек бихўр ва њељ 
намехўрї. Шарм мадор, ки аз љињати ту чизе карда натавонис-
там..». Ин на суханони муњташамон бувад. Ин лафзи касе бу-
вад, ки ба солњо мењмоне як бор кунад аз љумлаи бозориёне, ки 
аз чунин гуфтор мардум шармсор шаванд ва нон натавонанд 
хўрдан ва нимсер аз хон бархезанд.

Ва моро ба Гелон расме накуст. Чун мењмонро ба хона 
баранд, хон бинињанд ва кўзањои об њозир кунанд. Ва 
мењмонхудой3 ва пайвастагони ў аз он љо бираванд, магар як 
тан аз љойи дур бозистад аз бањри коса нињодан то мењмон чу-
нонки хоњад, нон бихўрад. Он гањ мизбон пеш ояд. Ва расми 
араб низ чунин аст...

Пас аз мардум миннатпазир ва тозарўй бош.
1 Мубарро – пок, холї.
2 Темор – ѓамхорї.
3 Мењмонхудой – соњиби мењмон.

Аммо бењудаханда мабош, ки бењуда хандидан дувуми де-
вонагист, чунонки кам хандидан дувуми сиёсат аст ва хештан-
дорист, чи гуфтаанд, ки хандаи бењудаву беваќт гиря бувад.

Ва агар мењмони ту њазор муњол бикунаду бигўяд, аз вай 
бардору хидмати вай бузург дор.

ЊИКОЯТ

Чунон шунидам, ки ваќте Муътасими1 халифа муљримеро2 
гардан њамефармуд задан пеши хеш. Он мард гуфт:

– Ё амиралмуъминин, ба њаќќи Худои азза ва љалла, маро 
як шурбат об дењу мењмон кун. Ва он гоњ њар чї мекун, ки сахт 
ташна шудаам.

Муътасим бар њукми савганд фармуд то ўро об дињанд. 
Чун ўро об доданд, ба расми араб гуфт:

– Кассара аллоњу хайран3 ё амиралмуъминин, мењмони ту 
будам бад-ин як шурбати об. Акнун аз тариќи мардумї мењмон 
куштан вољиб накунад. Маро мафармой куштан ва авф кун то 
бар дасти ту тавба кунам.

Муьтасим гуфт:
– Рост гуфтї, њаќќи мењмон бузург аст. Туро авф кардам, 

беш аз ин хато макун.
Аммо бидон, ки њаќќи мењмон доштан вољиб аст, вале-

кин њаќќи мењмоне, ки ба њаќшиносї арзад. На чунон ки њар 
ќаллошеро4 ба хона барї ва он гоњ чандон эъзозу икром кунї, 
ки ин мењмони ман аст. Бидон, ки таќаррубу дилдорї бо кї 
бояд кардан.

Ва пас агар мењмон шавї, мењмони њар касе машав, ки 
њишматро5 зиён дорад. Ва чун равї, гурусна марав ва сер низ 
марав, то нон битавонї хўрдан.

Ва чун дар хонаи мизбон равї, љое нишин, ки љойи ту бо-
шад.

1 Муътасим – халифаи њаштуми аббосї, ки солњои 833-842 хилофат кар-
дааст.
2 Муљрим – гунањгор.
3 Кассара аллоњу хайран – ташаккури зиёд.
4 Ќаллош – фиребгар.
5 Њишмат – бузургї.

Мењмони фузул1 мабош ва ба нону косаи мардум таќарруб 
манамой ва чокарони хешро навола мадењ, ки гуфтаанд, ки 
«Аз-зиллату зиллатун2».

Ва масти хароб машав. Чунон кун, ки дар роњ, ки равї, ма-
стии ту надонанд. Чунон маст машав, ки аз чењраи одамиён 
бигардї. Мастї ба хонаи хеш3 кун.

САВОЛ ВА СУПОРИШ

1. Тартиби таом хўрданро Унсурулмаолии Кайковус чї тавр 
баён кардааст ва тарзу ваќти таомхўрии хонаводаатон чї хел 
аст? Муќоиса кунед.

2. Чаро «одоби таом хўрдан» мегўянд. Шарњ дињед.
3. Хикояти Соњиб Исмоилро ифоданок хонда мазмунашро баён 

кунед.
4. Мењмон кист ва ў ба соњибхона чї њаќ дорад? Мењмондории хо-

надони худро бо тарзи мењмондории баёнкардаи Унсурулмао-
лии Кайковус муќоиса карда андешањоятонро баён намоед.

ТЕСТЊО

1.   Асари «Ќобуснома»-ро кї навиштааст ?

а) устод Садриддин Айнї,
б) Ањмад Махдуми Дониш,
в) Унсурулмаолии Кайковус.

2.   Сабаби таълифи «Насињатнома» дар чист?

а) насињати мардум,
б) баќои умр ва нишони некномї,
в) панду насињат ба фарзанди гиромї.

3.  Унсурулмаолии Кайковус дар бобати мероси волидайн чї 
аќида дорад?

а) фарзанд бояд то вафоти волидайн мунтазир шавад,
б) њангоми дар ќайди њаёт буданашон талаб намояд,

1 Фузул – мањмадоно, касе, ки ба корњои дигарон дахл мекунад.
2 «Аз–зиллату зиллатун» – чизе, ки аз дастархон бо худ баранд, хорист.
3 Хеш – худ.

в) ба мероси падару модар умуман умед набандад.
4. Байти зерин аз кадом адиб аст?

Мероси падар хоњї, илми падар омўз,
К-ин моли падар харљ тавон кард ба ду рўз,

а) аз Носири Хусрав,
б) аз Шайх Саъдї,
в) аз Мавлоно Абдурањмони Љомї.

5.    Албатта, њама њунарњо хубанд, вале Кайковус кадом њунарро 
бењтарин шуморидааст?

а) њунари оњангариро,
б) њунари суханвариро,
в) њунари шиновариро.

6.    Байти зерин аз кадом адиб аст?

Ба њар коре,ки њиммат баста гардад,
Агар хоре бувад гулдаста гардад.
а) аз Шайх Саъдї,
б) аз Абушакури Балхї,
в) аз Низомии Ганљавї.

7.    Аз мутолиаи њикояи «Мутаваккил ва Фатњ» ба чї хулоса ома-
дед?

а) инсон бояд иродаи ќавї ва њиммати баланд дошта бошад,
б) некї ва накукориро бояд пеша кард,
в) дилу забонат бояд хилофи њамдигар набошад,
г) њангоми ранљу машаќќат сабру тањаммулро пеша намояд.

8.   Кайковус кадом хислатњои одамиро ситоиш менамояд?

а) хислатњои маѓрурї, мардумозорї, бесабрї, дуруѓгўйї,
б) накукорї, роњатрасонї, ростгўйї ва сидќу вафодорї,
в) тундиву љоњилї, дуруштиву даѓалї.

9.    Сухандониву суханварї ба инсон чї ањамият дорад?

а) шахс сазовори њурмату эњтиром мегардад,
б) аз дуруѓгўйї парњез менамояд,
в) бузургї ва дараљаи хирадмандии шахс маълум мегардад.

10.  Њорунуррашид чаро таъбири хобгузори дуюмро пазируфт?

а) чунки хобгузори дуюм њаќиќатро гуфт,
б) зеро ки хобгузори дуюм њамон матлабро бо сухани хубу бо-
адабона баён намуд,
в) зеро хобгузори якум сухани дарднок ва ѓамнок гуфт.

11.  Андешаи Кайковус дар бобати ифшо намудани розу сирру ас-
рор чї гуна аст? 

а) сирру асрор ва рози хешро ба одамон бояд гуфт,
б) сирру асрори худро бояд махфї нигоњ дошт,
в) дар бораи розњо худи шахс бояд андеша намояд.

12. Кайковус дар тартиби таом хўрдан кадом гурўњи одамонро 
меписандад? 

а) мардуми оммаро, ки њар ваќт хоњанд, хўрок мехўранд?
б) хирадмандону бузургонро, ки 24 соати шабонарўзиро бо 
тартиби муайян таќсим кардаанд,
в) мардумони бозориро, ки бештар шаб таом мехўранд.

13. Кайковус хангоми таом хўрдан кадом шартњои одобро 
маслињат медињад?

а) ба косаи дигарон назар накардан ва сар хам кардану ба 
ќабули ѓизои хеш машѓул шудан,
б) аз њад зиёд хўрдану аз пеши дигарон низ ѓизо гирифтан,
в) њангоми мењмонї ба таомњо айб мондан.

ФАРРУХИИ СИИСТОНЇ

Абулњасан Алї ибни Љулуѓи Сиистонї шоири машњур, 
ќасидасарои номии форсу тољик байни солњои 977–981 дар Си-
истон – вилояти таърихие дар њудуди Эрон ва Афѓонистон, 
ки Эрон, Хуросон ва Мовароуннањрро бо Њиндустон мепай-
васт, таваллуд шуда, соли 1038 дар шањри Ѓазнин (њудуди 
Афѓонистони њозира) вафот кардааст.

Фаррухї дар давраи наврасиву љавониаш аввал њамроњи 
падараш хидмати њокими Сиистон Амир Халафи Бонуро кар-
да баъди аз тарафи Султон Мањмуди Ѓазнавї забт шудани Си-
истон ба хидмати яке аз заминдорони сарватманд меравад. 
Вале музди ночизи заминдор зиндагонии Фаррухиро ќонеъ 
карда наметавонист ва ў дар љустуљўйи шахси сарватманду са-
ховатпеша мешавад то ўро дар шеърњояш таърифу тавсиф кар-
да, рўзгорашро таъмин намояд. Фаррухї овозаи шеърдўстии 
њокими Чаѓониён–Абулмузаффарро шунида, бо ќасидаи 
машњуре, ки бо байти:

Бо корвони њулла бирафтам зи Сиистон,
Бо њуллаи танида зи дил, бофта зи љон...

оѓоз мешавад, сўйи Чаѓониён меравад. Бо мадади коргу-
зори амир Фаррухї таќрибан солњои 1010 - 1011 ба дарбори 
Ѓазнавиён дохил шуда, то охири умр дар Ѓазнин зиндагї меку-
над. Фаррухї дар баробари шоири тавоно будан дар навохта-
ни созњои гуногуни мусиќї низ мањорати олї доштааст.

Фаррухї дар базму размњо, шикору сафару сайрњои Султон 
Махмуд њамроњї карда, дар ќасидањояш корнамоиву шуљоат, 
саховатмандиву далерии ў ва дарбориёнашро ситоиш мекард 
ва инъомњо мегирифт.

Аз мероси адабии Фаррухї то замони мо девоне маълум 
аст, ки бештар аз 9 њазор байтро дар бар гирифтааст.

Дар девони шоир навъњои дигари шеъри лирикї, монан-
ди тарљеъбанд , ќитъа, ѓазал, рубої ба назар расанд њам, бо 
вуљуди ин ќасида мавќеи асосї дорад. Ин аст, ки аксари до-

нишмандони соњаи адабиёт ўро њамчун устоди ќасидасарої эъ-
тироф кардаанд.

Дар ашъораш шоир асосан зимни мадњ саховатмандї, илму 
адабдўстї, адолату накукорї барин хислатњои мамдўњонро си-
тоиш карда, њамчунин манзарањои хунрезиву торољгарї ва 
таќсими молњои ѓоратшударо низ ба ќалам медињад.

Њангоми мадњи хислатњои хуби мамдўњон шоир бештар орзу-
ву ният ва андешањои инсондўстии хешро баён месозад. Аз љумла 
шоир некиву накукориро аз шоњї њам бартар донис та, ба ин 
тариќ диќќати мадњшавандаро ба кори хайру нек љалб мекунад:

Некхўтар з-ў њамоно дар љањон як шоњ нест,
Хўи неку бењтар аз шоњиву мулки бекарон.

Ашъори Фаррухї асосан бо услуби сода эљод шуда, ташбењу 
истиора, тасвироти воќеї, зарбулмасалу маќолњои халќї, ифо-
даву таъбирњои гуфтугўйї, калимоти равону хушоњанг фаро-
вон истифода шудаанд.

ТАРЉЕЪБАНД

Њамегуфтам, ки кай бошад, ки хуррам рўзгор ояд, 
Љањон аз cap љавон гардад, бањори ѓамгусор ояд. 
Бањори ѓамгусор ояд, ки њар касро ба кор ояд,
Бањоре, к-андар ў њар рўз майро хостор1 ояд.
Зи њар боде, ки бархезад, кунун бўи бањор ояд,
Кунун моро зи боди бомдодї бўи ёр ояд.
Чу рўйи кўдакони мо дарахти гул ба бор ояд,
Нигори лоларух бо мо ба хуррам лолазор ояд.
Майи мушкин гусорад то гањи бўсу канор ояд,
Чаро хуш гардаду бо табъи хусрав созгор ояд...
Киро май хўрдан ойин аст, май хўрдан кунун бояд, 
Бипурс аз ман, ки май хўрдан дар ин айём чун бояд? 
Нахуст андар миён боре майи бељодагун2 бояд,
Пас он гањ соќии покиза чун симинсутун бояд.
Ду-се рўзе ба як љо сохта чун арѓунун3 бояд,

1 Хостор – хоњиш, майл.
2 Бељодагун – сурхранг.
3 Арѓунун – номи асбоби мусиќї.

Суруди мутриби сода њамора1 рањнамун бояд.
Ба њар рўзе, ки май хўрдї, тараб кардан фузун ояд, 
Мувофиќ дўстон як дил њаме некозмун бояд.
Дил андар шодию ромиш ба орому сукун бояд,
Зи маљлис душмани хусрав ба њар њоле бурун ояд... 
Бањор омад њамегўї бирав то гул ба бор ояд,
Њаме навмедиям з-ин ваъдаи навмедвор ояд.
Туро з-ин ваъда андар дил ба рўзе сад њазор ояд,
Маро, оре, бад-ин гуфторат, эй љон, устувор ояд.
Чу чизе аз ту бишнидам дил онро хостор ояд,
Гар андар дил надорї бод паймудан2 чї кор ояд?
Туро тарсам, ки бўси ман њаме бар чашм хор ояд, 
Надонї, к-ин лаби ман бар бисоти шањриёр ояд...

САВОЛ ВА СУПОРИШ 

1. Дар бораи тарљумаи њоли Фаррухи Сиистонї чињо медонед?
2. Оид ба мазмуни ашъори Фаррухї маълумот дињед.
3. Тарљеъбанди «Њамегуфтам, ки кай бошад, ки хуррам рўзгор 

ояд»-ро ифоданок хонед.
4. Фасли бањор бо кадом хусусиятњо ва фазилатњояш аз дигар 

фаслњои сол фарќ дорад?

НАМУНАЊО АЗ ЌАСИДАЊО

Бад-ин хуррамї љањон, бад-ин тозагї бањор, 
Бад-ин равшанї шароб, бад-ин накуї нигор. 
Яке чун бињишти адн3 яке чун њавои дўст,
Яке чун гулоби Балх, яке чун бути Бањор.
Замин аз сиришки абр, њаво аз насими гул, 
Дарахт аз љамоли барг, сари кўњ зи лолазор.
Яке чун паранди4 сабз, яке чун абири5 хуш,
Яке чун арўси хуб, яке чун рухони ёр.

1 Њамора – њамвора, доим, њамеша.
2 Паймудан – љустуљў, кофтан ва ин љо бод паймудан ба маънии кори 
бењуда омадааст.
3 Адн – боѓи бињишт, Фирдавс.
4 Паранд – як навъ матои абрешимї; њарир, нарм.
5 Абир – навъе аз хушбўињо.

Тазарви аќиќрўй, куланги сапедрух,
Гавазни сиёњчашм, паланги ситезакор.
Яке хуфта бар паранд, яке хуфта бар њарир,
Яке раста аз нуњуфт, яке љаста аз њисор.
Зи булбул суруди хуш, зи сулсул1 навои наѓз,
Зи сорї њадиси хуб, зи ќумрї хурўши зор.
Яке бар канори гул, яке дар миёни бед,
Яке зери шохи сарв, яке бар сари чанор.
Њаво хуррам аз насим, замин хуррам аз либос, 
Љањон хуррам аз љамол, малик хуррам аз шикор. 
Яке мушк дар дањон, яке њулла бар катаф2

Яке орзу ба даст, яке дўст дар канор...

БАЊОРИЯ

Имсол тозарўйтар омад њаме бањор,
Њангоми омадан на бад–ин гуна буд пор3.
Пор аз рањ андар омад чун муфлиси ѓариб, 
Бефаршу бетаљаммулу берангу бенигор. 
В-имсол пеш аз он ки дар манзиле расад, 
Андар кашид њулла ба дашту ба кўњсор.
Бар дасти бед баст зи пирўза дастбанд,
Дар гўши гул фиганд зи бељода гўшвор.
Аз кўњ то ба кўњ бунафшасту шанбалид4,
Аз пушта то ба пушта суманзору лолазор. 
Гўйї, ки риштањои аќиќ асту ложвард5,
Аз лолаву бунафша њаме рўйи марѓзор... 
Гулбун паранди лаъл њаме баркунад ба cap, 
Борони гулпараст њаме густарад нисор...
Ин созњо, ки сохт бањор, аз пайи чї сохт? 
Имсол чун зи пор фузун сохта нигор.
Розест ин миёни бањору миёни ман,
Хезам ба пеши хоља кунам розаш ошкор. 

1 Сулсул – навъи паранда.
2 Катаф – бозу, китф.
3 Пор – порсол, соли гузашта.
4 Шанбалид – номи гиёњ.
5 Ложвард – лољувард.

Њарсола чун бањор зи роњ андар омадї, 
Љойе наёфтї, ки дар ў ёбадї ќарор.
Бар санглоху дашт фуруд омадї хиљил, 
Андар миёни хораву андар миёни хор. 
Пиндоштї, ки хор шудастї миёни халќ, 
Бедил шавад азиз, ки гардад залилу хор. 
Имсол нома кард сўйи ў шамолу гуфт: 
Мужда туро, ки хоља туро гашт хостор. 
Боѓе, зи бањри ту зи нав афганд чун бињишт, 
Дар пеши ў ба сони сипењре яке њисор.
Боѓе, чу хўи хеш писандидаву бадеъ,
Кохе, чу ройи хеш муњайёву устувор.
Боѓе, к-аз ў бурида бувад дасти њодисот, 
Кохе, к-аз ў кашида бувад дасти рўзгор. 
Боѓе, чу неъмати маликон номдору хуш, 
Кохе, чу рўзгори љавонон умедвор.
Боѓе, ки нимае натавон гашт з-ў тамом,
Гар як мање тамом кунї андар ў гузор.
Њар тахтае, аз ў чу сипењр аст бекарон,
Њар дастае аз ў чу бињишт аст беканор.
Сесад њазор гуна бут аст андар ў ба пой, 
Њар як чунон, ки хира шавад з-ў бути бањор.
Аз арѓавону ёсуману хайрию суман,
В-аз сарви наврасидаву гулњои комгор...
Дар зери њар нињоле аз он маљлисе кунем,
Бар ёдкарди хољаву бар дидани бањор...

САВОЛ ВА СУПОРИШ

1. Шоир кадом фаслро тараннум намудааст?
2. Дар шеьр кадом чизњо ба њам ќиёс гардидаанд? Онњо бо 

њамдигар аз кадом љињат шабоњат доранд?
3. Шеърро хонда сифатњо, њолату вазъият ва мавќеи љойгиршавии 

парандагону набототро муайян кунед.
4. Ќасидањоро ифоданок хонед ва байтњои алоњидаро мувофиќи 

интихоби муаллим аз ёд кунед.

Он рўз, ки њафтсола будї 
Чун гул ба чаман њавола будї. 
В-акнун, ки ба чордањ расидї,
Чун capв ба ављ cap кашидї.
Ѓофил манишин, на ваќти бозист, 
Ваќти њунар асту сарфарозист, 
Дониш талабу бузургї омўз,
То бењ нигаранд рўзат аз рўз...

НИЗОМИИ ГАНЉАВЇ

Абумуњаммад Илёс ибни Юсуф ибни Закии Муайид 
маъруф ба Низомии Ганљавї соли 1141 дар шањри Ганљаи 
Љумњурии Озарбойљон таваллуд шуда, соли 1209 дар њамон љо 
фавтидааст. Низомии Ганљавї аз зумраи шоирону мутафак-
кирони машњур, яке аз устодони мактаби шеъру адаби тољику 
форс аст.

Низомии Ганљавї дар синни хурдсолї аз падару модар 
ятим мемонад ва тарбияву сарпарастии ўро таѓояш Хоља Умар 
ба ухда гирифта, имконият фароњам овард, ки илму дониш 
андўзад. Тањсили Низомї пурра дар зодгоњаш гузаштааст. Ў 
Ќуръонро аз ёд карда, сипас илмњои фиќњ, таърих, фалсафа, 
тиб, мантиќ ва нуљумро низ батакмил омўхтааст. Њамчунин 
аз мероси фалсафї ва адабии Юнони Ќадим, осори адабиё-
ти пешазисломии халќњои ориёинажод ва таърихи халќњои 
эътиќодманди насронияву яњудия ба хубї огоњ буд.

Аз осори Низомии Ганљавї то замони мо панљ достон, 
ки «Хамса» ном гирифтаанд ва ќасидањову ѓазалњо, рубоиёту 
ќитъањо ва байтњои алоњида расидаанд.

«Хамса»-и Низомї бо гуногунии мазмун, тозагии санъати 
суханпардозї, ѓановати забонї ва мањорати нигорандагии му-
аллиф машњур гардида, дар он масъалањои муњими иљтимої 
ва ахлоќї мавриди баррасї ќарор гирифта, шоир зимни тасви-
ри воќеањои достонаш аз ахлоќу њикмат сухан гуфта, бахусус 
љавононро панд медињад. 

АЗ ОСОРИ НИЗОМИИ ГАНЉАВЇ

ПОДШОЊИ ЗОЛИМ ВА
ЉАВОНИ САХОВАТПЕША

(АЗ ДОСТОНИ «ЛАЙЛЇ ВА МАЉНУН»)

Дар ќисса шунидаам, ки боре 
Будаст ба марв тољдоре.
Дар силсила1 доштї саге чанд, 
Девонавашу чу деви дар банд.
Њар як ба салобати2 гурозе,
Бурда сари уштуре ба гозе.
Шањ чун шудї аз касе бар озор, 
Додеш бад-он сагони хунхор.
Њар кас, ки зи шоњ беамон буд, 
Овардану хўрданаш њамон буд.
Буд аз нудамои3 шањ љавоне,
Дар њар њунаре тамомдоне.
Тарсид, ки шоњи ошносўз,
Бегона шавад ба ў яке рўз.
Оњуи варо ба саг намояд,
Дар пеши сагонаш озмояд.
Аз бими сагон бирафт пешї,
Бо сагбонон бикард хешї.
Њар рўз шудию гўсфанде,
Дар матрањи4 он сагон фикандї. 
Чандон бинвохташон бад-он сон, 
К-он душворї бад-ў шуд осон.
Аз миннати даст зери пояш 
Гаштанд сагон мутеи рояш.
Рўзе ба тариќи хашмнокї,
Шањ дид дар он љавони хокї.
Фармуд ба сагдилони даргоњ,

1 Силсила – занљири оњанї.
2 Салобат – андом.
3 Нудамо – надимон.
4 Матрањ – љойи хўрокхўрї, сагкоса.

То пеши сагон барандаш аз роњ.
В-он сагманишон сагї намуданд, 
Чун саг ба табаррукаш рабуданд. 
Бастанду бад-он сагон-ш доданд, 
Худ дур шуданду истоданд.
В-он шерсагони оњанинчанг, 
Кардаанд нахуст бар вай оњанг. 
Чун мунъими1 худ шинохтандаш, 
Думболакунон навохтандаш.
Гирдаш њама дастбанд бастанд, 
Сар бар сари дастњо нишастанд. 
Буданд бар ў чу доя дилсўз,
То рафт бар ин яке шабонрўз.
Чун рўзи сапед рўй бинмуд, 
Сайфури сиёњ2 шуд зарандуд.
Шуд шоњ зи кори худ пушаймон, 
Ѓамгин шуду гуфт бо надимон: 
«К-он оњуи бегуноњро дўш,
Додам ба саг, интихоби харгўш. 
Бинед, ки он сагон чї карданд? 
Андоми варо чї гуна х(в)арданд3?» 
Сагбон чу аз ин сухан шуд огоњ, 
Омад бари шоњу гуфт: « К-эй шоњ, 
Ин шахс на одамї, фариштаст.
К-эзид4 зи кароматаш сириштаст. 
Бархезу биё, бубин дар он нур,
То сунъи Худой бинї аз дур.
Ў дар дањани сагон нишаста, 
Дандони сагон ба муњр баста.
З-он гургсагони аждањорўй, 
Н-озурда бар ў яке сари мўй».
Шањ карда шитоб, то шитобанд,
Он гумшударо магар биёбанд. 

1 Мунъим – дўст.
2 Сайфури сиёњ – киноя аз шаби сияњљома.
3 Х(в)арданд – хўрданд.
4 Эзид – Худо.

Бурданд муваккилони роњаш,
Аз силки сагон1 ба садри шоњаш2. 
Шањ монд шигифт, ки он љавонмард, 
Чун буд, к-аз сагон наёзард?
Гирён–гирён ба пой бархост,
Сад узр ба оби чашм аз ў хост. 
Гуфто: «Сабаб чї буд, бинмой,
К-ин як нафаси ту монд бар љой?» 
Гуфто: «Сабаб он, ки пеш аз ин банд 
Додам ба сагон наволае чанд.
Эшон ба наволае, ки хўрданд,
Бо ман лаби худ бамуњр карданд.
Дањ сол ѓуломии ту кардам,
Ин буд баре3, ки аз ту хўрдам.
Додї ба сагонам аз як озор,
В-ин буд, ки набуд саг ошнохор.
Саг дўст шуду ту ошно на,
Сагро њаќќи њурмату туро на.
Саг сулњ кунад ба устухоне,
Нокас накунад вафо ба љоне».
Чун дид шањ он шигифткорї,
К-аз мардумї аст растагорї4.
Њушёр шуд аз хумори мастї, 
Бигзошт сагию сагпарастї. 
Маќсудам аз ин њикоят он аст, 
К-эњсону дењиш5 њисори љон6 аст.

САВОЛ ВА СУПОРИШ

1. Шеърро хонед.
2. Шоњ ба надимаш чї кард?
3. Чаро сагон ба љавон зарар нарасонданд?

1 Силки сагон – њалќаи сагон. 
2 Садри шоњ – тахти шоњ.
3 Баре – мевае.
4 Растагорї – халосї ёфтан.
5 Эњсону дењиш – хайру саховат.
6 Њисори љон – ќалъаи љон.

4. Сагбон ба шоњ чї хабар овард?
5. Чун љавонро аз њалќаи сагон озод карда ба назди шоњ бур-

данд, ба шоњ сабаби наозурдани сагонро чї хел шарњ дод?
6. Бигўед, ки љавон ба кадом сабаб аз марг рањої ёфт?
7. Байтњои алоњидаи интихобкардаи муаллимро аз ёд кунед.

ДОСТОНИ «ХАЙР ВА ШАР»
(аз «Њафт пайкар»)

Чун шоњ Бањром ин навбат мењмони бонуи Чин мешавад, 
бонуи Чин аз шодиву нишот бо чењраи кушода, яъне чин аз 
љабин бардошта ба нармї сухан мегўяд.

Бонуи Чин зи чењра чин бикшод 
В-аз рутаб1 љўи ангубин2 бикшод...
Гуфт: Ваќте зи шањри худ ду љавон,
Сўи шањри дигар шуданд равон.
Њар яке дар љаволгўшаи3 худ 
Карда асбоби роњ тўшаи худ.
Номи ин Хайру4 номи он Шар5 буд,
Феъли њар як ба ном дархвар6 буд.
Чун буриданд рўзаке ду-се роњ,
Тўшаеро, ки доштанд нигоњ 
Хайр мехўрду Шар нигоњ медошт,
Ин ѓалла медуруд7, он мекошт.
То расиданд њар ду дўшодўш8,
Дар биёбоне аз бухор9 ба љўш.
Кўрае чун танўри оташ гарм,
К-оњан аз вай чу мум гаштї нарм! 

1 Рутаб – киноя аз лаб.
2 Ангубин – сухани ширин.
3 Љуволгўша – кулбор.
4 Хайр – нек, наѓз, хуб.
5 Шар – бад, зишт.
6 Дархвар – мувофиќ.
7 Медуруд – дарав мекард.
8 Дўшодўш – дўш ба дўш, пањлу ба пањлу.
9 Бухор – буѓ.

Гармселию хушксории бум1,
Карда боди шимолро2 чу самум3. 
Хайр фориѓ, ки об дар роњ аст, 
Бехабар, к-об нест, он чоњ аст.
Шар хабар дошт к-он замини хароб, 
Дурие дораду надорад об.
Машке аз об карда пинњон пур,
Дар харита4 нигоњ дошт чу дур.
Дар биёбони гарму роњи дароз,
Њар ду метохтанд бо такутоз.
Чун ба гармї шуданд рўзе њафт,
Оби Шар монду оби Хайр бирафт. 
Шар, ки он обро зи Хайр нуњуфт5, 
Бар вай аз хайру шар њадис6 нагуфт. 
Хайр чун дид ў зи гавњари бад7, 
Дорад обе дар обгинаи8 худ. 
Ваќт-ваќт он рафиќ пинњонї, 
Мехўрад чун рањиќи райњонї9. 
Гарчи дар тоби ташнагї месўхт,
Лаб ба дандон зи лоба10 бармедўхт
Ташна дар оби ў назар мекард,
Оби дандон аз љигар мекард11.
То ба њадде, ки хушк шуд љигараш, 
Боз монд аз кушодагї назараш12. 

1 Бум – замин.
2 Боди шимол – боди тарафи шимол, ки салќин аст.
3 Самум – боди гарми бемориовар.
4 Харита – халта.
5 Нуњуфт – пинњон дошт.
6 Њадис – сухан, гaп.
7 Гавњари бад – маљозан бадтинат.
8 Обгина – зарфи обгирї.
9 Рањиќи райњонї – майи хушбўй, соф.
10 Лоба – зорї, мазмуни байт: дандон ба дандон монда аз илтиљову зорї 
худдорї мекард.
11 Оби дандон аз љигар мекард – яъне хуни љигар мехўрд.
12 Бозмонд аз кушодагї назараш – пеши чашмонаш тира шуд, чашмаш 
сиёњ зад.

Дошт бо худ ду лаъли оташранг, 
Обдоранда в-обашон бар санг. 
Њолї1 он лаъл обдор2 кушод,
Пеши он санги обдор3 нињод. 
Гуфт:«Мурдам аз ташнагї, дарёб! 
Оташамро бикуш ба ќатраи об4! 
Шарбате об аз он зулоли5 чу нўш,
Ё ба њиммат бибахш, ё бифурўш! 
Ин ду гавњар дар оби хеш андоз,
Гавњарамро6 ба оби худ бинвоз!» 
Шар, ки хашми Худой бод бар ў, 
Номи худро вараќ кушод бар ў! 
Гуфт:«Аз санг чашмае матарош, 
Фориѓам з-ин фиреб, фориѓ бош! 
Медињї гавњарам ба вайронї,
То ба ободбум бистонї7?!  
Чї њарифам, ки ин фиреб хўрам? 
Ман зи деводамї8 фиребтарам!... 
Нагузорам, ки оби ман бихўрї,
Чун ба шањр ойї, оби ман9 бибарї!
Он гуњар чун ситонам аз ту ба роз, 
К-аз манаш оќибат ситонї боз? 
Гавњаре боядам, ки натвонї,
К-аз манаш њељ гуна бистонї!»
Гуфт Хайр: «Он чї гавњар аст?-Бигўй,
То супорам ба дасти гавњарљўй!»
Гуфт Шар: «Он ду гавњари басар аст, 
К-ин аз он, он аз ин азизтар аст! 

1 Њолї – њамон замон, зуд.
2 Лаъли обдор – лаъли асил, тоза, пурќимат.
3 Санги обдор – киноя аз Шари баддил, ки бо худ об дошт.
4 Оташамро бикуш ба ќатраи об – яъне об дењ, то ташнагї бишканам, ки 
мемирам.
5 Зулоли чу нўш – оби чун асал ширин.
6 Гавњар – љавњар, ин љо маљозан љон, љону тан.
7 Бистонї – ситонидан, боз гирифтан.
8 Деводамї – навъе аз њайвон, яъне одами шарир ва муфсид.
9 Оби ман – обрўи ман.

Чашмњоро ба ман фурўш ба об 
В-арна зи ин обхўрд1 рўй битоб!»
Хайр гуфт: «Аз Худо надорї шарм, 
К-оби сардам дињї ба оташи гарм? 
Чашма гўям, ки хушгувор2 бувад, 
Чашм кандан бигў, чї кор бувад?!
Чу ман аз чашми худ шавам дарвеш3, 
Чашма гap cap шавад, чї суд аз пеш? 
Лаъл бистону он чї дорам чиз, 
Бидињам хат ба он чї дорам низ. 
Чашм бигзор бар ман, эй сарамард, 
Сардмењрї макун ба оби сард!»
Гуфт Шар: «Ин сухан фасона бувад, 
Ташнаро з-ин басе бањона бувад! 
Чашм бояд, гуњар надорад суд,
К-ин гуњар беш аз ин тавонад буд!» 
Хайр дар кори хеш хира бимонд4,
Оби чашме бар оби чашма фишонд. 
Дид, к-аз ташнагї бихоњад мурд,
Љон аз ин љойгањ нахоњад бурд5.
Дили гармаш ба оби сард фирефт, 
Ташнае кай зи оби сард шигифт6 
Гуфт: «Бархезу теѓу дашна7 биёр,
Шарбати об сўйи ташна биёр!
Дидаи оташини ман баркаш,
Оташи ман бикуш ба оби хваш!»
Занн8 чунон бурд, к-аз чунон таслим,
Ёбад умедворї аз сари бим.
Шар, ки он дид, дашна бозкушод,
Пеши он хоки ташна рафт чу бод.

1 Обхўрд – обхўрї.
2 Хушгувор – хуштаъм.
3 Дарвеш шудан – бечашм мондан.
4 Хира монд – њайрон монд.
5 Љон аз ин љойгањ нахоњад бурд – саломат намемонад.
6 Шигифт – худдорї кард.
7 Дашна – ханљар.
8 Занн – гумон.

Дар чароѓи ду чашми ў зад теѓ,
Н-омадаш куштани чароѓ дареѓ!
Наргисашро1 ба теѓ гулгун кард,
Гавњарашро зи тољ берун кард!
Чашми ташна чу карда буд табоњ,
Об нодода, кард њиммати роњ2.
Љомаю рахту гавњараш бардошт,
Марди бедилро тињї бигузошт.
Хайр чун рафта дид Шар зи бараш,
Нашуд огоњие, зи хайру шараш3.
Бар сари хору хок меѓалтид,
Бењ, ки чашмаш набуд, ки худро дид!
Њоли худ гар ба чашми худ дидї,
Мурдї аз ѓам, чунон битарсидї!

САВОЛ ВА СУПОРИШ

1. Матнро хонед ва гўед, ки ду њамсафар аз љињати хулќу хў чї 
фарќ доранд?

2. Бигўед, ки Хайр чї касесту Шар кист?
3. Хайр аз Шар чї мехост биталабад?
4. Шар чї посух дод? Оё Шар пеши Хайр бо посухаш сирати 

бади худро бозгў накард? Сари љавоби ў фикр кунед.
5. Оќибати кори Хайру Шар ба чї анљом ёфт?
6. Ибораи маљозии «гавњар аз тољ берун кард»-ро шарњ дињед.
7. Пораеро аз ёд кунед.

Иттифоќан дар он дашт курди бадавии молдоре бо 
њамроњии ањли хонаводааш галлаи чорпоёни худро мечаронд...

Буд курде4 зи мењтарони5 бузург,
Галлае дур дошт з-офати гург.

1 Наргис – чашм.
2 Њиммати роњ кардан – ба роњи хуб рафтан.
3 Хайру шараш – неку бадаш.
4 Курд – номи халќе, ки дар Озарбойљону Эрон ва Ироќ зиндагї меку-
нанд.
5 Мењтар – сардор.

Чорпоёни хуб низ басе,
К-он чунон чорво надид касе...
Курди сањронишину куњнавард,
Чун биёбониёни сањрогард.
Аз барои алаф ба сањро гашт,
Галларо мечаронд дашт ба дашт.
Њар куљо об ёфтию гиёњ,
Кардї он љо ду њафта манзилгоњ.
Чун алаф хўрда, љойро мемонд,
Галла бар љониби дигар меронд.
Аз ќазо1 андар он ду рўз2, на дер,
Панља он љо кушода буд чу шер.
Курдро буд духтаре баљамол,
Луъбате3 туркчашму њиндухол4.
Сарве об аз рањи љигар хўрда,
Нозанине, ба ноз парварда!
Расани5 зулфи тобдораш пеш,
Карда мањро расан ба гардани хеш.
Он хироманда моњи хиргоњї6,
Шаб талабгори об чун моњї.
Љонибе об буд дур аз роњ,
Буд аз он љонибе, ки буд огоњ.
Кўза пур карда з-оби он хонї7,
То барад сўйи хона пинњонї. 
Ногањон нолае шунид аз дур, 
К-омад аз захмхўрдаи ранљур.
Бар пайи нола шуд, чу нола шунид, 
Хуфта бар хоку хун љавоне дид. 
Дасту пое ба дард меафшонд,

1 Аз ќазо – иттифоќан, тасодуфан.
2 Дурўзина – ду рўз пеш.
3 Луъбат – лўхтак, ин љо ба маънии соњибљамол.
4 Њиндухол – яъне холаш зебову муносиб буд.
5 Расан – ресмон.
6 Моњи хиргоњї – моњи њоладор, моњи хирманкарда, моњи пурра, ки дар 
гирдаш доираи равшане пайдо шудааст, киноя аз духтари курд.
7 Хонї – њавзча

Бо тазаррўъ1 Худойро мехонд2. 
Нозанинро зи cap бурун шуд ноз, 
Пеши он захмхўрда рафта фароз3. 
Гуфт: «Вайњаќ4, чї кас тавонї буд? 
Инчунин хоксору5 хунолуд?
Ин ситам бар љавонии ту кї кард? 
В-ин чунин зинњор бар ту кї хўрд6?» 
Хайр гуфт: «Эй фариштаи фалакї, 
Гар маликзодаї в-агар малакї! 
Кори ман турфа7 бозие дорад, 
Ќиссаи ман дарозие дорад!
Мурдам аз ташнагию беобї, 
Ташнаро љахд кун, ки дарёбї!
Об агар нест, рав, ки ман мурдам, 
В-ар яке ќатра њаст, љон бурдам!» 
Соќии нўшлаб, калиди наљот, 
Додаш обе ба лутф8 – оби њаёт9! 
Ташнаи гармдил зи оби сард,
Хўрд бар ќадри он, ки шояд хўрд. 
Зинда шуд љони пажмурдаи ў,
Шод шуд он чароѓи дидаи ў. 
Дидаеро, ки канда буд зи љой, 
Дарњам афканду бурд номи Худой... 
Пийњ10 дар чашми ў нињода бибаст, 
Аз сари мардумї11 гирифташ даст. 
Кард ањди тамом, то бархост, 

1 Тазаррўъ – илтимоси ољизона.
2 Хондан – љеѓ задан.
3 Фароз рафтан – наздик шудан.
4 Вайњаќ – эй вой! Вой дареѓ!
5 Хоксор – монанди хок, залил ва хор.
6 Зинњор хўрдан – ахду паймон шикастан, мазмуни мисраъ: инчунин 
зулмро дар њаќќи ту кї раво дид?
7 Турфа – аљоиб, ѓалатї.
8 Ба лутф – ба нармї, бо мењрубонї.
9 Оби њаёт – оби зиндагонї.
10 Пийњ – чарбу.
11 Сари мардумї – мурувват ва риоят.

Ќоидаш гашту бурд бар рањи рост. 
То бад-он љо, ки буд бунгањи ў, 
Марди бедида буд њамрањи ў. 
Чокареро, к-аз ањли хона шумурд, 
Дасти ўро ба дасти ў биспурд.
Гуфт: «Оњиста, то наранљонї,
Бар дари мо бараш ба осонї».
Курд омад шабонгањ аз сањро,
То хўрад он чї бишканад сафро1. 
Бењуше дид маст афтода,
Чун касе захмхўрда, љондода. 
Гуфт:«Ин шахси нотавон зи куљост? 
Инчунин нотавону хаста чарост?» 
Ончї бар вай гузашта буд зи нахуст; 
Кас надонист шарњи он ба дуруст.
Ќиссаи чашм канданаш гуфтанд,
Ки ба алмос љазъро2 суфтанд.
Курд чун дид, к-он љигархаста, 
Шуда бедидаю назарбаста.
Гуфт: «Аз шохи он дарахти баланд, 
Боз боист канд барге чанд.
Кўфтан баргу об аз ў сутудан3,
Судан4 он љою назди ў бурдан.
Гар чунин марњаме гирифтї5 соз,
Ёфтї дида рўшної боз.
Рахнаи6 дида гарчи бошад сахт,
Бењ шавад з-оби он ду барги дарахт».
Пас нишон дод, к-он дарахт куљост,
Гуфт: «Аз об обхўр7, ки водии мост,
Њаст рафта куњан дарахте наѓз,

1 Сафро шикастан – дафъи гуруснагї кардан.
2 Љазъ – як навъи санги зебо; љазъро суфтан – сангро сўрох кардан.
3 Сутудан – ситонидан, гирифтан.
4 Судан – кўфта хока кардан.
5 Гирифтан – ин љо таъсир кардан.
6 Рахна – маљозан љароњат, захм.
7 Обхўр – чашма.

К-аз насимаш кушода гардад маѓз1.
Пояш аз бех баркашида ду шох,
Дурие дар миёни он ду фарох.
Барги як шох аз он чу њуллаи2 хур,
Дидаи рафтаро дарорад нур.
Барги шохи дигар чу оби њаёт,
Саръиёнро дињад зи саръ3 наљот».
Чун зи курд он шунид духтари курд,
Дил ба тадбири он илољ супурд.
Лобањо карду аз падар дар хост,
То кунад барги бенавої рост4.
Курд чун дид лоба кардани сахт,
Роњ бардошт5, рафт сўйи дарахт.
Боз канд аз дарахт чанде барг,
Нўшдоруи6 хастагон аз марг.
Омад, овард, нозанин бардошт,
Кўфт чанде, ки маѓз боз гузошт.
Кард софї чунон ки дурд7 намонд,
Дар назаргоњи дардманд фишонд. 
Дорую дидаро бо њам дар баст,
Хаста чун дид, соате биншаст.
Буд то панљ рўз баста сараш,
В-он тилоя8 нињода бар басараш.
Рўзи панљум халос додандаш,
Дору аз дида баркушодандаш.
Чашми аз даст рафта гашт дуруст, 
Шуд биайнењ9 чунон ки буд нахуст. 
Марди бедида баркушод назар,

1 Маѓз – маѓзи cap, майна, аќл, мазмуни мисраъ: аз насимаш аќл кушо-
да мешавад.
2 Њулла – киноя аз шуоъ ва равшании офтоб.
3 Саръ – як навъ бемории асаб.
4 Рост – илољи ин корро кунад.
5 Роњ бардоштан – роњ пеш гирифтан.
6 Нўшдору – доруи шифобахш. 
7 Дурд – тањшин
8 Тилоя – дору,марњами молиданї.
9 Биайнењ – айнан.

Чун ду наргис, ки бишкуфад ба сањар. 
Ањли хона зи ранљу ў растанд,
Дил кушоданду рўй барбастанд1.
Аз басо ранљњо, ки бар вай бурд, 
Мењрубон гашта буд духтари курд. 
Чун ду наргис кушод сарви2 баланд,
Дурљи3 гавњар кушода гашт зи банд. 
Мењрубонтар шуд он паризода,
Бар љамоли љавони озода4.
Хайр низ аз латафрасонии5 ў, 
Мењрубон шуд зи мењрубонии ў.
Гарчи рўяш надида буд тамом,
Дида будаш ба ваќти хезу хиром. 
Лафзи ширини ў шунида басе,
Лутфи дасташ бад-ў расида басе.
Дил бар ў баста буд он дилбанд,
Њам дар ў баста дил, зињї пайванд!

САВОЛ ВА СУПОРИШ

1. Пораро хонда гўед, ки курд кї буду чї шуѓле дошт?
2. Курд барои табобати Хайр чї тадбир андешид?
3. Он байтњоеро, ки дар тавсифи духтари курд гуфта шудаанд, 

људо кунед.
4. Духтар Хайрро дида нисбати ў чї муносибат кард?
5. Чї шуд, ки Хайру духтари курд ба њам унс гирифтанд?
6. Ибораи «чароѓи дида»–ро шарњ дињед.

Хайр бо курди пир њар сањаре,
Бастї аз роњи чокарї камаре6.
Ба шутурдорию галадорї,
Кардї оњистагию дилдорї.

1 Рўй барбастанд – рўй пўшиданд.
2 Сарв – дарахти рост ва мавзун, киноя аз одами хушќомат.
3 Дурљ – сандуќчаи љавоњирот, ин љо киноя аз чашм боз кардан.
4 Озода – соњиби сифатњои хуб.
5 Латафрасонї – дилљўї, ѓамхорї, мењрубонї.
6 Камар бастан – ба хизмат тайёр шудан.



58

Аз гала дур кард офати гург,
Доштї пос1 љумла хурду бузург.
Курди сањрораву биёбонї,
Чун аз ў ёфт он таносої2.
Ба таваллои3 худ азизаш кард,
Њокими хонумону чизаш кард.
Хайр чун шуд ба хонадон густох,
Курд аз ў кард љустуљўи фарох4.
Боз љустанд њоли дидаи ў,
К-аз кї буд он ситам расидаи ў.
Хайр аз эшон њадиси Шар нанњуфт5,
Њарчї будаш зи хайру шар њама гуфт.
Ќиссаи гавњару харидани об,
К-оташи ташнагиш кард кабоб.
В-он ки аз дида гавњараш барканд,
Ба дигар гавњараш расонд газанд.
Ин гуњар суфту он гуњар бардошт,
В-об нодода ташнаро бигзошт.
Курд, к-он достон шунид зи Хайр, 
Рўй бар хок зад чу роњиби дайр6.
К-он чунон шод шуд, ки бадгуњаре7, 
Нарасонд ин шукуфаро зараре... 
Доштандаш чунонки бояд дошт, 
Нозанин хизматаш ба кас нагзошт. 
Хайр якбора дил ба ў биспурд,
Аз вай он љон, ки бозёфт, набурд. 
Кард бар ёди он гиромї дурр8 
Хидмати гову гўспанду шутур. 
Гуфт:«Мумкин нашуд, ки ин дилбанд 

1 Пос доштан – њурмат кардан.
2 Таносої – осудањолї.
3 Тавалло – дўстдориву дилљўйї.
4 Фарох – васеъ, мазмуни мисраъ: ањволи ўро њаматарафа бозпурс кард.
5 Нанњуфт – пинњон надошт.
6 Роњиби дайр – шайхи ибодатхонаи тарсоён (ѓайри мусалмонњо).
7 Бадгуњар – бадтинат, бадтабиат, баддил, яъне Шар.
8 Дурр – марворид, ин љо киноя аз духтари курд.



59

Бо чу ман муфлисе1 кунад пайванд. 
Духтареро бад-ин љамолу камол2, 
Натавон ёфт бе хазинаю мол.
Ман, ки ноншон хўрам ба дарвешї, 
Кай нињам чашми3 хеш бар хешї?
Бењ аз он нест, к-аз чунон хатаре,
Зиракона бароварам сафаре4».
Чун бар ин ќисса њафтае бигзашт, 
Шомгоњї ба хона рафт зи дашт.
Дил зи тимори5 он арўс ба ранљ,
Чун гадое нишаста бар сари ганљ. 
Ташнаю дар баробар оби зулол, 
Ташнатар з-он ки буд аввали њол.
Он шаб аз рахнае, ки дошт дилаш, 
З-оби дида шукуфта кард гилаш. 
Гуфт бо курд, к-«эй ѓарибнавоз,
Аз ѓарибон басе кашидї ноз!
Нури чашмам бино нињодаи туст, 
Дилу љон њар ду боздодаи туст.
Чун ба нонрезаи ту парвардам, 
Неъмат аз хони ту басе х(в)ардам. 
Беш аз ин мењмон нашояд буд, 
Намаке бар љигар нашояд суд6.
Бар ќиёси наволахории7 ту,
Н-ояд аз ман сипосдории8 ту.
Гарчї темор ёбам аз дурї,
Хоњам аз хидмати ту дастурї9. 
Дергоњ аст, к-аз вилояти хеш, 

1 Муфлис – камбаѓал.
2 Љамолу камол – њусну зебої ва болиѓї.
3 Чашм нињодан – умедвор будан.
4 Бароварам сафаре – берун равам, халос шавам.
5 Тимор – ѓамхорї.
6 Намак бар љигар судан – азоб додан.
7 Наволахорї – насиба хўрдан.
8 Сипосдорї – поси хотир доштан.
9 Дастурї – рухсат.

Дурам аз кору аз кифояти1 хеш. 
Азм дорам, ки бомдоди пагоњ 
Сўи хона кунам азимати роњ.
Гар ба сурат људо шавам зи барат, 
Набурад њимматам зи хоки дарат. 
Чашм дорам ба чун ту чашмаи нур, 
Ки зи дурї дилам надорї дур. 
Њимматамро кушодабол кунї,
В-он чї хўрдам, маро њалол кунї».
Чун сухангў сухан ба охир бурд, 
Дарзад оташ ба хайли2 хонаи курд. 
Гиряи курдї аз миён бархост, 
Њой-њойе фитод аз чапу рост.
Курд гирёну курдзода батар, 
Маѓзњо хушку дидањо шуд тар.
Аз паси гиря cap фурў бурданд,
Гўйї обе буданд, афсурданд.
Сар баровард курди равшанрой3, 
Кард холї зи пешкорон4 љой.
Гуфт бар Хайр, к-«эй љавони бањуш, 
Зираку хубу мењрубону хамуш... 
Неъмату нозу комгорї њаст,
Бар њама неку бад ту дорї даст. 
Некмардон ба бад инон5 надињанд, 
Дўстонро ба душманон надињанд. 
Љуз яке духтари азиз маро 
Несту беш њаст чиз маро.
Духтари мењрубони хидматдўст, 
Зишт бошад, ки гўямаш на накуст. 
Гарчї дар нофа6 аст мушк нињон, 
Ошкорост бўйи ў ба љањон.

1 Кифоят – даромад.
2 Хайл – гурўњ, љамоат.
3 Равшанрой – хушфикр, доно, оќил.
4 Пешкор – хидматгор.
5 Инон – лаљом, мазмуни мисраъ: некмардон ба бад ихтиёр надињанд.
6 Нофа – мушќдон.

Гар нињї дил ба мою духтари мо, 
Њастї аз љон азизтар бари мо1.
Бар чунин духтаре ба озодї2

Ихтиёрат кунам3 ба домодї.
В-он чї дорам зи гўсфанду шутур 
Дињамат, то зи моя гардї пур.
Ман миёни шумо ба неъмату ноз 
Мезиям, то расад рањил фароз».
Хайр, к-ин хушдилї шунид зи курд, 
Саљдае ончунон ки шояд, бурд4.
Чун бад-ин хуррамї сухан гуфтанд, 
Аз сари нозу дилхушї хуфтанд... 
Курд хушдил зи хобгањ бархост, 
Кард кори нигоњ кардан рост...
Духтари хешро супурд ба Хайр... 
Шодмон зистанд њар ду ба њам,
3-он чї бояд, набуд чизе кам.
В-он чишон буд, шод мех(в)арданд...
Чун аз ин марѓзору обу дарахт 
Баргирифтанд сўйи сањро рахт5.
Хайр сўи дарахти сандалбўй6,
Ки аз ў халќ буд дармонљўй.
На зи як шох, аз сутуни ду шох 
Чид бисёр баргњои фарох.
Кард аз он баргњо ду анбон7 пур,
Таъбия8 дар миёни бори шутур.
Он яке бар илољи саръу зуком,
В-он дигар худ давои дида тамом.
Ба кас ањволи барг боз нагуфт,
Он даворо зи дида дошт нуњуфт...

1 Бари мо – барои мо, дар назари мо.
2 Ба озодї – яъне ба розигии худ.
3 Ихтиёр кардан – лоиќ донистан, муносиб дидан.
4 Саљда бурдан – таъзим кардан.
5 Рахт баргирифтан – сафар кардан.
6 Сандалбўй – хушбўй.
7 Анбон – халта.
8 Таъбия – љой додан.

Хайр бо давое, ки курд ба вай нишон дода буд, ба беморо-
ни муњтољи бисёре ёрї расонд. Ин буд, ки:

Аз некуию аз латофату1 рой2,
Дар дили халќ шуд мар-ўро љой.
То чунон шуд, ки некуии бахт 
Бирасондаш ба подшоњию тахт...
... Аз ќазо сўйи боѓ шуд рўзе,
То кунад айш бо дилафрўзе.
Шар, ки њамроњ буд дар сафараш,
Гашт сирри дилаш ќазои сараш.
Гуфт, к-«Ин шахсро ба ваќти фароѓ 
Аз паси ман биёваред ба боѓ».
Хайр дар боѓ рафту хуш биншаст,
Курд пешаш нишаст теѓ ба даст.
Шар даромад фарох карда љабин,
Фориѓ аз Хайр бўса дод замин.
Гуфт Хайраш: «Бигў, ки номи ту чист? 
Эй ,ки хоњад сари ту бар ту гирист!» 
Гуфт: «Номам Мубашшири сафарї, 
Дар њама корномаи њунарї».
Хайр гуфто, ки: «Номи хеш бигўй,
Рўи худро ба хуни хеш машўй3».
Гуфт: «Берун аз ин надорам ном,
Хоњ теѓам намою хоњї љом».
Гуфт Хайр: «Эй њаромзодаи хас,
Њаст хунат њалол бар њама кас! 
Шаррхулќї4, ки номи Шар дорї, 
Сират5 аз номи худ батар дорї.
Ту на онї, ки бо њазор азоб 
Чашми он ташна кандї аз пайи об? 
В-он батар шуд, ки дар чунин тобе, 

1 Латофат – покдилї ва хушмуомилагї.
2 Рой – аќл.
3 Рўйи худро ба хуни хеш машўй – яъне худро ба куштан мадењ.
4 Шаррхулќ – бадхулќ, бадкирдор.
5 Сират – табиат, феълу хў.

Бурдї обу надодияш обе.
Гавњари чашму гавњари камараш 
Њар ду бурдию сўхтї љигараш.
Манам он ташнаи гуњарбурда,
Бахти ман зинда, бахти ту мурда!»
Шар, ки дар рўйи Хайр дид, шинохт, 
Хештан зуд бар замин андохт.
Гуфт: «Зинњор, агарчи бад кардам,
Дар бади ман мабин, ки х(в)ад кардам. 
Гар ман он бо ту кардаам зи нахуст, 
К-ояд аз номи чун мане ба дуруст.
Бо ман он кун, ту дар чунон хатаре, 
К-ояд аз номи чун ту номваре1».
Хайр, к-он нукта рафт бар ёдаш,
Кард њолї зи куштан озодаш.
Шар чу аз теѓ ёфт озодї,
Мешуду2 мепарид аз шодї.
Курди хунхор рафт бар асараш,
Теѓ зад ва аз ќафо, бурид сараш. 
Гуфт: «Агар Хайр њаст хайрандеш,
Ту Шарї, љуз шарат наёяд пеш».
Дар танаш љусту ёфт он ду гуњар, 
Таъбия карда дар миёни камар.
Омад, овард пеши Хайр фароз, 
Гуфт:«Гавњар ба гавњар омад боз».
Хайр бўсиду пеши курд андохт, 
Гавњариро3 ба гавњаре бинавохт.
Даст бар чашми худ нињоду бигуфт: 
«Аз ту дорам ман ин ду гавњари љуфт! 
Ин ду гавњар бад-он шуд арзонї,
Ин гуњарњо турост, худ донї!»
Чунки шуд корњои Хайр ба ком, 
Халќ аз ў дид хайрхоњї тамом.

1 Номвар – номдор, машњур.
2 Мешуд – мерафт.
3 Гавњарї – одами асил, хушзист, пурќимат, киноя аз курд.

Чун саодат бад-ў супурд сарир1, 
Оњанаш зар шуду палос њарир.
Адлро устуворкорї дод,
Мулкро бар худ устуворї дод. 
Баргњоро, к-аз он дарахт овард, 
Роњати ранљњои сахт овард.
Ваќт-ваќт аз барои дафъи газанд, 
Тохтї сўйи он дарахти баланд.
Омадї зери он дарахт фуруд,
Додї он бумро салому дуруд. 

САВОЛ ВА СУПОРИШ

1. Пораро бодиќќат хонед ва лањзаи ба назди Хайр омадани 
Шарро наќл кунед.

2. Байни Хайр ва Шар чї гуфтугў шуд?
3. Барои чї Хайр аз гуноњи Шар гузашт? Ба ин гуна амали Хайр 

чї гуна бањо медињед?
4. Аз љониби курд кушта шудани Шарро чї тавр шарњ медињед?
5. Бигўед, ки Хайр ва Шар мувофиќи рафторашон оё подоши 

худро гирифтанд?
6. Образњои достонро мушоњида карда, рафтори њар як 

ќањрамонро алоњида шарњу тафсир намоед. Монандї ва 
фарќияти рафтору кирдори онњоро муайян кунед.

7. Луѓатњои ќиссаро пурра аз ёд карда њангоми навиштани иншо 
истифода баред.

8. Ќиссаро мухтасаран бо услуби худ мустаќилона аз нав бозгў 
кунед.

СУЛТОН САНЉАР ВА ПИРАЗАН 
(аз «Махзан-ул-асрор»)

Пиразанеро ситаме даргирифт,
Даст заду домани Санљар2 гирифт.
К-«Эй малик, озарми3 ту кам дидаам,
В-аз ту њамасола ситам дидаам.

1 Сарир – тахт.
2 Санљар – номи шоњ.
3 Озарми ту кам дидаам – мењрубонии ту кам дидаам.

Шањнаи1 маст омада дар кўйи ман,
Зад лагаде чанд фарорўи ман.
Бегунањ аз хона ба рўям кашид,
Мўйкашон бар сари кўям кашид.
Дар ситамобод забонам нињод,
Муњри ситам, бар дари хонам нињод.
Гуфт: «Фалон нимшаб, эй кўзпушт,
Бар сари кўи ту фалонро кї кушт?!»
Хонаи ман љуст, ки хунї куљост,
Эй шањ, аз ин беш забунї куљост? 
Шањна бувад маст, ки он хун кунад, 
Арбада2 бар пиразане чун кунад? 
Ратлзанон3 дахли4 вилоят баранд, 
Пиразанонро ба љиноят баранд.
Он ки дар ин зулм назар доштаст, 
Ситри ману адли ту бардоштаст. 
Кўфта шуд синаи маљрўњи ман,
Њељ намонд аз ману аз рўњи ман.
Гар надињї доди ман, эй шањриёр,
Бо ту равад рўзи шумор ин шумор. 
Доварию дод намебинамат,
В-аз ситам озод намебинамат.
Аз маликон ќуввату ёрї расад,
Аз ту ба мо бин, ки чї хорї расад. 
Моли ятимон ситудан кор нест, 
Бигзор, к-ин одати ањрор5 нест.
Бар палаи пиразанон рањ мазан, 
Шарм бидор аз палаи пиразан6. 
Бандаиву даъвии шоњї кунї,
Шоњ наї, чунки табоњї кунї.
Шоњ, ки тартиби вилоят кунад, 
Њукми раият ба риоят кунад.

1 Шањна – кутвол, нигањбони шањр.
2 Арбада – љангљўй.
3 Ратлзанон – шаробнўшон, яъне мастшуда.
4 Дахл – даромад
5 Ањрор – озодагон.
6 Палаи пиразан – аз дастдарозї кардан ба молу мулки пиразан шарм 
дор.

То њама cap бар хати фармон нињанд, 
Дўстияш дар дилу дар љон нињанд. 
Оламеро зеру забар кардаї,
То туї, охир чї њунар кардаї? 
Давлати туркон, ки баландї гирифт, 
Мамлакат аз дод писандї гирифт. 
Чунки ту бедодгарї парварї,
Турк наї, њиндуи ѓоратгарї!
Маскани шањрї зи ту вайрона шуд,
Хирмани дењќон зи ту бедона шуд. 
З-омадани марг шуморе бикун,
Мерасадат даст, њисоре бикун.
Адли ту ќандили шабафрўзи туст,
Муниси фардои ту имрўзи туст. 
Пиразанонро ба сухан шод дор,
В-ин сухан аз пиразане ёд дор.
Даст бидор аз сари бечорагон,
То нахўрї ёсиљи1 ѓамхорагон.
Чанд занї тир ба њар гўшае,
Ѓофилї аз тўшаи бетўшае,
Фатњи љањонро ту калид омадї,
Н-аз пайи бедод падид омадї.
Расми заифон ба ту нозиш бувад,
Расми ту бояд, ки навозиш бувад.
Гўш ба дарюзаи анфос2 дор,
Гўшанишине ду серо пос дор.
Санљар, к-иќлими Хуросон гирифт,
Кард зиён, к-ин сухан осон гирифт.
Дод дар ин давр барандохтаст,
Дар пари Симурѓ3 ватан сохтаст.
Шарм дар ин торами азраќ4 намонд,
Об дар ин хоки муаллаќ намонд.
Хез, Низомї, зи њад афзунгарї,
Бар дили хунобшуда хунгирї.

1 Ёсиљ – тири пайкондор.
2 Анфос – љамъи нафс, яъне нафаре , шахсе.
3 Симурѓ – мурѓи афсонавї
4 Торами азраќ – хонаи кабудранг, киноя аз дунё

САВОЛ ВА СУПОРИШ

1. Њикоятро бурро хонед ва мазмунашро наќл кунед.
2. Мувофиќи суханони пиразан Санљар чї хел шоњ будааст?
3. Золимии шоњро баён карда метавонед?
4. Пиразан шоњро чї насињат мскунад?
5. Чор байти аввалро аз ёд кунед.

ТЕСТЊО

1.   «Хамса»– ро кї навишта ва маънояш чист?

а) асари Фаррухист ва маънояш «достон» аст,
б) асари Низомист ва маънояш «панљ достон» аст,
в) асари устод Айнист ва маънояш ќисса аст.

2.   Подшоњи золим ба халќ чї гуна зулм мекард? 

а) ба зери пойи уштурон мепартофт,
б) ба зиндон меандохт,
в) ба сагони хунхор медод.

3.   Надими шоњ ба кадом тадбир худро аз чанголи сагон халос 
кард?

а)   аз дарбори шоњ гурехт,
б) бо сагбонон рафиќу мунис шуд,
в) ба сагон пинњонї таом дода, онњоро ба худ ром кард.

4.   Барои чї Низомї номи њикояи худро «Хайр ва Шар» номи-
дааст?

а) Низомї мехост хислатњои манфури инсониро дар симои 
Шар инъикос намояд,
б) Низомї мехост хислатњои хуљастаи инсониро дар симои 
Хайр таљассум намояд,
в) Низомї насли одамиро панд дода, ба некї ва накукорї 
њидоят менамояд.

5.   Агар Шумо ба љойи Шар мебудед, чї кор мекардед?

а) тўшањоямонро якљоя мехўрдем,
б) биёбони беобу гиёњро пешакї ба Хайр мефањмондам,
в) ба Хайр кордор нашуда, гузашта мерафтам.

6.  Бо вуљуди њамин ќадар бадкирдорињо Хайр  Шарро чаро аз 
љазо озод кард?

а) чунки Хайр ба подшоњї расида буд,
б) чунки номи ў Хайр аст,
в) чунки ў дар њаёташ ба касе бадї накардааст.

7.   Чаро пиразан ба Султон Санљар эътироз намуд?

а) зеро ситамдида буд,
б) чунки посбонони шањр ўро туњмат карда буданд,
в) аз камбаѓалї шикоят намуд.

8.   Пиразан кадом норасоињои подшоњро ошкоро гуфт?

а) бепарвоии шоњро нисбат ба халќ,
б) давлатро идора карда натавонистану ба тартибу низом на-
овардани шоњ,
в) мардумро туњмат карданаш.

9.   Пиразан ба шоњ чї гуна панд медињад?

а) пиронро шод кардану маслињати онњоро пазируфтан, ба 
њоли бечорагон рањм ва ба заифон навозиш кардан,
б) ба айшу ишрат бештар шуѓл варзидан,
в) ба љањонгирї љадал намудан.

«Насињam–ул–мулук» аз тарѓиби ѓояњои 
шоњи одилу ѓамхорї нисбат ба раият, 
таъмини сулњу амонї ва пешгирї аз љангу 
љидолњои харобиовар иборат аст».
(Аз «Энсиклопедияи Советии Тољик», љ.8).

МУЊАММАД ЃАЗОЛЇ

Абуњомид Муњаммад ибни Муњаммад – олими фиќњдон ва 
сўфии тољику форс соли 1058 дар Тўси Эрон таваллуд шуда, 
соли 1111 дар зодгоњаш фавтидааст. Абуњомид Ѓазолї аз 
хурдсолї ба омўзиши илмњои замонаш машѓул гардида, дар 
шањри Гургон ва мадрасаи «Низомия»-и Нишопур тањсил кар-
дааст. Солњои 1091 – 1095 мударриси мадрасаи «Низомия»-и 
Баѓдод буд. Байни солњои 1095 – 1106 як ќатор мамлакатњои 
арабро сайр мекунад.

Мероси илмию адабии пурарзиши ў, ки то замони мо 
маълуманд, асосан аз «Маќосид-ул-фалосифа», «Тањофут- 
ул-фалосифа» (ба забони арабї), «Кимиёи саодат» (ба забо-
ни тољикї-форсї), «Эњё-улум-ад-дин» (ба забони арабї) ва 
«Насињат-ул-мулук» (ба забони тољикї-форсї) иборат мебо-
шанд.

«Насињат-ул-мулук»-и Абуњомид Ѓазолї асари муњимму 
арзишмандест дар бораи ахлоќ, сиёсату назарияи давлатдорї 
ва њуќуќ.

Абуњомид Ѓазолї дар ин китобаш оид ба њукуматдории хи-
радмандона, ахлоќи њокимон ва дигар мансабдорони давлатї, 
њамчунин дар хусуси адолатпарварї ва  масъалањои иљтимої 
фикрњои љолиб ва пурманфиате баён намудааст, ки дар замони 
мо низ фоидаовар мебошанд.

ЊИКОЯЊО АЗ «НАСИЊАТ-УЛ-МУЛУК»

НЎШЕРВОН ВА ОБОДИИ МУЛК

Чунин гўянд, ки Нўшервони Одил дар айёми подшоњии 
хеш хештанро бемор сохт ва устуворон1 ва аминонро2 бифар-
муд, то гирди подшоњии ў бигарданд ва аз вайронањо хиште 
куњна биоваранд, то бемории ўро бад-он илољ кунанд. Ва ба 
мардумон чунон намуд, ки пизишкон дармони ў бад-он фарму-
даанд. Пас бигаштанд ва боз омаданд. Гуфтанд: «Дар вилояти 
малик њељ љое вайрон наёфтем ва на хишти куњан».

Нўшервон шодмон шуд ва шукр кард ва гуфт: «Ман ин ба 
озмоиш кардам, то бидонам, ки дар мамлакати ман љое вайро-
на мондааст ё на. Акнун, ки намондааст, подшоњї батамом ва 
камол шуд».

Ва бидон, ки кўшиши он подшоњони ќадим ба ободон 
дош тани ин љањон буд аз бањри он, ки донистанд, ки њарчанд 
ободонї бештар, вилояти эшон бештар ва раият баанбўњтар 
бувад. Ва низ донистанд, ки њокимони љањон рост гуфтаанд, ки 
дин ба подшоњї ва подшоњї ба сипоњ ва сипоњ ба хоста ва хос-
та ба ободонї ва ободонї ба адл устувор аст ва ба љабру ситам 
кардан њамдостон набудандї ва аз касони хеш бедод кардан 
раво надоштандї, ки мардумон бо љабру ситам пой надоранд 
ва шањрњову љойњо вайрон шаваду мардумон бигурезанд ва ба 
вилояти дигарон шаванд, то ободон вайрон гардаду подшоњї 
ба нуќсон афтад ва дахл кам шаваду ганљ тињї шавад ва айш 
бар мардумон талху бемаза гардад ва раият подшоњи љобирро 
дўст надораду њамеша бар вай дуои бад кунанд, то Худои тао-
ло эшонро бархўрдорї надињад ва зуд њалок шаванд.

САВОЛ ВА СУПОРИШ

1. Матнро хонед.
2. Нўшервон чї тадбир андешид ва њадаф аз он чї буд?
3. Нўшервон кадом ваќт аз худ ќаноатманд гардид?
4. Асоси ободонї чї аст? Кўшиши подшоњони ќадим дар ин 

самт аз чї иборат буд?

1 Устуворон – рутбаи њарбї миёни гурўњбон ва афсарёр.
2 Аминон – амалдори давлатї.

МОЊИГИР ВА ЉАВОНИ СИТАМКОР

Андар банї Исроил марде буд сайёд, моњї гирифтї ва иёл-
ро бад-он доштї (яъне ањли хонаводаро мехўронд). Пас рўзе 
моњї мегирифт, як моњии бузург ба дом андар афтод, шод шуд. 
Гуфт: Инро бибарам, бифрўшам ва ба ваљње харљ кунам.

Моњї баргирифт ва ба бозор мебурд, љавоне пеш омадаш 
ва гуфт: «Ин моњї мефурўшї?» Сайёд бо хештан гуфт: «Агар 
гўям фурўшам, нек нахарад».

Гуфт: «Намефурўшам».
Љавонро хашм омад, чўбе бар пушти ў зад ва моњї аз ў би-

сутуд ва бањо надод. Сайёд дуои бад кард ва гуфт: «Бор ху-
доё, маро заиф1 офаридї ва ўро ќавї2. Доди ман бад-ин љањон 
бидењ, ки маро то бад-он љањон сабр нест».

Пас он љавон моњї ба хона бурд ва занро гуфт:
«Инро бирён кун». Зан моњї бирён кард ва бар хон нињод 

ва пеши мард овард. Мард даст фароз кард, то бихўрад. Моњї 
дањон боз кард ва ангушти мард бигазид. Мард беќарор шуд ва 
сўйи пизишк омад.

Пизишк гуфт: «Ангушт бибояд буридан, ки даст њама би-
гирад».

Ангушти ўро бибурид. Дасташ ба дард омад ва беќарор 
гашт. Пизишк3 гуфт: «Даст аз панља дар бибояд буридан, ки 
њама бозу бигирад». Дасти ўро бибурид ва бозу ба дард омад 
ва беќарор бибуд. Пизишк гуфт: «Бозу бибояд буридан». Бозу 
бибуриданд, китф ба дард омад ва беќарор шуд. Бархост ва 
рўй ба биёбон дарнињод фарёд њамекард. Дарахте дид ва дар 
зери дарахт бинишаст ва хоб бар вай афтод ва бихуфт. Ба хоб 
дид, ки: «Эй мискин! То кай дасти хештан бурї? Бирав, хасм-
ро4 хушнуд бикун».

Аз хоб бедор шуд ва андеша кард, ёд омадаш. Гуфт: «Ман 
он моњиро ба ситам сутудам ва маро моњї газидааст».

Бархост ва ба шањр боз омад ва он мардро биёфт. Ба дас ту 
пойи мард андар афтод ва зорї карду тавба ба фарёд хост ва 
1 Заиф – нотавон, ољиз.
2 Ќавї – зўр, баќувват.
3 Пизишк – табиб.
4 Хасм – душман, раќиб.

чизе, ки дошт, њама бад-ў дод. Ва сайёд хушнуд шуд. Дарњол 
дард биоромид ва шаб бар тавба ва нияти неку бихуфт. Рўзи 
дигар Худой бар вай рањмат кард, дасташ њамчунон шуд, ки 
буд.

САВОЛ ВА СУПОРИШ

1. Њикоятро ифоданок хонед ва мазмунашро наќл кунед.
2. Оё кирдори љавон дуруст буд? Шарњ дињед.
3. Чаро љавон ба љазо гирифтор шуд?
4. Ба њамин њикоя монанд воќеа ва њодисаеро агар донед ё шу-

нидаед, наќл кунед.

САВОР ВА МАРДИ НОБИНО

Мўсо (салавотуллоњи алайњ) ба Тури Сино1 бо Худой 
мунољот њамекард. Гуфт: «Бор Худоё, маро адлу доди хеш би-
намой». Гуфт: «Ё Мўсо, ту марде тунду тезї, сабр натавонї 
кардан». Гуфт: «Ба тавфиќи ту тавонам». Гуфт: «Акнун наз-
дики фалон чашмаи об шав ва баробари ў пинњон бинишин ва 
назораи ќудрат ва илм-ул-ѓайби мо кун».

Мўсо бирафт ва бар сари тале2 баробари чашма бинишаст. 
Саворе даррасид, фурў омаду дасту рўй бишуст ва об бихўрду 
намоз бикард ва њамёне пур аз њазор динор зар аз миён би-
кушод ва он љо бинињод ва фаромўш карду бирафт. Пас аз ў 
кўдаке биомаду аз чашма об хўрд ва он њамёни пур аз динор 
баргирифту бирафт. Пас аз ў марде пири нобино биомаду об 
хўрд ва тањорат карду ба намоз истод. Саворро њамён ёд омад, 
аз роњ бозгашт ва ба сари чашма омад. Нобиноро бигирифту 
гуфт: «Ман њамёне пур аз динор ин љо фаромўш кардам ва ин 
љо ба љуз ту њеч каси дигар наомад дар ин соат». Гуфт: «Эй са-
вор, ман марде нобиноям, зару њамёни ту чї гуна дидам?»

Савор дар хашм шуду шамшер баровард ва нобиноро би-
кушту зару њамён биљуст, наёфт. Бирафт. Мўсо гуфт: «Бор Ху-
доё сабрам намонд ва ту одилї, маълум кун, ки ин ањвол  чї 
гуна аст?»
1 Тури Сино – номи кўње дар нимљазираи Сино (Миср), ки њазрати Мўсо 
дар он љо бо Худованд мулоќот мекардааст.
2 Тал – пушта, теппа.

Љабраил омад ва гуфт: «Худой мегўяд, ки ман олим-ул-
асрорам1. Он донам, ки ту надонї. Бидону огоњ бош, ки он 
кўдак, ки он њамён бардошт њаќќу мулки ў буд. Падари ин 
кўдак муздури ин савор буд ва њам чандон музд бар ў гирд ома-
да, ки андар он њамён буд. Акнун он кўдак ба њаќќи хеш боз ра-
сид. Ва аммо он пирамарди нобино пеш аз он, ки нобино гаш-
та буд, падари ин саворро кушта буд ва ќасоси хеш боз хост. Ва 
њаќ ба њаќдор боз расид ва доду адли мо чунин борик аст, ки 
мебинї». Мўсо он бидид ва истиѓфор2 кард.

САВОЛ ВА СУПОРИШ

1. Њикоятро бурро хонед ва мазмунашро наќл кунед.
2. Мукофоти амал чист ва он дар њикояи мазкур чї тавр ифода 

гардидааст?
3. Ифодаи «њаќ ба њаќдор боз расид»– ро шарњ дињед.

ТЕСТЊО

1.   Муаллифи асари « Насињат-ул-мулук» кист?

а) Кайковус,
б) Муњаммад    Ѓазолї,
в) Ањмади Дониш.

2.   Нўшервони Одил чаро худро бемории сохта кард?

а) санљидани табибон бањри илољи дардмандон,
б) донистани он ки дар кишвари ў хонаи вайронае њаст ё на,
в) шояд барои ў хишти куњна лозим буд.

3.   Барои чї дасту бозуи љавонро буриданд?

а) барои он ки аз моњигир моњиро ба ситам гирифт,
б) барои он ки моњигирро чўб зад,
в) барои он ки сайёд ўро дуои бад кард.

1 Олим–ул–асрор – донандаи асрор, сир.
2 Истиѓфор – тавба ва авф.

4.   Моњияти њикояи « Савор ва марди нобино» дар чист?

а) Њаќќи њалоли муздурии падар ба фарзанд насиб гардид,
б) савор ќасоси падари худро аз нобино гирифт,
в) бад макуну бад маяндеш то бадат н-ояд пеш,
г) сазовори бадї бадист ва некї некї.

МУТАДОРИК

Маънои калимаи мутадорик – дарёфтан, дарак додан ва 
пайвастан буда, он яке аз бањрњои аслии (солими) арўз аст. 
Њамчунин дар илми бадеи классикї яке аз навъњои ќофияро 
низ мутадорик меноманд.

Ин бањрро барои он мутадорик – ёфтшуда мегўянд, ки 
љузви сабаби онро баъдтар ёфта ба рукнњои дигар њамроњ на-
мудаанд. Мутадорикро забоншинос ва арўзидони машњури 
араб Абулњасан Ахфаши Балхї баъди арўзидон Халил ибни 
Ањмад аз доираи панљуми арўзи арабї дар шакли мусамма-
ни солим људо кардааст. Аз рукни солими мутадорик се навъи 
он:мусаммани солим, мусаддаси солим ва мураббаи солим ба 
вуљуд меоянд.

Мисолњо: Мутадорики мусаммани солим:

Шуд хазон рушди мо, шуд камон пушти мо, 
Хуни дил мечакад аз сарангушти мо.

                                                                                   (Лоњутї)

фоилун / фоилун / фоилун / фоилун
         –v–       –v–        –v–        –v–
Њусну лутфи туро банда шуд мењру мањ, 
Хатту холи туро мушки Чин хоки рањ.

                 
                    фоилун / фоилун / фоилун / фоилун

Њус–ну лут/фи–ту–ро/ бан–да–шуд/мењ–ру–мањ, 
Хат–ту–хо/ли–ту–ро/муш–ки–Чин/хоки–рањ.

Мутадорики мусаддаси солим:

Ёр дилро садо мекунад,
Дил маро чун рањо мекунад.
                                             (Лоњутї)

фоилун / фоилун / фоилун
      –v–       –v–        –v–

Мутадорики мураббаи солим:

Бонги мурѓи сањар,
Мерасонад хабар.
                             (Фарњат)

/ фоилун / фоилун /
      –v–    /   –v–

Боѓбонро бигў 
Чист ин гуфтугў.
Бењудаву абас 
Ин њама гуфтугў.

/ фоилун / фоилун /

Бо–ѓу–бон / ро–би–гў 
Чис–ту–ин / гуф–ту–гў.
Бе–њу–да / ву–а–бас 
Ин–ња–ма / гуф–ту–гў 
         –v–    /   –v–

Мутадорики мусаммани музол:

Мо ба њам тохтем дар рањи инќилоб, 
Мо зафар ёфтем, босмачї шуд хароб.
                                                        (Айнї)
фоилун / фоилун / фоилун / фоилон
      –v–    /   –v–    /    –v–    /   –v–



76

Мутадорики мусаммани махбун:

Чу рухат набувад гули боѓи Ирам,
Чу ќадат набувад ќади сарви чаман.
                                  (Салмони Соваљї)

фаилун / фаилун / фаилун / фаилун
       vv–    /   vv–    /    vv–    /   vv–

Мутадорики мусаммани маќтўъ:
То кай моро дар ѓам дорї,
То кай орї бар ман хорї.
                                          (Љомї)

фаълун / фаълун / фаълун / фаълун
   – –     /     – –     /     – –     /     – –

САВОЛ ВА СУПОРИШ

1. Калимаи «мутадорик» чї маънї дорад?
2. Ин вазни шеьр аз тарафи кї кашф гардидааст?
3. Байти зеринро аввал ба порчањои тараннумї ва баъд ба 

њиљоњо ќисмат намуда, вазни онро муайян намоед:

Бевафої макун, дилрабої макун,
То кай охир азобам намої, макун. 

САЙФИ ФАРЃОНЇ

Сайфуддин Муњаммад, машњур ба Сайфи Фарѓонї аз шо-
ирони маъруфи тољику форс буда, таќрибан соли 1232 дар 
Фарѓона таваллуд шуда, байни солњои 1307–1310 дар Оќсаройи 
Рум (Туркияи њозира) фавтидааст.

Аз муосирон ва дўстони Саъдии Шерозист. Дар зодгоњаш 
тањсили илм карда аз зулму таъќиби муѓулњо аввал ба Таб рез 
ва сипас ба Арабистон фирор карда, баъди бозгашт то охири 
умр дар Оќсарой монда эљод кардааст.

Аз Сайфи Фарѓонї девоне дар 10221 байт ба мерос монда, 
ки аз 573 ѓазал, 116 ќасида, 4 ќитъа ва 23 рубої иборат мебо-
шад. Дар девони ашъори Сайфи Фарѓонї ба ѓайри тараннуми 
ишќу муњаббат, шўру шавќи љавонї, инчунин мавзўъњои ахлоќ, 
њасби њол, шикоят аз замона, танќиду мазаммати муѓулони ис-
тилогар низ ба мушоњида мерасанд:

Бенавое, ки варо дар љигар обе набувад,
Љањд кун, гар надињї, то наситонї нонаш.

АЗ ЌАСИДАЊО
АНДАР ИН ДАВРОН МАЉЎ РОЊАТ, 

КИ КАС ОСУДА НЕСТ.

Андар ин даврон маљў роњат, ки кас осуда нест,
Табъи шодиљўй аз ѓам як нафас осуда нест.
Дар замони нокасон осуда њам нокас бувад,
Нокасе натвон шудан гарчанд кас осуда нест.
Њар чї дар дунё вуљуде дорад, ар худ зарра аст,
Аз хилофи зидди худ ў низ бас осуда нест.
Гарчи хокаш дар паноњи хештан гирад чу об,
З-оташ ар эмин бувад, аз бод хас осуда нест.
Андар ин давлат, ки халќе поймоли мењнатанд,
Гар касе дорад ба неъмат дастрас, осуда нест.
Одамии талхайш аз золимони туршрўй,
Њамчу ширинї зи иброми1 магас осуда нест...

1 Ибром – хирагї.

Аз барои он, ки мардум андар ў шар мекунанд,
Шаб зи бими рўз чун дузд аз асас1 осуда нест.
Мурѓ, к-ўро љой андар боѓ бошад чун дарахт,
Гар бигирию бидорї дар ќафас, осуда нест.
Аз пайи тањсили осоиш мабар бисёр ранљ,
Њар кї ў дорад ба осоиш њавас, осуда нест.

САВОЛ ВА СУПОРИШ

1. Мухтасаран дар бораи њасби њол ва мероси адабии Сайфи 
Фарѓонї наќл кунед.

2. Ќасидаро бурро ва ифоданок хонед. Мазмуни байтњои 
алоњидаро баён кунед.

3. Аз ќасида дар бораи вазъияти замони шоир чињо фањмидед?

АЙ САБО, БО ДАМИ МАН КУН НАФАСЕ ЊАМРОЊЇ

Ай сабо, бо дами ман кун нафасе њамроњї,
Ба сўи шоњ бар аз ман хабаре, гар хоњї...
Гўй дар ин Миср, ки Фиръавн дар ў сад беш аст,
Нон азиз аст, ки шуд Юсуфи гандум чоњї.
Шер чун гурба дар ин мулк кунад муш шикор,
Бањри нон гар накунад назди сагон рўбоњї.
Амн2 аз ин хок чунон рафта, ки гар ёбад боз,
Хавфи он аст, ки аз об битарсад моњї.
Фитна аз њар тарафе пеш нињад пой дароз,
Гар нагирад пас аз ин дасти ситам кўтоњї.
Туркмони њашарї њар нафас аз њар тарафе 
Бар вилоят бизанад чун аљали ногоњї.
Хонањо лонаи рўбоњ шуд аз вайронї,
Шањрњо хонаи шатранљ шуд аз бешоњї.
Њокимон њар дам аз ў ќубљуру3 тамѓо4 хоњанд, 
Анкабут ар бинињад коргањи љўлоњї5 

1 Асас – шањнаи шаб, миршаб, касе, ки барои њифзи шањр шабона ме-
гардад
2 Амн – амонї, осудагї,оромї.
3 Ќубљур – навъе аз андоз.
4 Тамѓо – навъе аз андоз, ки муѓулњо љорї карда буданд.
5 Љўлоњї – бофандагї.

Хирмани сўхта шуд мулку бар эшон ба љаве 
Аспи шатранљ куљо ѓам хўрад аз бекоњї?!
Бими он аст, ки абдол1 Хизирро гўянд:
– Гар сўи Рум равї, мурдани худ мехоњї.
Мамлакат љумла пур аз мункару2 маъруфе не,
Ки ба Хайр амр кунад ё бувад аз Шар ноњї3.
Халќ бим аст, ки чун зарра пароканда шаванд,
Гар ба эшон нарасад сояи зилиллоњї4.
Гар наёї, биравад ин рамаќе низ, ки њаст,
Гар биёї, кунадат бахту зафар њамроњї.

САВОЛ ВА СУПОРИШ

1. Ќасидаро шевою бурро хонед ва мазмуни байтњои алоњидаи 
онро наќл кунед.

2. Вазъияти нобасомони мулк бештар дар кадом мисраъњо ва 
байтњо ифода гардидааст?

3. Шоир дар кадом мисраъњо ва байтњо ифодањои истењзоомезро 
(тамасхурнамо) ба кор бурдааст, мисли «Аспи шатранљ куљо 
ѓам хўрад аз бекоњї». Онњоро ёфта шарњ дињед. 

1 Абдол – наздикони Худо, хосони Худо, ки шумораи онњо 70 нафар бу-
дааст.
2 Мункар – инкор, бад, зишт, ќабењ
3 Ноњї – манъкунанда, боздоранда.
8 Зилиллоњ – сояи Худо.

МУЊАММАД АВФИИ БУХОРОЇ

Шоир, нависанда ва адабиётшиноси тољик Нуриддин 
Муњаммад ибни Тоњир ибни Усмони Бухорої машњур ба 
Муњаммад Авфии Бухорої байни солњои 1172-1176 дар Бухо-
ро таваллуд шудааст.

Давраи бачагии Муњаммад Авфї дар Бухоро гузашта, 
илмњои замонаш – таърих, адабиёт, фиќњ, санъати хаттотї, 
фалсафа, риёзиёт ва амсоли инњоро хуб аз худ намуда, дар 
андак муддат машњур мегардад ва ба шањрњои Самарќанд, 
Марв, Хоразм, Њирот, Нисо, Сиистон, Нишопур, Ќазвин, 
Ѓазнин сафар карда бо олимон, шоирон ва донишмандони 
ин шањрњо њамсуњбат шудааст. Дар охири соли 1221 баъди 
ба Мовароуннањр њуљум кардани муѓулњо Муњаммад Авфии 
Бухорої ба Њиндустон муњољират карда аввалњо дар вилоя-
ти Синд, сипас дар шањри Канбоят зиндагї карда аз соли 1228 
сокини Дењлї буд. Дар бораи зиндагии минбаъдааш маълу-
мот нест. Муњимтарин ва арзишмандтарин асарњои Муњаммад 
Авфї «Лубоб-ул-албоб» ва «Љомеъ-ул-њикоёт» мебошанд. Ба-
хусус «Љомеъ-ул-њикоёт» аз 4 ќисм (њар ќисми он аз 25 боб) 
иборат буда, њикоятњои хурд-хурди воќеањои таърихї ва ада-
биро дар бар гирифта бо забони сода, оммафањм ва лутфи су-
хани хос бозгў шудаанд.

ЊИКОЯТЊО АЗ «ЉОМЕЪ-УЛ-ЊИКОЁТ»

ЊИКОЯТ

Рўзе подшоње бо шоњзодае ба шикор рафт. Ваќте ки њаво 
гарм шуд, подшоњ ва шоњзода љомањои худро дар пушти мас-
харабози худ нињоданд. Подшоњ табассум кард ва гуфт:

– Эй масхарабоз, дар пушти ту як бори хар њаст?
Масхарабоз гуфт:
– Не, бори ду хар.

ЊИКОЯТ

Шахсе назди табиб рафт ва гуфт:
– Шиками ман дард мекунад, даво кун.

Табиб пурсид:
– Имрўз чї хўрдаї?
Гуфт:
– Нони сўхта.
Табиб давое дар чашми ў кардан хост. Он шахс гуфт:
– Эй табиб, дарди шикамамро бо чашм чї муносибат?
Њаким гуфт:
– Аввал туро давои чашм мебояд кард, зеро агар чашмат 

дуруст мебуд, нони сўхта намехўрдї.

ЊИКОЯТ

Рўзе дарвеше гуноње бузурге кард. Пеши њабашии кўтвол1  
бурданд. Кўтвол њукм кард, ки рўйи дарвеш сияњ кунед ва дар 
тамоми шањр бигардонед. Дарвеш гуфт:

– Эй кўтвол, нисфи рўйи ман сияњ кун, вагарна њамаи мар-
думони шањр гумон мекунанд, ки ман њабашии кўтвол њастам.

Кўтвол аз ин сухан хандид ва гуноњи дарвешро бахшид.

ЊИКОЯТ

Шахсе бо бахиле дўстї дошт. Рўзе бахилро гуфт:
– Њоло ба сафар меравам, ангуштарини худ ба ман дењ, 

онро бо худ хоњам дошт, њар гоњ онро хоњам дид, туро ёд хоњам 
кард.

Љавоб дод, ки:
– Агар маро ёд доштан мехоњї, њар гоњ ангушти худ холї 

бинї, маро ёд кун, ки ангуштарї аз фалон хоста будам, надод.

ЊИКОЯТ

Дар замони Бањроми Гўр њокиме буд, ки дар фазлу њикмат 
ягона буд ва дар њунару дониш ангуштнамой.

Чун борњо ањволи ў ба Бањром бигуфтанд, Бањром ўро би-
хонд ва аз анвои улум имтињон кард. Ва чун дар њама љавоби 
савоб дод, Бањром бо худ гуфт: «Вазорат ба вай тафвиз2 кунам, 
аммо бош, то ўро дар њиммату адаб биёзмоям».

1 Кўтвол – соњиби ќалъа.
2 Тафвиз – ба уњда гузоштан.

Пас, ўро бо худ дар хон1 нишонд ва њамкоса гардонид ва 
мурѓе бирён карда, дар пеши вай нињод.

Њаким мурѓро пора кард ва ба шарање2 тамом бихўрд ва 
дигарро њамчунон ба кор бурд.

Бањром гуфт: «Ин мард њиммат3 надорад, дар пеши ман 
мурѓ чунин мехўрад, мол дар ѓайбати ман чї гуна хўрад?!»

Пас, ўро ташриф4 дод ва боз гардонид ва бад-он тарки адаб 
ва дунњимматї5 аз вазорат мањрум монд.

ЊИКОЯТ

Аз Њотами Той саволи гарон6 карданд, ки аз худ каримтар7 
дидаї?

Гуфт:
– Бале.
Гуфтанд:
– Куљо дидаї?
Гуфт:
– Дар бодия8 мерафтам, ногоњ дар мавзее расидам, ду хона 

дидам куњна ва бузаке паси хайма баста. Чун бирасидам, зол9 
пеши ман давид ва маро хидмат кард ва инони10 ман бигирифт, 
то фурў омадам. Чун замоне баромад, писари ў бирасид, ба ба-
шорате11 њар чї тамомтар маро пурсид. Пас Зол ўро гуфт, ки: 
«Эй писар, масолењи12 мењмон ќиём13 намой ва он бузакро бис-
мил14 кун, то таоме бисозем».

1 Хон – дастархон.
2 Шарање – њарисї, тамаъ, раѓбат.
3 Њиммат – иродаи зўр, ќасд, азм.
4 Ташриф додан – љома бахшидан, љома пўшондан.
5 Дунњимматї – пастњимматї, хасис.
6 Гарон – вазнин.
7 Каримтар – босаховаттар, љавонмардтар.
8 Бодия – биёбон.
9 Зол – пир, мўйсафед.
10 Инон – лаљом, љилав.
11 Башорат – мужда.
12 Масолењ – чизњои даркорї.
13 Ќиём – машѓул шудан, рост истодан. Ин љо ба маънои машѓул шудан 
омадааст.
14 Бисмил кун – яъне бикуш.

Писар гуфт: «Нахуст биравам ва њезум биёварам».
Зол гуфт: «То ту сањро равї, ки њезум орї, дер шавад ва 

мењмонро гурусна доштан аз мурувват1 нест».
Пас ду найза дошт, њар ду бишикаст ва бузакро бикушт ва 

дарњол таоме сохт ва пеши ман овард.
Чун тафањњус2 кардам, аз моли дунё љуз аз он (бузак) њељ 

дигар надошт ва онро дар роњи мењмон нињод.
Пас он золро гуфтам: «Маро мешиносї?»
Гуфт: «На».
Гуфтам: «Ман Њотами Той, бояд ки дар ќабилаи ман ой, 

то дар њаќќи шумо такаллуфе3 кунам ва њаќќи он бигузорам».
Зол гуфт:– «Мо аз мењмон музд наситонем». Ва аз ман њеч 

ќабул накарданд.
Ман донистам, ки эшон4 аз ман каримтаранд.

САВОЛ ВА СУПОРИШ

1. Мухтасаран дар бораи тарљумаи њол ва мероси адабии 
Муњаммад Авфии Бухорої наќл кунед.

2. «Љомеъ–ул–њикоёт»–и Муњаммад Авфии Бухорої чї гуна 
асар аст?

3. Њикоятро бурро ва хоно ќироат кунед.
4. Дар њикояти аввал дар љавоби масхарабоз ифодаи «бори ду 

хар»–ро шарњ дињед.
5. Дар њикояти сеюм ба гуфтањои дарвеш диќќат дињед. Чї дар-

вешро аз љазо эмин дошт?
6. Дар њикояти дигар аз бахилї сухан меравад. Барои чї бахил 

ба дўсташ ангуштаринашро надод? Чї ўро аз додан боз дошт? 
Дўст пеш ё ангуштарин?

7. Њотами Той тимсоли саховатмандї ва љавонмардист. Оё аз ў 
сахитар одам њам будааст? Њикоятро хонда мазмунашро баён 
кунед. 

1 Мурувват – мардумї ва мардї.
2 Тафањњус – тафтиш кардан, пурсуков кардан.
3 Такаллуф – чизеро аз худ намудан, саъй, кўшиш, зањмат.
4 Эшон – онњо.

ЊИКОЯТ

Овардаанд, ки дар рўзгори Нўшервони Одил1 ду мард би-
ёмаданд ва бар дари боргоњи ў биистодаанд, яке бо овози ба-
ланд гуфт:

Бад макуну бад маяндеш, то бадат н-ояд пеш.
Ва яке гуфт:
Некї неку нек андеш, то некї бинї беш.
Нўшервон фармуд, то марди аввалро њазор динор овар-

данд ва бидоданд ва марди дувумро ду њазор динор доданд. 
Хавосу2 надимони3 он њазрат суол карданд, ки њар ду калимаро 
як маънї бувад, сила4 ва инъом эшонро тавофут аз чї афтод?

Гуфт:
Ин њама зикри нек гуфт ва он дигар бадї гуфт. Ва њеч некї 

бењтар аз дўстии некон нест ва њеч бадї бадтар аз дўстии ба-
дон нест.

ЊИКОЯТ

Як киса5 динори шахсе дар хона гум шуд. Ў ба ќозї хабар 
дод. Ќозї њамаи мардумони хонаро талабид ва ба њар кас як 
чўб дод, ки њамаи он дар дарозї баробар буд ва гуфт: «Њар кї 
дузд бошад, чўби ў ба ќадри як ангушт дароз хоњад шуд».

Чун њамаро рухсат кард, шахсе, ки кисаро дуздида буд, 
тарсид ва чўби худро ба ќадри як ангушт бурид.

Рўзи дигар чун ќозї њамаро талабид ва чўбњоро дид, маъ-
лум шуд, ки дузд кист. Кисаи динор аз ў гирифт ва ба вай сиё-
сат6 кард.

1 Нўшервони Одил – писари Ќубод, аз сулолаи Сосониён, ки солњои 531– 
579 милодї њукмронї карда дар адлу адолат шуњратманд будааст.
2 Хавос – одамони соњибмартаба.
3 Надимон – њамнишинон.
4 Сила – бахшиш, мукофот.
5 Киса – халтача.
6 Сиёсат кард – љазо дод.

ЊИКОЯТ

Овардаанд, ки Бузургмењрро1 савол карданд, ки марду- 
монро чї бењтар аст?

Гуфт: «Хиради модарзод».
Гуфтанд: «Агар набувад?»
Гуфт: «Фарњанги2 омўхтанї, ки адаби вайро рост кунад». 

Гуфтанд: «Агар набувад?»
Гуфт: «Хостае3, ки њамаи айбњоро пўшад».
Гуфтанд: «Агар набувад?»
Гуфт: «Њилм4 ва мадоро, ки њилм мардумро биорояд». Гуф-

танд: «Агар набувад?»
Гуфт: «Марг бењ аз зиндагонї, то роњат ёбад аз худ ва халќ 

аз вай..».

ЊИКОЯТ

Овардаанд, ки амир Наср Ањмади Сомониро муаллиме 
буд, ки дар он ваќт, ки хурд буд, вайро таълим кардї ва чўби 
бисёр задї. Ва амир гуфтї, ки њар гоњ ба султонї расам, сазои5 
вай бикунам.

Шабе тафаккури6 айёми гузашта мекард, муаллимашро ёд 
омад, њама шаб дар андешаи интиќоми ў буд.

Ходимро бифармуд, ки аз бўстон дањ чўби обї7 биёрад ва 
якеро гуфт:

Муаллимро њозир кун!
Ходим рафт, то муаллимро њозир гардонад.
Муаллим пурсид: – Султон чї мекард, ки маро ёд кард? 

Гуфт: – Ѓуломеро фармуд, ки биравад аз бўстон дањ чўби обї 
биёварад ва маро гуфт, муаллимро њозир кун.

1 Бузургмењр – вазири Анўшервон.
2 Фарњанг – илм.
3 Хоста – бойгарї, сарват
4 Њилм – њалимї, нармдилї.
1 Сазо – адаб, сазои вай бикунам – адабашро бидињам.
6 Тафаккур – фикр.
7 Чўби обї – чўби бињї, ки сахт бошад.

Ўро маълум шуд, ки дар банди интиќоми вай аст. Дар роњ, 
ки меомад, ба дари дукони мевафурўше расид ва дурусте1 би-
дод ва аз он обии хуб харид ва дар остин кард. Чун пеши Наср 
омад, амир чўберо баргирифт ва гуфт:

Дар ин чї мегўї?
Гуфт: – Сањл2 аст.
Даст дар остин кард ва он мева берун овард ва гуфт:
Зиндагии подшоњ дароз бодо, калимае дорам,
Гуфт: – Бигўй!
Гуфт: – Ин мевае бад-ин латифї зодаи он чўб аст. Султон чун 

бишунид, баѓоят писандид ва расми маоши вай то зинда буд, му-
айян гардонид. Баъд аз он зиндагонї ба фароѓат гузаронид.

ЊИКОЯТ

Афлотунро3 гуфтанд:
Чї гўї, ки њаргиз ѓамгин набошї?
Гуфт:
Дил дар чизе набандам, ки дасти ман биравад.

ЊИКОЯТ

Овардаанд, ки Шањиди шоир рўзе нишаста буд ва китобе 
мехонд. Љоњиле ба назди ў даромад ва салом карду гуфт:

Хоља, танњо нишастаї?

Гуфт:
Танњо акнун гаштам, ки ту омадї, аз он ки ба сабаби ту аз 

мутолиаи китоб боз мондам.
Ва шоир чунин гуфтааст:

Суњбати аблањон чу деги тињист4,
Андарун холиву бурун сияњист.

1 Дуруст – сиккаи тилло.
2 Сањл – осон, раво.
3 Афлотун – донишманди юнонї, Платон.
4 Тињї – холї.

ЊИКОЯТ

Овардаанд, ки саъвае бар лаби дарёе бар сари дарахте 
ошёне дошт ва пиле будї, ки њар рўз биёмадї ва худро дар да-
рахт молидї ва бачагони ўро зери пой андохтї. Саъва ба љон 
дармондї ва бо худ гуфтї, душмане азим аст ва ўро љуз ба 
њикмат њалок натавон кард. Пас ба наздики пашша рафт ва 
гуфт: «Агарчи пеш аз ин дар боби ту аз љониби ман ќасд буда-
аст, валекин омадаам, то имрўз узр бихоњам ва умеди он медо-
рам, ки маро њољате наздики ту овардааст ва тамаъ дорам, ки 
маро ноумед боз нагардонї».

Гуфт: «Чист?»
Гуфт: «Њољати ман он аст, ки ин пил маро зањмат медињад 

ва бачагони маро таарруз мерасонад, аз ту мехоњам, то чашми 
пил бо неши худ реш кунї, ки дили ман аз тундии ў реш шуда-
аст».

Пашша ќабул кард ва фавље1 аз пашшагон биёмаданд ва 
чашми ў бо неши худ реш карданд.

Пас, саъва ба наздики магас рафт ва гуфт: «Њољате бар-
доштаам ба пашша ва ў онро раво кардааст, валекин маќсуди 
ман ба саъйи2 ту тамом хоњад шуд, пашша бар чашми пил неш 
фурў бурдааст ва онро реш кардааст.

Мехоњем, ки ту њадас3 бар он кунї, то љароњати ўро кирм 
дарафтад ва чашми ў тамом нобино шавад».

Пас магас меомад ва бар он љароњати ў саргин4 меандохтї, 
то дар он кирм афтод ва чашми ў тамом нобино шуд ва аз фо-
идаи дидан мањрум монд. Ва пил чун роњ намедид, дар паси он 
дарахт бимонд ва ба чаро наметавонист рафт.

Саъва гуфт: «Агарчи ба њилат ўро кўр кардам ва аз ў 
интиќоми худ кашидам, аммо бояд, ки акнун ўро њалок кунам».

Пас, ба наздики ѓук рафт ва гуфт: «Ба инояти5 пашша ва 
магас коре баромадааст ва хасме, ки маро буд, маќњур6 гашта-

1 Фављ – даста, гурўњ.
2 Саъй – кўшиш.
3 Њадас – ифлосї, наљосат.
4 Саргин – ахлот.
5 Иноят – мадад, ёрї.
6 Маќњур – ољиз, нотавон.

аст, валекин ба як мадади ту агарчи душмани ќавї аст, њалок 
хоњад шуд».

Ѓук гуфт: «Он кадом хидмат аст, ки бар дасти ман хоњад 
омад, то дар итмоми он камари хидмат бандам?»

Саъва гуфт: «Мебояд, ки аз даре мавзее1, ки амиќтар бо-
шад, маќом созї ва бонг кунї, то овози ту ба самъи ў расад ва 
дар аќиби овози ту дар об ояд ва чандон, ки пой бар об нињад, 
ѓарќ шавад ва аз шарри2 ў боз рањам».

Пас, ѓук бирафт ва мавзее, ки ќаъри он падид набуд, он љо 
маќом кард ва бонг мекард. То он гањ, ки пил ташна шуд ва ба 
ѓояти аташ3 расид, ба овози ў бирафт, чандон ки бар лаби об 
расид, ќадам дар об нињод, њамон буд ва ѓарќ шуд ва саъва бад-
он њилати латиф аз шарри ў халос ёфт.

Ва ин њикоят намудорест мар арбоби4 хирадро, то хасмо-
ни5 заифро хор надоранд, ки шамшер агарчи сари шеронро ра-
бояд, аз он чї сўзан кунад, ољиз ояд.

САВОЛ ВА СУПОРИШ

1. Њикоятњоро бурро ва равон хонед.
2. Бигўед, ки чаро Анўшервони Одил ба ду марди ба дарбораш 

омада баробар инъом надод? Фазилати некгўиро дарк кардед?
3. Дар њикояти дигар ќозї чї тадбир кард, ки дузд ба осонї фош 

шуд?
4. Дар њикояти «Наср Ањмади Сомонї ва муаллим» адиб аз му-

носибати муаллиму шогирд њарф мезанад. Бигўед, ки хашми 
амирро боис чї буд?

5. Муаллим чї тадбир андешид, ки на танњо хашми амир фурў 
нишаст, балки њатто соњиби инъом њам гардид?

6. Чаро фил бо чунин бузургљуссагї аз дасти як парандаи хурда-
как ба њалокат расид?

1 Мавзеъ – љой, макон.
2 Шарр – бадї, зиштї.
3 Аташ – ташнагї.
4 Арбоб – оќилон, фозилон.
5 Хасмон – душманон.



89

ТЕСТЊО

1.   Чаро Наср Ањмади Сомонї мехост аз устодаш ќасос гирад?

а) чунки устод ўро њангоми таълим дар кўдакияш чўб мезад,
б) чунки ў ба мансаби султонї расид,
в) чунки шўхї ва беадабї мекард.

2.  Муколамаи байни султон ва устод ба чї анљом ёфт?

а) султон устодро љазо дод,
б) султон бар ивази мева аз устод интиќом нагирифт,
в) султон хатои худро фањмид, маоши устодро муайян наму-
да, арзи сипосу миннатдорї изњор намуд.

3.   Барои чї Саъва аз пашша мадад хост?

а) барои он ки аз фил ќасос бигирад,
б) барои он ки бачагони худро аз фил наљот бидињад,
в) барои он ки љони худро халос намояд.

4.   Чаро фил бо чунин бузургљуссагї аз дасти як парандаи хурда-
как њалок гардид?

а) чунки фил Саъваро писанд накард ва њаќир шуморид,
б) чунки фил лонаи Саъваро вайрон кард,
в) чунки бадї кард ва љазояшро дид.

5.   Бо кињо бояд некї кард?

а) бо касоне, ки аз онњо некї дидаї,
б) бо бадон низ некї бояд кард,
в) бо дўстон мурувват бо душманон мадоро ( Њофиз).

Нахшабї, аз њунар машав ѓофил,
Хуш касе, к-ин нуќуди (наќд) ў бошад. 
Њар кї ў ёфт аз њунар иззат,
Бар азизон њамуди (њамд) ў бошад.

ЗИЁУДДИНИ НАХШАБЇ

Нависандаи маъруф ва шоири боистеъдоди тољик Зиёуд-
дини Нахшабї, ки бо тахаллусњои Нахшабї ва Зиёи Нахшабї 
машњур аст, таќрибан дар чоряки охири асри XIII дар Нах шаб 
(Насаф ё Ќаршии имрўза) ба дунё омадааст. Маълумоти ибти-
доиро дар зодгоњаш гирифта, баъди ба камол расидан ватани 
худро тарк мекунад ва ба нимљазираи Њиндустон меравад, ки 
он замон дар он љо Алоуддини Хилљї салтанат меронд ва за-
бони расмии давлатї забони тољикї буд. Њангоми дар Бадо-
ун ном шањри Њиндустон зиндагї карданаш забони њиндї ва 
адабиёту фалсафаи њиндро меомўзад ва «Кукошостро» («Дас-
туруламали Куко») ном рисолаеро аз њиндї ба тољикї барме-
гардонад.

Зиёуддини Нахшабї дар соли 1350 милодї дар Бадоун аз 
олам гузаштааст.

Муаллифони бисёр маъхазњо асарњои «Тўтинома», «Гул-
рез», «Љузвиёт ва куллиёт», «Силк-ус-сулук», «Шарњи сураи 
«Забур», «Лаззат-ун-нисо», «Насоињ ва мавоиз» ва «Ашираи 
мубашшира»-ро ба ќалами ў мансуб медонанд.

Номи аслии «Тўтинома», ки таълифаш дар соли 1329 
милодї анљом ёфтааст, «Њикоёт-уд-диёрот» мебошад. Аммо 
дар маъхазњо, фењристњо ва тадќиќот ин китоб бо унвони 
«Тўтинома» зикр гардида, дар миёни мардум њам бо њамин 
ном шуњрат ёфтааст. «Тўтинома» њанўз дар замони зинда-
гии муаллиф хеле шуњрат ёфта буд. Тањти таъсири њикоятњои 
«Тўтинома» чандин ривоятњои халќии афсонањои тўтї ба 
вуљуд омадаанд.

ЊИКОЯТЊО АЗ «ТЎТИНОМА»

АМИР ВА МОРИ СИЁЊ

Рўзе амире ба шикор рафт. Ногоњ море тарсон пеши ў ра-
сид ва гуфт:

«Эй амир, маро љой бидењ, ки пинњон шавам».
Амир гуфт:
«Чаро тарсон њастї?»
Мор гуфт, ки душман барои куштани ман чўбе гирифта, 

дунболи ман меояд.
Амир бар мор рањм намуд ва дар остини худ ўро љой дод. 

Мор дар остини амир пинњон шуд. Баъди як лањза марде бо 
чўб ба он љо расид, гуфт, ки мори сиёњ аз пеши ман гурехта 
омадааст, ин љо касе ўро дидааст?

Амир гуфт:
«Не».
Он мард бар чап ва рост назар кард, морро надид, роњи худ 

пеш гирифт.
Амир гуфт:
«Эй мор, душмани ту рафт, акнун ту низ роњи худ пеш гир».
Мор гуфт, ки туро хоњам газид ва хоњам кушт, баъд аз он 

хоњам рафт. Намедонї, ки ман душмани туам. Ту сахт ањмаќ 
њастї, ки бар ман эътимод кардї ва рањм намудї, маро ба ости-
ни худ љой додї.

Амир гуфт:
«Эй мор, ба ту некї кардаам, чаро бо ман бадї кардан 

мехоњї?»
Мор гуфт:
«Хирадмандон гуфтаанд, ки бо њар кас некї кардан хуб нест».
Амир дар дили худ тарсид ва пушаймон гардид ва дар дили 

худ андешид, ки алњол чї гуна аз дасти ў љон бадар барам ва 
инро аз остин берун кунам? Чустї ба кор бурд ва морро гуфт:

«Эй мор, море дигар меояд. Ману ту ин сухан пеши ин мор 
изњор кунем. Агар ин сухани ту писанд кунад, пас њар чї хоњї, 
бо ман бикун».

Мор чун рўйи худ гардонид ва ба тарафи мори дигар дид, 
филњол амир фурсат ёфта, санге ба сараш зад ва онро кушт.

САВОЛ ВА СУПОРИШ

1. Дар бораи шарњи њоли Зиёуддини Нахшабї маълумот дињед.
2. Муколамаи амир бо мори сиёњ дар чї хусус буд?
3. Чаро амир морро дар остини худ љой дод?
4. Мори аз душман халосшуда ба амир чї гуна «миннатдорї» 

баён кард?
5. Амир барои халосї чї тадбир андешид?
6. Подоши некї чист? Њикоятро ба наќшњо ќисмат кунед.
7. Байти зеринро маънидод кунед:

Бо бадон бад бошу бо некон наку,
Љойи гул гул бошу љойи хор хор.

Рубоии зерини устод Рўдакиро низ аз ёд кунед ва бо њикоят 
муќоиса намоед.

Морро њарчанд бењтар парварї,
Чун яке хашм оварад, кайфар барї.
Сифла табъи мор дорад бехилоф,
Љањд кун, то рўйи сифла нангарї.

ЗАН ВА ШЕР

Дар шањре марде буд. Зане дошт нињоят бадхислату забон-
дароз.

Рўзе мард барои таќсире1 ўро тозиёна зад. Зан бо ду тифли 
худ роњи биёбон гирифт. Иттифоќан шереро дид. Зан тарсид 
ва бо худ гуфт, бисёр бад кардам, ки бе њукми шўй берун ома-
дам. Агар аз ин шер њељ офат ба ман нарасад, боз ба хона раф-
та, фармонбардории ў бикунам.

Алќисса, зан њила оѓоз карда, бо шер гуфт, ки: «Эй шер, 
назди ман ой ва сухани маро бишунав».

Шер мутааљљиб2 шуд ва пурсид, ки: «Кадом сухан аст? 
Бигў».

Зан гуфт, ки дар ин биёбон шерест бузург, њамаи мардумон 
ва чорпоён аз вай метарсанд. Подшоњ њар рўз се-чањор марду-
монро барои хўроки ў мефиристад. Имрўз навбати ман ва ин 

1 Таќсир – кўтоњї кардан дар коре, гуноње.
2 Мутааљљиб шуд – дар тааљљуб шуд, њайрон шуд.

ду тифл аст. Агар мехоњї, аз ман тифлаконро бигиру бихўр ва 
аз ин дашт бигурез. Ман низ муљарраду танњо шавам ва бигу-
резам.

Шер гуфт:
«Хуб, чун ту њамаи ањволи худ ба ман гуфтї, маро маслињат 

нест, ки туро бихўрам ё тифлони туро. Зеро ки маро љои гурех-
тан нест».

Алќисса, шер тарафи дигар рафт  ва зан роњи шањри худ 
пеш гирифт ва боќии умр дар фармонбардории шавњари худ 
сипарї сохт.

САВОЛ ВА СУПОРИШ

1. Њикоятро бурро ва ифоданок хонед.
2. Мазмуни њикоятро бо суханњоятон наќл кунед.
3. Маќсади нависанда аз наќли ин њикоят чист?
4. Њикоятњоеро, ки дар он њайвонот мисли инсон суњбат меку-

нанд чї меноманд?
5. Чаро њикоятњои тамсилї дар замони пешин бисёр вомехўранд?
6. Бо мадади омўзгор ба ин савол љавоб омода кунед.

ТЕСТ

1.   «Тўтинома» асари кадом адиб аст?

а) Низомї,
б) Фаррухї,
в) Нахшабї.

ИБНИ ЯМИНИ ФАРЮМАДЇ

Амир Фахруддин Мањмуд ибни Яминуддин маъруф ва му-
тахаллис ба Ибни Ямин соли 1286 дар дењаи Фарюмади вило-
яти Хуросон аз оилаи шоир Амир Яминуддин,  ки  вазифаи 
мус тавфии1 вазири Хуросонро ба уњда дошт, ба дунё омадааст. 
Ибни Ямин дар зодгоњаш тањсили илм карда аз хурдсолї бо 
ташвиќи падар ба шеъргўї пардохтааст:

Падар, ки рањмати њаќ бар равони покаш бод,
Зи ман дареѓ намедошт панди пирона.
Пас аз вафот кардани падараш (1322) Ибни Ямин маљбур 

мешавад барои эњтиёљоти моддї ба хизмати Хоља Алоуддин 
дарояд. Соли 1337 зодгоњашро тарк карда ба шањри Гургон 
рафта дар дарбори њокими он љо – Таѓой Темурхон кор меку-
над. Соли 1341 ба зодгоњаш баргашта дар муборизањои Сар-
бадорон ба муќобили муѓулон иштирок мекунад. Дар яке аз 
љангњо асир меафтад ва ўро ба Њирот бурда кор мефармо-
янд. Баъди халосї аз асорат ба зодгоњаш баргашта, охирњои 
умрашро дар гўшанишинї мегузаронад.

Ибни Ямин соли 1368 дар зодгоњаш вафот кардааст. Ме-
роси адабии Ибни Ямин аз рўйи девонњо ва куллиёташ, ки то 
замони мо расидаанд, 13000 байтро ташкил дода, аз ќитъа, 
ќасида, ѓазал, рубої, тарљеъбанд ва маснавї иборат мебошад.

Мазмуну мундариљаи ашъорашро танќиди нобаробари њои 
иљтимої, љавру ситами золимон, тарѓиби ѓояњои инсон дўстї, 
хайру саховат ва ташвиќи илму маърифат ташкил медињанд. 
Меъёри њаќиќии бузургии инсонро шоир чунин ифода мекунад:

БУЗУРГЇ ДАР ЧИСТ?

Набувад мењтарї2 ба рўзу ба шаб 
Бодаи хушгувор нўшидан,
Ё таоми лазизро хўрдан,
Ё либос латиф3 пўшидан.

1 Муставфї – сармуњосиб, сардафтардор.
2 Мењтарї – бузургї.
3 Латиф – покиза.

Ё бад-он кас, ки зердаст бувад 
Њар замон бесабаб хурўшидан.
Ман бигўям, ки мењтарї чї бувад,
Гар бихоњї зи ман ниюшидан1?
Њамагонро зи ѓам рањонидан,
Дар раоёти халќ2 кўшидан!

САВОЛ ВА СУПОРИШ

1. Шарњи њоли Ибни Яминро наќл кунед.
2. Шеърро бурро ва ифоданок хонда мазмунашро њикоя кунед.
3. Ќитъаро аз ёд кунед.

ДЎСТЕ БА ДАСТ ОР

Ду дўст бо њам агар якдиланд дар њама њол,
Њазор таънаи душман ба ними љав нахаранд.
В-ар иттифоќ намоянду азми љазм кунанд,
Сазад, ки пардаи афлокиён зи њам бидаранд.
Мисоли ин бинамоям туро зи муњраи нард, 
Ягон-ягон ба сўи хона роњ менабаранд.
Вале ду муњра чу њампушти якдигар гарданд,
Дигар тапончаи душман ба њељ рў нах (в) аранд. 
Бикўш, Ибни Ямин, дўсте ба даст овар,
Ки душманон сўйи як тан ба сад кажї нигаранд.

ПАНДНОМА
(порча аз манзума)

Нахуст, он ки то рўзу шабро мадор 
Бувад аз њаводис3, шигифтї мадор. 
Дигар он, ки зинда мадон хешро,
Чу марњам наёбї дили хешро.
Дигар он, ки њаќ гўї бо њар касе, 
В-агарчи ба талхї гирояд4 басе. 

1 Ниюшидан – шунидан.
2 Раоёти халќ – дар нигоњ доштани халќ.
3 Њаводис – њодисањо.
4 Гирояд – ќабул кунад.

Дигар он, ки риндони кењтарнавоз1, 
Бењ аз порсоёни2 бо кибру ноз,
Дигар он, ки гар кењтаре мењ3 шавад, 
Зи њамтои худ4 дар њунар бењ шавад. 
Дигар он, ки маѓруртар5 он кас аст, 
Ки дод аз пайи нася наќде зи даст. 
Дигар он, ки гар мард доно бувад.
Ба майдони дониш тавоно бувад. 
Дигар гар нахоњї ту, эй номљўй,
Ки бад гўядат кас, бади кас магўй. 
Дигар он, ки саргашта монї њаме, 
Ки нокардаро карда донї њаме. 
Дигар он, ки чун пардаи кас дарї, 
Кунад бо ту гетї6 њамон доварї. 
Дигар он, ки бе бим7 бошад касе,
Ки озори мардум наљўяд басе.
Дигар он, ки ќадри бузургон бидон, 
Сухан пеши эшон ба андоза рон...
Кунун эй хирадманди бисёрњуш,
Суханњои њикмат расидат ба гуш.
Гарат њаст шоистаю дилпазир,
Аз ин достон як ба як ёд гир.

САВОЛ ВА СУПОРИШ

1. Шеъри «Дўсте ба даст ор»–ро ифоданок хонед.
2. Мазмуни њар байтро дар алоњидагї шарњ дињед.
3. Ќувваи дўстї дар чист? Бо љумлаи худатон наќл кунед.
4. Пораи манзумаро бурро хонед ва њар байтро маънидод ку-

нед.
1 Кењтар – кўчак, хурд, бечора, риндони кењтарнавоз – озодандешони бе-
чоранавоз.
2 Порсоён – диндорон, порсоёни бо кибру ноз – диндорони боѓуруру ноз-
парвар.
3 Мењ – бузург.
4 Њамтои худ – монанди худ.
5 Маѓрур – худписанд.
6 Гетї–дунё.
7 Бим – тарс.

Баъд аз вафот турбати мо дар замин маљўй 
Дар синањои мардуми ориф мазори мо.

(Њофиз)

ЊОФИЗИ ШЕРОЗЇ

Агар Абулќосим Фирдавсї бо 
шоњасари безаволи худ «Шоњнома» 
умри љовидона ёфта бошад, Њофизи 
Шерозиро ѓазалњои дилошўб, љаззоб 

ва шўрангезаш шуњраи офоќ гардонида-
анд.

Шамсиддин Муњаммад Њофизи 
Шерозї соли 1321 дар шањри Шероз тавал-

луд ёфта, дар њамин љо соњиби илму дониш гаштааст.
Ба ќавли худаш Хоља Њофиз чил сол ба тањсили илм маш-

ѓул шудааст. Тањсили дурудароз шояд аз он сабаб бошад, ки 
падараш њангоми тифл будани ў аз олам гузаштааст ва ў имко-
ният пайдо накард, ки тањсилро мунтазам давом дињад.

Номи Њофиз њамчун эљодгари ѓазалњои дилошўб њанўз 
дар замони зиндагии шоир машњур гардида буд. Ѓазалњои 
Њофиз ба зудї вирди забони мардум мегаштанд ва дар базму 
шабнишинињо сароида мешуданд.

Зи шеъри Њофизи Шероз мехонанду мераќсанд, 
Сиёњчашмони кашмирию туркони самарќандї.

Ё ин ки:

Шаккаршикан шаванд њама тўтиёни Њинд,
3-ин ќанди порсї, ки ба Бангола меравад.

ё

Ѓазал гуфтию дур суфтї, биёву хуш бихон Њофиз,
Ки бар назми ту афшонад фалак иќди Сурайёро.

Њофиз ба њељ љой сафар накард. То охири умр дар Шероз 
монд ва соли 1389 дар Шероз чашм аз олам пўшидааст.

Мавзўъњои ашъори Њофизи Шерозї гуногунанд: таранну-
ми ишќу муњаббат, дўстиву рафоќат, ростќавлию поктинатї, 
манзарањои табиати дилангез, ѓанимат донистани умр ва ам-
соли инњо.

КИШТИНИШACTАГОНЕМ

Дил меравад зи дастам, соњибдилон Худоро,
Дардо, ки рози пинњон хоњад шуд ошкоро, 
Киштинишастагонем, эй боди шўрта1, бархез. 
Бошад, ки боз бинем, дидори ошноро.
Дањрўза мењри гардун2 афсона асту афсун3,
Некї ба љои ёрон фурсат шумор, ёро...
Эй соњиби каромат, шукронаи саломат,
Рўзе тафаќќуде4 кун дарвеши бенаворо.
Осоиши ду гетї тафсири5 ин ду њарф аст:
Бо дўстон мурувват, ба душманон мадоро.
Њангоми тангдастї дар айш кўшу мастї,
К-ин кимиёи њастї Ќорун6 кунад гадоро...
Хубони порсигў бахшандагони умранд,
Соќї, бидењ башорат риндони порсоро.
Њофиз ба худ напўшид ин хирќаи7 майолуд,
Эй шайхи покдоман, маъзур дор моро.

САВОЛ ВА СУПОРИШ

1. Тарљумаи њоли Њофизи Шерозиро наќл кунед.
2. Ѓазалро бурро ва ифоданок хонед.
3. Шарњи калимањои номафњумро аз зерлуѓат пайдо кунед.
4. Барои чї шоир ба боди шўрта мурољиат мекунад?
5. Миёни ифодањои «хирќаи майолуд» ва «шайхи покдоман» чї 

нисбатест? Бо ёрии муаллим шарњ дињед.
6. Ѓазалро аз ёд кунед.
1 Боди шўрта – боди мурод, боди мувофиќ.
2 Гардун – фалак.
3 Афсун – чашмбандї, фиреб.
4 Тафаќќуд – мењрубонї, пазирої, навозиш кардан.
5 Тафсир – маънидод, шарњ.
6 Ќорун – шахси афсонавї, ки хеле давлатманд будааст.
7 Хирќа – порчаи матоъ, матои дарида, пора–пора шуда.

ПАЙЃОМИ ДЎСТ 

Марњабо, эй пайки1 муштоќон, бидењ пайѓоми дўст,
То кунад љон аз сари раѓбат фидои номи дўст.
Волаву шайдост доим њамчу булбул дар ќафас,
Тўтии табъам зи ишќи шаккару бодоми дўст.
Зулфи ў дом асту холаш донаи он дому ман 
Бар умеди донае афтодаам дар доми дўст!
Сар зи мастї барнагирад то ба субњи рўзи њашр2,
Њар кї чун ман дар азал як љуръа хўрд аз љоми дўст. 
Бас нагўям шаммае аз шарњи шавќи худ аз он-к 
Дарди cap бошад намудан беш аз ин иброми3 дўст.
Гар дињад дастам, кашам дар дида њамчун тўтиё,
Хоки роње, к-он мушарраф гардад аз иќдоми дўст. 
Майли ман сўи висолу ќасди ў сўи фироќ,
Тарки номи худ гирифтам, то барояд коми дўст.
Њофиз, андар дарди ў месўзу бедармон бисоз,
З-он, ки дармоне надорад дарди беороми дўст.

САВОЛ ВА СУПОРИШ

1. Faзал дар кадом мавзўъ навишта шудааст?
2. Шоир дўстро чї гуна тасвир намудааст?
3. Дар баёни сифату хилќати дўст кадом калима ва ифо дањо ис-

тифода шудаанд?
4. Шеърро ифоданок хонед ва чор байти аввалро аз ёд кунед.

ЗИ ДАСТИ КЎТАЊИ ХУД ЗЕРИ БОРАМ

Зи дасти кўтањи худ зери борам,
Ки аз болобаландон4 шармсорам.
Магар занљири мўе гирадам даст,
В-агарна cap ба шайдої5 барорам.
Зи чашми ман бипурс авзои гардун,
Ки шаб то рўз ахтар6 мешуморам

1 Пайк – ќосид, мухбир, хабар, паём.
2 Њашр – ќиёмат.
3 Ибром – исрор, истодагарї.
4 Болобаландон – дилбарон.
5 Шайдої – ошуфтагї, девонагї.
6 Ахтар – ситора.

Ман аз бозуи худ дорам басе шукр,
Ки зўри мардумозорї надорам.
Агар гуфтам дуои майфурўшон,
Чї бошад, њаќќи неъмат мегузорам.
Ту аз хокам нахоњї баргирифтан,
Ба љои ашк агар гавњар биборам.
Саре дорам чу Њофиз маст, лекин 
Ба лутфи он сари умедворам.

САВОЛ ВА СУПОРИШ

1. Ѓазалро бурро ва ифоданок хонед.
2. Дасткўтањї чї маънї дорад?
3. Шоир аз чї ва аз кї шукру сипосгузорї мекунад? Чаро?
4. Ѓазалро хонда байт ба байт маънидод кунед.
5. Ѓазалро аз ёд кунед.

ДОНЇ, КИ ЧИСТ ДАВЛАТ?

Донї, ки чист давлат? – Дидори ёр дидан,
Дар кўйи ў гадої бар хусравї расидан.
Аз љон тамаъ буридан осон бувад, валекин 
Аз дўстони љонї мушкил тавон буридан.
Хоњам шудан ба бўстон чун ѓунча бо дили танг, 
В-он љо ба некномї пироњане даридан.
Гањ чун насим бо гул рози нуњуфта1 гуфтан,
Гањ сирри ишќбозї аз булбулон шунидан...
Фурсат шумор суњбат, к-аз ин дуроња манзил,
Чун бигзарем, дигар натвон ба њам расидан.
Гўйї бирафт Њофиз аз ёди шоњ Яњё,
Ё раб, ба ёдаш овар, дарвеш парваридан2!

САВОЛ ВА СУПОРИШ

1. Ѓазалро ифоданок хонед.
2. Ба фикри шоир давлат чист?
3. Шоир дар бораи дўстони љонї чї андеша дорад?
4. Ѓазалро аз ёд кунед.
1 Нуњуфта – пинњон, пўшида.
2 Дарвеш парваридан – ба бечорагон мададгор будан.

ЃАМ МАХЎР

Юсуфи гумгашта боз ояд ба Канъон, ѓам махўр,
Кулбаи эњзон1 шавад рўзе гулистон, ѓам махўр!
Эй дили ѓамдида, њолат бењ шавад, дил бад макун 
В-ин сари шўрида боз ояд ба сомон2, ѓам махўр!
Гар бањори умр бошад, боз бар тарфи чаман 
Чатри гул дар cap кашї, эй мурѓи хушхон, ѓам махўр! 
Даври гардун гар ду рўзе бар муроди мо нарафт, 
Доиман яксон намонад њоли даврон, ѓам махўр!
Њон, машав навмед, чун воќиф наї аз сирри ѓайб3, 
Бошад андар парда бозињои пинњон, ѓам махўр!
Гарчи манзил бас хатарнок асту маќсад бас баид4,
Њељ роње нест, к-онро нест поён, ѓам махўр!
Њофизо, дар кунљи фаќру хилвати шабњои тор,
То бувад вирдат дуову дарси Ќуръон, ѓам махўр!

САВОЛ ВА СУПОРИШ

1. Ѓазалро ифоданок хонед.
2. Шоир касро ба чї умедвор мекунад? Сари њар байт мулоњиза 

кунед. Аз чї набояд ѓам хўрд?
3. Андешаи «рўњафтода нашудан»-ро вобаста ба абёти људогонаи 

ѓазал шарњ дињед.
4. Ѓазалро аз ёд кунед.

ХУШ НАБОШАД

Гул бе рухи ёр хуш набошад,
Бе бода бањор хуш набошад.
Тарфи5 чаману тавофи6 бўстон 
Бе лолаузор хуш набошад.
Раќсидани сарву њолати гул 
Бе савти њазор хуш набошад...

1 Эњзон – њузн, ѓам, андуњ.
2 Сомон – тартиб, саранљомї.
3 Сирри ѓайб – њар чизи нопайдо ва пинњон, сирри илоњї.
4 Баид – дур, нопадид.
5 Тарф – гўшаю канор.
6 Тавоф – гардидан гирди чизе.

Њар наќш, ки дасти аќл бандад,
Љуз наќши нигор1 хуш набошад.
Љон наќди муњаќќир2 аст, Њофиз,
Аз бањри нисор хуш набошад.

САВОЛ ВА СУПОРИШ

1. Ѓазалро бурро ќироат кунед.
2. Шеърро аз ёд кунед.

ЁД БОД

Рўзи васли дўстдорон ёд бод,
Ёд бод он рўзгорон, ёд бод!
Ин замон бар кас вафодорї намонд,
Он вафодорону ёрон ёд бод!
Комам аз талхии ѓам чун зањр гашт,
Бонги нўши бодахорон ёд бод!
Гарчи ёрон фориѓанд аз ёди ман,
Аз ман эшонро њазорон ёд бод!
Мубтало гаштам дар ин банду бало,
Кўшиши он њаќгузорон ёд бод!
Гарчи сад рўд аст дар чашмам мудом,
Зиндарўди боѓкорон ёд бод!
Рози Њофиз баъд аз ин ногуфта монд,
Эй дареѓо, роздорон ёд бод!

САВОЛ ВА СУПОРИШ

1. Шеърро ифоданок хонед.
2. Аз ѓазал калимањои «дўстдорон», «вафодорон», «њаќгузорон», 

«боѓкорон» ва «роздорон»–ро бо ёрии муаллим шарњ дода, ба 
маънии байтњо чї тобише додаанд, фањмонед.

3. Шоир аз чї афсўс мехўрад ва кињоро ёдовар мешавад?
4. Ѓазалро аз ёд кунед.

1 Наќши нигор – тасвири мањбуба, сурати дилбар.
2 Наќди муњаќќир – њаќир, камарзиш, ночиз, хурд.

Носир, Хуросонро дигар бо Миср набвад њољате, 
К-аз хомаи чун найшакар шаккар фаровон кардаї.

НОСИРИ БУХОРОЇ

Шоири машњури хушсалиќаи тољик Носири Бухорої, ки 
бо тахаллуси Шоњдарвеш ё Дарвеш Носир њам маъруф аст, дар 
Бухоро таваллуд шудааст, вале соли мавлудаш даќиќан маъ-
лум нест. Айёми љавонї ва тањсилоташ дар Бухоро гузашта 
ба сабаби фаќирию нодорї ба Хуросон, Озарбойљон ва Ироќ 
сафар кардааст. Таърихи вафоти шоир низ маълум нест, вале 
тањќиќгарон соли рењлати шоирро байни солњои 1379–1388 
тахмин кардаанд.

Аз шоир то замони мо куллиёти мукаммали ў ба мерос мон-
дааст, ки 7000 байт дорад ва дар он ѓайр аз ќасидаю ѓазалиёт 
як маснавии орифонаи «Њидоятнома» низ љой дода шудааст.

Дар ѓазалиёташ мавзўъњои иљтимої, танќиди њукмронони 
золим ва рўњониёну шайхони мардумфиреб дида мешаванд.

РАФТЕМ АЗ ДИЁРИ ТУ БО ДИДАИ ПУРОБ

Рафтем аз диёри ту бо дидаи пуроб,
Чун зулфи ту мушаввашу1 чун љисми ту хароб. 
Мањмил2 мабанд бар шутур, эй сорбон, ки мо 
Мањмил бар оби дида бибастем чун њубоб.
Ашкам дар остин шуду мегирадам инон3,
Корам ба ў фитоду гарон мекунад рикоб.
Эй дида, дарди cap мадењу оби мо марез,
Њиљрон на оташест, ки сокин шавад ба об.
Эмин наям зи фитнаи чашмат, ки мекунад,
Як инќилоби чашми ту садгуна инќилоб.
То зањри фурќати ту чашидам ба љойи май,
Сўзест дар дилам, ки љигар мешавад кабоб.

1 Мушавваш – парешон.
2 Мањмил – каљова, ки бар шутур банданд.
3 Инон – ихтиёр.



104

Чун рўзи њаљр1 ёди фироќи ту мекунам,
Гўё, ки дидаем магар давлате ба хоб.
Носир, дуои хаста магар дар ту кора кард,
Њаргиз мабод даъвати бадхоњ мустаљоб2.

САВОЛ ВА СУПОРИШ

1. Мухтасаран оид ба шарњи њоли шоири тољик Носири 
Бухо рої наќл кунед.

2. Ѓазалро бурро ва ифоданок хонед.
3. Шеьр дар кадом мавзўъ эљод шудааст?
4. Байтњои алоњидаро бо ёрии муаллим шарњ дињед.

БИГЗАР ЭЙ ОЌИЛУ БИГЗОР МАРО ЛОЯЪЌИЛ

Бигзар эй оќилу бигзор маро лояъќил3,
Ба сари кўйи бутон пой ба гил, даст ба дил.
Дидаро давлати дидор бувад, гар набувад 
Пардаи дида миёни дилу дилбар њойил4.
Ашк борон шуду то чашм задам соил5 буд,
Натавон баст дари хона ба рўйи соил6.
Бигзар, эй мањ, ба саодат ба сарам њар моње,
Ки дар офоќ набошад бењ аз ин сарманзил.
Њиндуи холи муборак ба гулистони рухат,
Гашт маќбул, ки ў њаст сиёњи муќбил7,
Мањ агар рўй бипўшад зи ту медорам шарм,
Гул агар сурх барояд, зи рухи туст хиљил.
Соќиё, њосили умрам майи ноб аст, биёр,
Зи дили пок бишўям њаваси бењосил.
Оќилонро чу барад ѓули8 ѓами дањр зи роњ, 
Ѓайри девона дар ин давр надидем оќил.

1 Њаљр – људої кардан.
2 Мустаљоб – ќабулкардашуда, ин љо ќабул нашавад, ќабул мабод.
3 Лояъќил – беаќл.
4 Њойил – монеъшаванда миёни ду чиз, боздоранда.
5 Соил – равон, љорї.
6 Соил – гадо.
7 Муќбил – ќабулкунанда.
8 Ѓул – дев.

Носир, аз ваъдаи ў бўйи вафое маталаб,
Сарви озода ба њар бод нагардад моил.

ОМАД БАЊОРУ МАВСИМИ ГУЛЊО РАСИДААСТ

Омад бањору мавсими гулњо расидааст,
Лола алам1 ба кўњу ба сањро кашидааст. 
Булбул суруд гуфта, сарандоз гашта сарв, 
Ѓунча зи шавќ љуббаи хазро2 даридааст.
Дар чашми шўхи наргиси ту њеч шарм нест, 
Кўр аст он ду наргиси раъно надидааст.
Сабза синон3 кашида њамегўяд обро,
Нодида магзаред, ки гулњо дамидааст.
Доѓе, ки њаљр кард маро душ бар љигар,
Њар наърае задам, ки сурайё4 шунидааст.
Бар боми чарх рафт дилу зери бори ў,
Пушти дутої гунбади мино5 хамидааст.
Дил гуфт тарки Носиру омехт бо ѓамаш,
Ў ќатра буду љониби дарё давидааст.

ГУЛ ACT ОН, КИ ЗИ ЊУСНАШ ЉАЊОН 
ГУЛИСТОН ACT

Гул аст он, ки зи њуснаш љањон гулистон аст, 
Аз ў ба њар чамане сад њазор дастон аст.
Чу ѓунча гар дањани ў ба ханда пайдо шуд, 
Њанўз зери лабаш хандањои пинњон аст.
Дили санавбари беѓунчаро сабо бирабуд, 
Ки сарв ба сари гул њамчу беди ларзон аст. 
Бирез хуни суроњї6, ки хунбањо7, соќї 
Њазор љони гиромї8 дињему арзон аст. 

1 Алам – байраќ.
2 Хазро – сабза ва гиёњи сабз.
3 Синон – найза.
4 Сурайё – ситораи Парвин.
5 Мино – фалак, гунбади мино – гунбади фалак.
6 Хуни суроњї – киноя аз май.
7 Хунбањо – бањо, хун.
8 Љони гиромї – љони азиз.

Маро ту умрї, агар ањд бишканї, чї аљаб, 
Ки ањди умр ба мо сахт сустпаймон аст. 
Дуост рўйи туро сурае, ки бар вараќ аст, 
Шифост шањди туро ояте, ки дармон аст. 
Чу боди субњ дам1 аз зулфи ў мазан, Носир, 
Дар ин њадис2, ки печидаву парешон аст.

САВОЛ ВА СУПОРИШ

1. Ѓазалњоро ифоданок ва бурро хонед.
2. Ѓазали «Омад бањору мавсими гулњо расидааст»-ро байт ба 

байт шарњ дињед. Чор байти аввали ѓазалро аз ёд кунед.
3. Луѓатњоро њифз кунед.

1 Дам – сухан
2 Њадис – сухан, хабар

ЗАЙНИДДИН МАЊМУДИ ВОСИФЇ

Шоир, нависанда, котиб ва таърихнигори тољик Зайнид-
дин Мањмуд ибни Абдуљалил соли 1485 дар Њирот таваллуд 
ёфта, байни солњои 1551-1556 дар Тошканд вафот кардааст. 
Восифї ќобилияти хуб ва зењни тез дошта, илмњои замонашро 
дар хурдсолї аз худ кардааст.

Дар синни 12-13-солагиаш шеър навишта, муаммо мекушо-
дааст. Ў дар ёддоштњои худ фазилатњои љузъии хешро аз забо-
ни Амир Муњаммад ном њамзамони худ ба тарзи зерин наќл 
мекунад (мазмунан):

«... Амир Муњаммад гуфт: Восифї дар чанд кор ягонаи за-
мон ва бемонанд аст: якум, ў ќувваи сарпанљае дорад, ки дар 
Хуросон њељ забардасте бар вай зафар наёфта ва панљаи ўро 
натофта; дувум, ќувваи рафтор ва равандагии1 ў ба дараљаест, 
ки аз Машњад то Њирот, ки 65 фарсанг буда, роњест дар камоли 
сахтї ва дуруштї, дар ду рўз (пиёда) тай кардааст; савум, шино-
вар (оббозе) аст, ки як бор дар Боѓи Зоѓон (Боѓи Зоѓони Њирот) 
Фаридун Њусайнмирзо фармуд то ду дасти ўро ба ду пояш бас-
та (кулўла кард) дар њавз андохтанд. Ў дар ин њол аз ваќти на-
мози пешин то намози аср дар он њавз оббозї кард; чорум, ў 
њофизи хушовозу хушхон аст, ки њељ њофиз баробари ў хонда 
наметавонад; панљум, ў дар ваъз (нотиќї) шогирди Мавлоно 
Њусайн Воиз аст. Мавлонои мазкур дар њаќќи ў гуфтаанд, ки 
«миёни ману ў њамин ќадар фарќ њаст, ки ман хушовоз нестам ва 
ў овози хуш дорад»; шашум, чунон муќаллидест2, ки њаракати 
њар касро айнан иљро мекунад; њафтум, дар муаммошикофї ба 
мартабаест, ки њар муамморо3, ки бошад, ном ногуфта меку-
шояд; нуњум, тезнавис аст, ки дар як рўз «Ќофия», «Шофия» ва 
«Шамсия»-ро (њамаи инњо дар якљо аз шаш љузъи чопї, аз 96 
сањифа зиёдтаранд) чунон менависад, ки асло дар онњо хатое 
роњ намеёбад; дањум, дар сабр кардан дар шиддати гуруснагї 
ба њаддест, ки дар рўз рўзаи гузаро  (шабу рўз чизе нахўрда)  
1 Раванда – наѓз роњгарданда, тезрав.
2 Муќаллид – таќлидкунанда.
3 Муаммо – сухани сарбаста.

доштан метавонад; ёздањум, дар бадења, шеъргўї ба дараљаест, 
ки агар касе фармояд, ягон ќасидаи панљоњ, шастбайтии усто-
донро дар як шаб љавоб мегўяд..».

Њаёти минбаъдаи шоир ва нависандаи закитабъ дар Бухо-
ро, Самарќанд ва Тошканд мегузарад.

«Бадоеъ-ул-ваќоеъ» куллиёт ё маљмўи осори њам нас-
рию њам назмии ўст. Ин асар таълифоти бадеї, таърихї ва 
географї аст. «Бадоеъ-ул-ваќоеъ» (воќеањои бадеъ) њамчун 
асари ёддоштї низ эътироф шудааст.

САВОЛ ВА СУПОРИШ

1. Дар бораи шарњи њоли Восифї маълумот дињед.
2. Восифї чї гуна фазилатњоро доро будааст?
3. Асари ёддоштии ў чї ном дорад ва он дар бораи чист?

ЊИКОЯТЊО АЗ «БАДОЕЪ-УЛ-ВАЌОЕЪ»

ВОХЎРЇ БО НАВОЇ ВА ЗИЁРАТИ ЉОМЇ

Восифї мегўяд: Шайх Бањлул мегуфтанд, ки Мавлоно 
Нањвии Њиротї, ки аз шоирони машњури Хуросон буд, марду-
ми Нимрўз, яъне Сиистон ва обу њавои онро њаљв карда буд ва 
баъзе абёти он ќасидаи њаљвия ин аст:

Саргаштатар зи ахтарам1 аз гардиши фалак,
Толеъ намекунад мададу бахт-њеч як.
Афтодаам ба хиттаи2 вайронае, ки њаст,
Бодаш самуми3 оташеву хоки ў намак.
Њар сў ба рўз пай барияш дузд дар камин4,
Бар ќасди љон нишаста чун бемории лакак5...

1 Ахтар – ситора, кавкаб, наљм.
2 Хитта – хок, замин, мамлакат, вилоят.
3 Самум – боди бисёр гарм ва зарарнок, ки бештар дар биёбонњои регзо-
ри беобу алаф воќеъ мешавад.
4 Камин – љойи пинњон шудан ба маќсади њуљум ба душман ва ё шикор, 
шинак, камингоњ.
5 Лакак – ноумед.

Ќозии Сиистонро писаре буд зариф ва хуштабъ ва ў 
ќасидаи мазкури Мавлоно Нањвиро љавоб гуфта буд ва як бай-
ти он ќасидаи љавобї ин аст:

Гар айби хоки поки Сиистон кунад касе,
Дарё палид менашавад1 аз дањони саг.

Ваќте ќасида ба Мир Алишер расид, гуфт, ки писари ќозии 
Сиистон фозили комил будааст, аљаб аст, ки то њол бо вай маъ-
рифате надорем.

Чун ин мењрубонии Мирро баъзе дўстдорони ў ба вай ра-
сониданд, ба нияти ба њузури Мир Алишер расидан, аз Си ис-
тон ба Њирот омад.

Ваќте ки Ќозизода ба суњбати Мир Алишер расид, баъд аз 
пурсупос Мир ба ў гуфт:

Шумо ќасидаи Мавлоно Нањвиро љавоб гуфтаед, худ гўед, 
ки Шумо бењтар гуфтаед ё Мавлоно Нањвї?

Ман бењтар гуфтам, – гуфт Ќозизода дар љавоб.
Мир Алишер ин љавобро шунида дар андеша афтод, ки:
«Ин маврид мавриди шикасти нафс ва хоксорї буд, бояд ў 

мегуфт, ки «Мавлоно Нањвї бењтар гуфтаанд». Аз Ќозизода, 
ки ба хуштабъї ва толибилмї2 машњур аст, ин гуна худситої 
ва худписандї бисёр аљиб аст!»

Мир бо ин мулоњиза боз аз вай пурсиданд:
Бо кадом далел Шумо бењтар гуфтаед?
Мавлоно Нањвї, – гуфт Ќозизода дар љавоб, – њар чизе дар 

њаќќи сиистониёни мо гуфтаанд, њамагї рост ва њаќиќат аст 
ва њар чизе, ки ман дар мадњи3 он сарзамин гуфтаам, тамоман 
дурўѓ аст.

Чун гузаштагон гуфтаанд, ки «дурўѓтарини шеър бењтарини 
вай аст», шеъри ман, ки дурўѓтар аст, бењтар аст.

Мирро ин љавоби Ќозизода бисёр хуш омад ва ў дар 
хуштабъї ва њозирљавобї аз он дараљае, ки шунида буд, ба на-
зар бењтар ва болотар љилва кард ва ба ў аз њад зиёд инъом ва 
илтифот намуд.

1 Менашавад – намешавад
2 Толибилмї – толиби илм (љўянда, орзуманд).
3 Мадњ – ситоиш, таъриф, тавсиф.

Мир Алишер њамон рўз ба мулозамати1 Мавлоно Нуриддин 
Абдурањмони Љомї расид ва дар ваќти суњбат таассуротеро, ки 
аз суњбати Ќозизода гирифта буд, ба Мав лоно њикоят кард.

Љомиро аз ин њикоят њаваси суњбати Ќозизодаи мазкур 
пайдо шуд ва ба Алишер гуфт:

Мо агар манзили Ќозизодаро медонистем, ба мулозимата-
шон мерасидем.

Ваќте ки Мир Алишер ба хонаи худ бозгашта омад, ба му-
лозимони худ фармуд, ки Ќозизодаро ёфта бинанд ва ўро бо 
ин илтифоти2 Мавлоно Љомї табрик намоянд ва ба ў гўянд, ки 
зудтар ба хизмати њазрати Мавлоно равад.

Ваќте ки Ќозизода аз мењрубонии Љомї хабардор шуд, зуд 
ба хонаи ў рафт, то ки ўро зиёрат кунад.

САВОЛ ВА СУПОРИШ

1. Шиносоии Мир Алишерро бо писари Ќозизодаи Сиис тонї 
батафсил наќл кунед.

2. Чаро љавоби Ќозизода ба Мир Алишер хуш омад?
3. Тафсилоти воќеаро Мир Алишер ба кї гуфт?
4. Барои чї Љомї иштиёќманди дидани Ќозизода шуд?

ЗИЁРАТИ ЉОМЇ

Ќозизода аз он пеш ба Њирот наёмада буд ва аз љумла 
Љомиро низ намешинохт. Дар хаёли ў Љомї монанди уламои 
бузурги он замон дар зери љомањои пурќимат ва дастори бу-
зург љилва менамуд.

Аммо Љомї дар тобистон ва зимистон љомаи одии пахта-
дор мепўшид ва бар cap тоќии убайдї (як хел каллапўши сафед, 
ки пештар дар Самарќанд медўхтанд) нињода, ба вай ду-се печ 
дасторчаи хурде мепечонд. Миёни худро бо фўтаи њаммомиён 
мебаст ва ду нўги фўтаро аз пеш овезон мегузошт. Ба даст асои 
љавбеде мегирифт, ки аз ќоматаш як ваљаб баландтар буд.

Ќозизода ба њавлии Љомї омада дар долони дарвоза ба 
болои суфачае нишаст, вале дар он љо касе дигар набуд. Дар 

1 Мулозамат – хизматгузорї, навкарї.
2 Илтифот – таваљљуњ, эњтиром, лутф.

њамин ваќт Љомї бо ќиёфае, ки дар боло тасвир ёфт, асо дар 
даст аз хона баромад.

Ќозизода гумон кард, ки ин мард бояд ошпаз, ё њезумкаш 
ва ё ягон хизматгори одии Мавлоно Љомї бошад. бинобар ин 
аз љой барнахост, эњтироме њам накард ва пурсид:

Њазрати Мулло дар хона њастанд?
То ин замон дар хона буданд, – гуфт Љомї дар љавоб ва та-

бассуме кард.
Ќозизода худ ба худ гуфт: «Субњоналлоњ, дар мулозамати 

ин гуна азизони бузург чї гуна мардум мебошанд ва љавоби 
нодуруст медињанд ва бесабаб механданд». Баъд аз ќадаре ан-
деша карда истодан ў ба Љомї гуфт:

Эй гаранг! Чї шавад, ки равї ва ба љониби Махдум арз кунї, 
ки писари ќозии Сиистон омадааст, орзуи мулозамат дорад.

Агар марњамат карда ќадаме ранља намоянд, нињояти ил-
тифот аст.

Љомї бо шунидани ин супориш худдорї карда натавонис-
та баландтар хандид. Ќозизода бошад, рўй турш карда ва ота-
шин шуда гуфт:

Ин хандаи шумо чї бало зебандааст!
Дар њамин ваќт якчанд нафар аз калонон, олимон ва фо-

зилони Њирот савора1 ба зиёрати Љомї омаданд. Чун аз сари 
кўча диданд, ки Љомї ба асо такя карда ба пеши дарвоза рост 
истодааст, дар њамон љо аз аспњо фуромаданд ва дастњо пеш 
гирифта бо камоли таъзим ба Љомї наздик шуда, ўро зиёрат 
намуда ба ў арзи эњтиром карданд.

Ќозизода бо дидани ин њол зиёдтар дар тааљљуб афтод ва 
дар дили худ мегуфт:  «Субњоналлоњ, њазрати Махдумиро чї 
ќадар азамат ва бузургворист, ки бузургони шањр бо пастта-
рин хизматгори ў ин њама арзи эњтиром менамоянд».

Хулоса, њама ба мењмонхона даромаданд. Љомї, чунонки 
одати ў буд, аз њама поёнтар ва дар пеши дари дањлез нишаст 
ва дигарон њар кас ба ќадри дараљаи худ ба љойи худњо нишас-
танд. Љойи Ќозизода дар пањлуи Амир Атоуллоњ афтода буд 
ва оњиста гўшакї карда ба вай гуфт:

1 Савора – хонаи Љомї дар Њирот, дар беруни шањр, дар сари хиёбон 
буд, бинобар ин њар кас, ки ба он аз шањр ояд, савора меомад.

Чаро њазрати Махдумиро касе хабардор намекунад, ки 
азизон ба зиёраташон омадаанд ва мунтазири мулоќотанд?

Махдумо, магар шумо аз ин шањр нестед? Њазрати Махдумї 
онанд, ки дар кафшгоњ нишастаанд!– гуфт Амир Атоуллоњ1 
дар љавоб.

Ќозизода бо шунидани ин љавоб фавран аз љой љаста берун 
давид ва Љомї ба мулозимон фармуд, ки:

Ќозизодаро нагузоред, ки фирор кунад ва ўро пеши мо 
оред! Ваќте ки ўро меоварданд, ў «Алѓарибу ќалаъмо – ѓариб 
мисли кўр аст. Худоро, маъзурам доред ва аз гуноњи банда дар-
гузаред» - гўён фарёд мекард.

Љомї ўро таъзим ва ба ў мењрубонии бисёре карда гуфт:
Мо дар умри худ аз мулоќоти њељ кас ин ќадар хурсанд на-

шуда будем, ки аз мулоќоти шумо шудем.

САВОЛ ВА СУПОРИШ

1. Њикоятро хонед.
2. Ќозизода, ки пеш аз ин ба Њирот боре њам наёмада буд, 

Љомиро чї хел тасаввур мекард?
3. Вохўрии Ќозизода бо Љомї чї тавр сурат гирифт?
4. Ба гуфтугузори Ќозизодаву Љомї диќќат дињед. Ќозизодаро 

чї гуна дарёфтед?
5. Боз кињо ба зиёрати Љомї омаданд?
6. Эшон бо њазрати Љомї чї гуна мулоќот анљом доданд?
7. Ваќте ки Ќозизода аз њаќиќати њол воќиф гашт, чї кор кард?

ТЕСТЊО

1.    «Бадоеъ-ул-ваќоеъ» асари кадом адиб аст?
а) Восифї,
б) Носири Бухорої,
в) Шавкати Бухорої,
г) Нозими Њиротї.

2.    Њикояти «Зиёрати Љомї» ба кадом адиб мансуб аст?
а) Нозими Њиротї,
б) Авфї,

1 Амир Атоуллоњ – яке аз мударрисони мадрасаи Мир Алишер буд.

в) Носири Бухорої,
г) Восифї,
д) Шавкати Бухорої.

РАССОМ БЕЊЗОД ВА СУРАТИ НАВОЇ

Восифї дар ёддошти худ дар муќаддимаи тасвири Мир Али-
шер мегўяд: «Подшоњон њамеша љамъе аз мусаввирони (рассо-
мони) сењрофарин ва наќќошони бадоеоинро1 дар дарбори худ 
нигоњ дошта, назари илтифот ба њоли эшон гумоштанд2, чунки 
ин тоифаи тарабангез3 ва ин фирќаи латофатомез сабаби хурсан-
дии оммаи ањли оламанд. Бинобар ин подшоњи мабрур4 (Њусайн 
Бойќаро) аз миёни њунармандони ин санъат устод Бењзоди 
наќќошро баргузида5, ўро «Монии сонї» лаќаб дода буд.

Њар гоњ он подшоњро ѓаме аз оламе мерасид, устоди моњир 
сурате бар меомехт ва пайкаре меангехт (карикатурае мека-
шид), ки ба муљарради6 ба вай нигоњ кардан оинаи хотираш аз 
занги кудурат7 пок мешуд.

Устод Бењзод њамеша суратњои гуногун ва наќшњои нав ба 
нав бо худ дошт. Ў аксар сурати Бобо Мањмудро, ки аз љумлаи 
умарои бузург буд, ба вазъиятњои гуногун мекашид.

Бобо Мањмуди мазкур сурати аљиба ва њайати ѓариба дошт 
ва ин ќитъа гўё дар шаъни ў воќеъ шуда буд:

Њама шањмиву8 лањм9, эй мири аъзам,
Хуш он, к-ў чун ту мире баргузинад.
Агар аспи ту њаргиз кањ наёбад,
Зи зафъи лоѓарї кай ранљ бинад?
Ту њар гоње, ки бар вай барнишинї,
Дусад ман гўшт бар вай барнишинад.

1 Бадоеоин – бемисл, беназир.
2 Гумошта – таъиншуда ба амал ва вазифа, ин љо таваљљуњ ба касе.
3 Тарабангез – хурсандкунанда, шодкунанда.
4 Мабрур – он ки дар њаќќи вай некї карда шудааст.
5 Баргузид – писандид, интихоб намуд.
6 Муљаррад – танњо, ин љо яъне њамин ки назар бар ў афтод.
7 Судурат – тавоної, зўр, неру.
8 Шањм – чарбу, равѓан.
9 Лањм – гўшт.



114

«... Машњур аст, ки устод Бењзод сањифаи мусавваре ба 
маљлиси фирдавсоини1 сипењртазъини2 амири кабир – Мир 
Алишер овард. Дар он сурати њол чунон тасвир ёфта буд, ки 
боѓчае ороста бо дарахтони гуногун ва бар шохсори он да-
рахтон мурѓони хушилњони буќаламун3 ва дар њар тараф 
љўйборњои љорї ва гулњои шукуфта ва нимшукуфтаи сурху зар-
ду зарнигорї. Сурати Мир Алишер чунон кашида шуда буд, ки 
дар он боѓ дар асои худ такя зада истодааст ва табаќњои пур-
зару сим пеши худ нињода муњайёи инъом ва эњсон кардан аст.

Чун њазрати Мир он суратро мушоњида ва мулоњиза намуд, 
он сањифаи латиф боѓчаи ботинашро бо гулњои бењљат ва су-
рур ва атрофи њавзаи хотирашро бо дарахтони фарњат ва њузур 
биёрост ва аз андалеби табъаш бар шохсори шавќ ва завќ на-
вои «Алњасан, алњасан!» (хуб-хуб) бархост ва гуфт:

Наќќош аљаб сафња мунаќќаш кардї!
Эй ваќти ту хуш, ки ваќти мо хуш кардї!

ва баъд аз он рўй ба ањли маљлис оварда пурсид:
Азизонро дар таъриф ва тавсифи ин сањифаи шарифа ба 

хотир чї мерасад?
Мавлоно Фасењуддин, ки устод ва муаллими Мир буда, аз 

љумлаи олимони машњури Хуросон буд, фармуд
Мањдумо! Ман чун ин гулњои шукуфтаро дидам, хос там, ки 

даст дароз кунам ва гуле аз гулбун људо карда ба дас тори худ 
халонам.

Мавлоно Соњиби Доро, ки надим ва мусоњиби Мир буд, 
гуфт:

Маро низ њамин хоњиш буд, аммо андешидам, ки мабодо 
даст дароз кунам, ин мурѓон рамида аз сари дарахтон парвоз 
намоянд.

Мавлоно Бурњон, ки саромади зарифони Хуросон буд ва 
доимо бо Мир зарофат ва шўхињо менамуд, гуфт: 

Ман мулоњиза карда даст ва забон нигоњ медорам ва дам 
задан намехоњам, ки мабодо Мир ранљида рўй турш намуда, 

1 Фирдавсоин – боѓи олї, бињишт барин.
2 Сипењртазъин – сипењр – фалак ва тазъин – зинат, орододашуда.
3 Буќаламун – рангоранг.

абруи ризоро дарњам кашанд ва ин шукуфтарўйї, ки дар расм 
доранд, якбора барњам хўрад.

Мавлоно Мањаммади Бадахшї, ки ў њам аз зарифони Ху-
росон буд ва Мир Алишер ба вай «латифатарош» лаќаб дода 
буд, гуфт:

Эй Мавлоно Бурњон, агар беодобї ва густохї намешуд, 
ман ин асоро, ки дар расм дар дасти Мир аст, гирифта бар сари 
ту мезадам. Мир Алишер гуфт:

Азизон суханони хуб гуфтанд. Агар Мавлоно Бурњон он 
дуруштиро намекарданд, ба хотир расида буд, ки ин табаќњои 
пурзарро, ки дар сањифа наќш ёфтаанд, бар сари ёрон нисор 
намоям.

Баъд аз он устод Бењзодро асп ба зину лаљом ва љомаи му-
носиб бахшида, ба њар кадом ањли суњбат низ либосњои фохир1 
инъом кард».

Восифї дар охири ин ёддошти худ ин байтро ќайд карда-
аст:

Дареѓу дард аз ин мардумон, ки хок шуданд,
Ба теѓи марг љигаррешу синачок шуданд.

САВОЛ ВА СУПОРИШ

1. Бењзод чї гуна рассом буд ва сурати Бобо Мањмудро чї хел 
тасвир кардааст? Њикояро муфассал наќл кунед.

2. Бењзод Мир Алишерро дар чї манзара кашида буд?
3. Аз рўйи матни њикоят дар бораи сурати манзаравии Бењзод 

наќл кунед.
4. Аз рўйи гуфтањои ањли маљлис ба њунари расмкашии Бењзод 

бањо дихед.
5. Байтеро, ки дар охири ин њикоят оварда шудааст, шарњ дињед 

ва аз ёд кунед.
6. Аз рўйи ягон мусаввараи манзаравї мубоњиса ташкил намоед 

ва тасвири онро ба тариќи њикоя нависед.

1 Фохир – бошукўњ, пурќимат.

ПАЊЛАВОН АБУСАИД ВА ГЎШТИНИ Ў
БО ПАЊЛАВОН ДАРВЕШМУЊАММАД

Восифї дар бораи пањлавон Муњаммад Абусаид мегўяд: 
«Бо вуљуди ин ки дар гўштингирї касе аз пањлавонони он за-
мон зонуи ўро хам карда наметавонист, дар љамеи илмњо ва ка-
молот, ки дар он замон љорї буд, тахассуси тамом дошт».

Мир Алишер дар маљлиси чоруми «Маљолис-ун-нафоис» 
ном тазкираи худ пањлавонро бад-ин тариќа тавсиф намуда-
аст:

«Пањлавон Муњаммад Абусаид ба бисёр фазилатњо орос та 
аст. Бо вуљуди ин ки гўштингирї њаќ ва милки хоси ўст ва дар 
ин пеша касе то њол монанди ў пайдо нашудааст, нисбат ба ди-
гар камолоти ў ба пасттарин дараља меистад.

Ў дар мусиќї ва илми адвор (нотаи он замон) беназири 
даврон аст ва дигар камолоти ў њам аз офтоб равшантар аст, 
ки њољат ба баён нест..».

Восифї аз Хоља Мањмуди Тойбодї наќл карда мегўяд: 
«Пањлавон Муњаммад Абусаидро хоњарзодае буд, ки 
Дарвешмуњаммад ном дошт. Ў дар њафтсолагї толибилми 
хуб шуда буд. Устоди ў Шайх Њусайн мегуфт, ки: «Дарвеш– 
муњаммад бо њар касе, ки ба мунозира1 дарояд, моро ба роњи 
он кас рањм меояд. Зеро ки Дарвешмуњаммад то он касро ба за-
мин нашинонад ва мулзам2 накунад, даст аз вай боз надорад».

Аммо чунонки мегўянд «дар њар чиз як офат бошад, дар 
илм офатњост». Дарвешмуњаммадро офат расид: дар Њирот 
овозае пайдо шуд, ки Пањлавони Рустої ном пањлавонест, ки 
аз подшоњон маншури3 закї гирифта даъво карда, ки «ба Ху-
росон меравам, пањлавон мири такянишин4 (Муњаммад Абуса-
ид)-ро њалќа ба гўш мекунам».

Ба шунидани ин хабар пањлавон Муњаммад Абусаид 
хоњарзодаи худ Дарвешмуњаммадро аз тањсили илм боз дош та 
ба варзиши гўштингирї даровард.

Ў дањ нафар љавонони навхезро фармуд, ки њар рўз бо 

1 Мунозира – бањс ва гуфтугў доир ба кашфи њаќиќати ягон масъала.
2 Мулзам – маѓлубшуда дар мубоњиса.
3 Маншур – ярлик, роњхат, фармон.
4 Такянишин – чизе, ки бар он пушт мегузоранд.

Дарвешмуњаммад ягон–ягон талош мекарданд. Ва ў њар кадо-
ми онњоро дар гўштин меѓалтонд.

Пањлавон Абусаид баъд аз он њар бор ду касро ба муќобили 
Дарвешмуњаммад монд, ваќте ки ў иќтидори ба ду кас ѓалаба 
карданро пайдо кард, се касро ва баъд аз он чор касро фармуд, 
ки ба Дарвешмуњаммад гўштин мегирифтанд ва ў њар чањори 
онњоро њам болои њам ба хок мехобонид ва забун1 мекард.

Баъд аз он пањлавон фармуд, ки ќанореро2 пур аз реги нам-
нок карданд, ки ба санги Хуросон сад ман (тахминан 12 пуд) 
меомад. Дарвеш якто дасти худро дар зери ќанор медаровард 
ва бо дасти дигараш аз гулугоњ гирифта аз замин бардошта аз 
болои сари худ гузаронида ба ќафо мепартофт. Кам-кам ваз-
ни реги ин ќанорро ба дусад ман (24 пуд) бароварданд. Баъд 
аз он пањлавон фармуд, ки љуволеро пур аз p�� карда ба рав-p�� карда ба рав- карда ба рав-
занаи3 хона овехта, љавонон банди вайро нигоњ дошта меисто-
данд. Ваќте ки Дарвешмуњаммад дар зери љувол дар баробари 
равзана омада меистод, љавонон аз нигоњдории он љувол даст 
боз медоштанд.

Љувол бо зарбаи пуршиддат ба китфи ў меомад ва ў љуволро 
бо дасти худ гирифта ба дур њаво медод.

Чун варзиши Дарвешмуњаммад ба ин дараља расид, 
пањлавон Абусаид ба ў гуфт:

– Акнун дили мо як ќадар љамъ шуд. Аммо ба њамин гуна 
варзишњоро давом кардан лозим.

Баъд аз се сол, ки Дарвешмуњаммад дар cap то сари ин муд-cap то сари ин муд- то сари ин муд-
дат варзиш мекард, Пањлавони Рустої ба Хуросон омад. Ваќте 
ки пањлавони мазкур ба дењаи Хусў расид, пањлавон Абуса-
ид фармуд, ки гўштингирони муътабари Њирот бо туњфа ва 
њадяњо ба пешвози ў баромада вайро бо иззату   эњтироми та-
мом ба Њирот дароварданд.

Пањлавон Абусаид фармуд, ки гўштингирони Њирот 
пањлавони мењмонро дањ рўз мењмондорї кунанд ва дар ин 
муддат Дарвешмуњаммад боз варзишњои дурусттар намояд.

1 Забун – нотавон, заиф, суст.
2 Ќанор – љуволи калон.
3 Равзана – сўрохест дар девор ё шифти хона барои баромадани дуди 
оташ дон ва даромадани рўшної.

Султон Њусайнмирзо аз пањлавони олам, яъне Абуса-
ид пурсид, дар бораи ин пањлавон чї фикр дорад ва кадом 
пањлавонро бо вай гўштин мегиронад?

Пањлавон гуфт:– Ятимаке њаст, ки такяро рўфтурўб меку-
над, ин корро ба вай њавола мекунам.

Он ятимак кист?– гуфта пурсид Султон.
Дарвешмуњаммад!– гуфта љавоб дод Пањлавони олам.
Султон дар њайрат ва тањлукаву тааљљуб афтода гуфт:
Вай хурдсол аст. Баногоњ беномусие рўй надињад?
Пањлавон гуфт: – Умед аст, ки сабаби обрў ва номус гар-

дад.
Султон фармуд њавзи Боѓи Зоѓонро хушконанд, даруни 

њавз майдони гўштин муќаррар шуд, тамошобинон ба гир-
догирди њавз ѓун шуданд, шоњзодагон, амалдорони бузург ба 
чортоќњо1 нишастанд.

Пањлавонон барањна шуда, танњо дар зери тунбони2 

гўштингирї ба майдон даромада, бо њам рў ба рў шуда ба як-
дигар овехтанд.

Дарвешмуњаммад Пањлавони Рустоиро монанди тифле аз 
замин боло бардошта ва бар сари даст гирифта чархе зада бар 
замин зад, ки замини майдон ба ларза даромад ва аз cap то 
пош нои пойи ў бар замин наќш баст. Ѓиреви3 тањсин ва офарин 
аз халоиќ баромада ба фалак печид.

Пањлавони Рустої аз љой бархоста дар гиря шуда ба 
подшоњ гуфт:

Шоњо, ин љамоат сењр карданд ва маро бастанд, ки ёрои 
њељ њаракат намонд.

Султон гуфт: Ин гуна суханњо бемаънї аст. Агар боз гўштї 
гирифтан хоњї, то се навбат ба ду дастур ва ихтиёр дода меша-
вад.

Пањлавон гуфт: Агар ман одамї бошам, њамин як бор бас 
аст.

Султон бар ањли дарбори худ гуфт: Њар кї сари маро дўст 
дорад, ба Дарвешмуњаммад инъом дињад.

1 Чортоќ – айвон.
2 Тунбон – шалвор.
3 Ѓирев – ѓулѓула, шўру ѓавѓо.

Чунин гўянд, ки дар он маърака сад њазор танга ба 
Дарвешмуњаммад инъом1 дод. Ў њамаи ин маблаѓњоро ба 
Пањлавони Рустої дода гуфт:

Маро њамин обрў ва эътиборе, ки дар ин гўштин њосил 
шуд, бас аст, шумо аз мамлакати худ умедвор ба ин диёр ома-
дед, дас ти тињї2 наравед».

САВОЛ ВА СУПОРИШ

1. Дар бораи машќи бадан кардани Дарвешмуњаммад наќл ку-
нед.

2. Майдондории ду пањлавонро ќисса кунед.
3. Пањлавони Рустої баъди маѓлубият чї кард?
4. Дарвешмуњаммад чї љавонмардї намуд?
5. Оё дар бораи чунин пањлавонон чизе шунидаед ё хондаед?

1 Инъом – њадя, мукофот.
2 Тињї – холї.

ШАВКАТИ БУХОРОЇ

Муњаммад Исњоќ аз шоирони маъруфи тољик буда, дар Бу-
хоро дар асри XVII ба дунё омадааст. Соли таваллудаш маъ-
лум нест. Байни солњои 1695-1699 дар Исфањон вафот карда-
аст. Шавкат баъди тањсили илм дар Бухоро касби падараш 
– саррофиро давом дода њамчун шоир низ дар андак муддат 
шуњрат пайдо кардааст. Баъдтар тарки ватан карда ба Эрону 
Њиндустон њиљрат намудааст.

Шавкати Бухорої соњибдевон буда, дар сабки њиндї шеър 
мегуфт. Аз ў ба мо девони ашъоре ба мерос монда, ки ќасида, 
ѓазал, ќитъа ва рубоиёти фаровоне дорад. Ашъори ў бештар дар 
мавзўи носозињову беадолатињои замон, бефањмию љоњилї, но-
тавонбиниву њасудї, макру тазвири баъзе риёкорони дин, саб-
ру ќаноат, саховат, ахлоќи њамида, дўстиву рафоќат, беозорї, 
ишќу ошиќї ва хушињои зиндагї суруда шудаанд. Ў њамчунин 
бо тахаллуси Нозук низ шеър эљод кардааст.

ДИЛ ЗАБОНИ ШИКВА ПЕШИ 
МАН ЗИ САХТЇ БОЗ КАРД

Дил забони шиква пеши ман зи сахтї боз кард,
Шиша чун ваќти шикастан шуд, маро овоз кард.
Аз фиѓон гардид афзун тирабахтињои ман,
Кулбаамро тира дуди шуълаи овоз кард.
Бе ту дурди май ба хотир шуд маро гарди малол,
Софи ў гардид ранг аз чењрааш парвоз кард.
Наѓмањои он санам то субњ меояд ба гўш,
Гўї имшаб мутриб аз зуннор тори соз кард.
Чун нигоње, к-ў зи чашми сурмадор ояд бурун,
Шавкат аз хоки Сифоњон рў сўйи Шероз кард!

САВОЛ ВА СУПОРИШ

1. Шарњи њоли Шавкати Бухороиро наќл кунед.
2. Шоир бештар дар кадом мавзўъњо шеър офаридааст?
3. Ѓазали «Дил забони шиква пеши ман зи сахтї боз кард»–ро-

бурро ва ифоданок хонед.
4. Ѓазал ба кадом мавзўъ бахшида шудааст? Бо байтњои алоњида 

шарњ дињед.

КАВСАР ЊАРИФИ ЧАШМИ ТАРИ 
МАН НАМЕШАВАД 

Кавсар њарифи чашми тари ман намешавад,
Дўзах ѓубори рањгузари ман намешавад.
Инъоми халќ чист, ки асбоби коинот,
Сандал бањои дарди сари ман намешавад.
Гирам, ки осмону замин офтоб шуд,
Оинахонаи назари ман намешавад.
Миннат зи офтоби ќиёмат чаро кашам?!
Ин ќурс тўшаи сафари ман намешавад!
Шавкат дилам зи шуълаи идрок равшан аст,
Оташ муќобили шарари ман намешавад!

КАЙ ТАВОН АЗ ЊАРФИ САРДИ 
ДУШМАНОН ОСУДА ШУД 

Кай тавон аз њарфи сарди душманон осуда шуд, 
Барги гул натвонад аз боди хазон осуда шуд.
Баски имшаб дид гесуи сиёњи худ ба хоб,
Чашми масти ў зи нози сурмадон осуда шуд.
То ба шўхе додаам дил, аз ѓами дил фориѓам,
Рафт чун гул аз гулистон, боѓбон осуда шуд.
Роњ оташхезу бори корвони мо сипанд,
Чун тавонад дил зи савдои љањон осуда шуд?!
Захмро аз марњами кофур ояд лаб ба њам,
То нињодам муњри хомўшї, дањон осуда шуд. 
Шуълаи овози моро барги гул доманзан аст,
Чун тавонад булбули мо аз фиѓон осуда шуд?!
Ѓунчаи минќори мо то гашт ранги наѓмарез,
Гўши гулњо аз фиѓони булбулон осуда шуд.

САВОЛ ВА СУПОРИШ
1. Ѓазали «Кавсар њарифи чашми тари ман намешавад» – ро бурро ва 

ифоданок хонед.
2. Байти аввали ѓазалро бо ёрии муаллим шарњ дињед.
3. Ѓазали «Кай тавон аз њарфи сарди душманон осуда шуд» – ро шево 

ва хушоњанг хонед.
4. Шоир осудагиро дар кадом омилњо мебинад?
5. Мазмуни њар байтро дар алоњидагї бо ёрии муаллим маънидод на-

моед.

Нозими машриќзаминам, нест гар бовар туро, 
Мешавад маълум аз назми љањонорои ман. 
Шарбати абрешими маънї мураккаб кардааст, 
Бањри дилњои заифон килки анбарсои ман.

Нозим

НОЗИМИ ЊИРОТЇ

Нозим Алї ибни Шоњризо шоири машњури тољик байни 
солњои 1601-1605 дар Њирот дар оилаи њунарманди оњангар та-
валлуд шуда, соли 1671 дар њамон љо вафот ёфтааст. Мувофиќи 
маълумоти маъхазњо Нозим илмњои замонаашро хеле хуб 
омўхта дар андак муддат дар байни мардум шуњрат пайдо кар-
дааст. Дар баробари касби оњангарї Нозим тор ва рубоб ба-
рин созњои мусиќиро низ ба дараљаи нињоят аъло менавохта-
аст ва чун «Мутриби мизробдаст» маъруф будааст:

Даро ба маљлиси мову шукуфта шав, Нозим,
Гање ба шеъри хуше, гањ ба наѓмаи созе.
Фаъолияти адабии Нозим дар Њирот сурат гирифтааст, 

вале ў чанд муддат дар мамолики Араб низ зиндагї кардааст. 
Аз Нозими Њиротї куллиёте боќї мондааст, ки 22 ќасида, 935 
ѓазал, 4 ќитъа, 5 таркиббанду тарљеъбанд, 128 рубої ва масна-
вии «Юсуф ва Зулайхо»-ро дар бар мегирад. Вале дар эљодиёти 
Нозим ѓазал мавќеи намоён дорад. Ѓазалњояш дар пайравии 
Саъдї, Њофиз, Љомї офарида шудаанд. Дар ашъораш Но-
зим аз замон, ањли љоњ ва ањволи бади худ шиквањо карда 
ишќ, табиат ва ахлоќи инсони некро ситоиш кардааст. Чунон-
чи дар даврони пешин маъмулан аксари шахсони белаёќат ва 
љоњпараст бо роњи ришваю фасод ба мансабњои давлатї соњиб 
мешуданд. Нозим ин њолатро дар маснавии «Юсуф ва Зулай-
хо» эњтиёткорона чунин овардааст:

Сафење1 ќарз карду дод ришват,
Ки гирад аз шањаншоњї вазорат.
Басе шуд њалќаи дарњои баста,
Басе истода пеши њар нишаста.

1 Сафењ – нодон, нолоиќ, камаќл.

Чу додандаш, гирифт ойини дигар,
Ба давраш саф раият зад чу лашкар.
Ду рўзе њукми љоњаш буд маъмул,
Ба рўзи сеюмаш карданд маъзул1.
Дарид айём маншури саботаш,
Ќалам ангушту бинї шуд давоташ.
Намондаш бар дар аз хизматпаноњон,
Касе љуз номулоим ќарзхоњон...

ЃАЗАЛЊО

БОДЕМУ НАГИРЕМ ЗИ ХИРМАН ПАРИ КОЊЕ

Бодему нагирем зи хирман пари коње,
Барќему намоем ќаноат ба гиёње.
Иззат натавон ёфт ба таќлиди азизон,
Юсуф нашавад њар кї дарафтод ба чоње,
Азбаски дилафсурдаам аз сафњатирозї,
Дастам ба рање мераваду хома ба роње.
Чун мурѓ, ки аз шох ба шохе кунад оњанг,
Њар лањза шавам мунтаќил2 аз оњ ба оње.
Хоранд зи бас халќи љањон дар назари њам 
Аз њам биситонанд сареро ба кулоње.
Аз саъйи ту, Нозим, чї барояд, ки дар ин дашт,
Дар сояи њар хорбун афтода сипоње.

САВОЛ ВА СУПОРИШ

1. Шарњи њоли Нозими Њиротиро хонда наќл кунед.
2. Дар бораи мероси адабии Нозим чињо медонед?
3. Ќитъаи аз маснавии «Юсуф ва Зулайхо» овардашударо 

хонда мазмунашро гўед.
4. Ѓазалро бурро ва ифоданок хонед ва мазмунашро бо ёрии 

муаллим наќл кунед.

1 Маъзул – сабукдўш шудан аз вазифа.
2 Мунтаќил – интиќол додан аз љое ба љое.

САЊАРГОЊОН, КИ ОЊАМ 
ШУЪЛА БАР АФЛОК МЕРЕЗАД

Сањаргоњон, ки оњам шуъла бар афлок мерезад, 
Кавокибро чу авроќи хазон бар хок мерезад.
Дар он гулшан, ки њар хасро гулистонест дар доман, 
Маро гулчини ќисмат дар гиребон чок мерезад.
Зи махмурї гарам дар печутобу соќии маљлис 
Шароби тарбият дар соѓари имсок мерезад.
Фалак њаќќи касе бар зимаи худ кай нигањ дорад, 
Гар аз ман гул ситонад, бар сарам хошок мерезад. 
Миёни оташу гўгирд суњбат дарнамегирад,
Зи бас дар синањо афсурдагї афлок мерезад.
Аз он дарёзамирон чун садаф пайваста хомўшанд, 
Ки бикшоянд агар лаб, гавњари идрок мерезад. 
Магар аз ѓорати гулзор меойї, ки гулгунат 
Бањор аз љилва мепошад, гул аз фитрок мерезад. 
Фасоди фитнаангезон бар ишон мешавад рољеъ, 
Кунад гар бод гарде бар сари худ, хок мерезад. 
Њасад чун муми оташдида бигдозад њарифонро,
Ба њар љо шамъи назме Нозими ѓамнок мерезад.

МАЉЛИС ОРОСТА ЧУН БАЗМИ
 БАЊОР ACT ИМШАБ

Маљлис ороста чун базми бањор аст имшаб, 
Њамчу соѓар гули айшам ба канор аст имшаб. 
Мечакад шабнами рангини нишот аз гули шамъ, 
Боли парвона кафи дасти нигор аст имшаб.
Баски олам шуда рангин зи фурўѓи майи ноб, 
Гули мањтоб ба ранги гули нор аст имшаб.
Фитна дар синаи ѓам чун накунад бар cap хок? 
Айшро њалќаи ин базм њисор аст имшаб.
Дару девор ба њусни тараб оростаанд,
Чашм бар њар чї кушої, рухи ёр аст имшаб. 
Лашкари нащъа чу мављ аз пайи њам меоянд, 
Бода сармасти шабехуни хумор аст имшаб. 
Шамъи маљлис шуда хуршеди саодат, Нозим,
Ку њумое, ки на парвонашиор аст имшаб.

БОЗ ИД ОМАД, КИ ОЛАМРО 
ПАРИПАЙКАР КУНАД

Боз ид омад, ки оламро парипайкар кунад,
Доѓи дил чун чашми нозолуд шўхї cap кунад.
Њар дањонеро чу гул гар сад забон бошад кам аст,
То муборакбоди ин моњи баландахтар кунад.
Ишќ мебозад ба рўи боданўшон андалеб,
Шоњиди гул бењ, ки фикри ошиќи дигар кунад. 
Љавњарат дар ошиќї рўзе шавад зоњир, ки дўст 
Устухони синаатро дастаи ханљар кунад.
Аз сафои ваќт гўї ѓута дар гавњар зада,
Гар кафи хоки мусибатдидае бар cap кунад.
Аз насими бод рўњи зиндагонї тоза шуд,
Хизр меояд, ки тавфи чашмаи соѓар кунад.
Нест Нозимро назар бар соѓари эњсони кас,
Ин ќадар тавфиќ мехоњад, ки чашме тар кунад.

САВОЛ ВА СУПОРИШ

1. Ѓазалњоро ифоданок ва бурро хонед.
2. Ба кадом мавзўъ бахшида шудани ѓазалњоро муайян кунед.
3. Байтњои алоњидаи њасбињолиро аз ѓазалњо пайдо карда бо 

ёрии муаллим шарњ дињед.
4. Ѓазали «Боз ид омад, ки оламро парипайкар кунад»-ро аз ёд 

кунед.

АЊМАДИ ДОНИШ

Ањмад Махдуми Дониш соли 1827 
дар Бухоро дар оилаи Мулло Мир Но-
сир таваллуд шудааст.

Ањмади Дониш тањсили ибтидоиро 
дар мактаби хусусии модараш мегирад 

ва пас аз он дар мадраса мехонад.
Ањмади Дониш таќрибан соли 1855 

њамчун муњандису меъмор дар дарбори Амир 
Насрулло ба кор оѓоз мекунад. Ду бор ба Русия 

сафар кардааст. Баъдтар аз дарбор дур шуда байни солњои 
1875-1882 «Наводир-ул-ваќоеъ»-ро менависад.

Дар охирњои соли 1873 Амир Музаффар ба Петербург боз 
њайати нави сафорати худро мефиристад. Ањмади Дониш ба 
сифати сармуншии сафорат ва машваратчии элчї таъин ме-
гардад. Баъди бозгашт аз Русия Ањмади Дониш дар бораи 
давлатдорї, ислоњоту таѓйироти тарзи њукуматдории аморат 
рисолае менависад ва онро ба амир пешнињод мекунад, вале 
амир онро рад менамояд.

Дониш соли 1889 аз мадрасаи Мири Араб бо ќарз як 
њуљрае мехарад, то дар танњої корњои адабиву илмиашро со-
мон дињад.

Ў соли 1897 дар Бухоро аз олам чашм мепўшад.
Ањмади Дониш аз худ мероси бой ва гаронмояи илмиву 

адабие боќї гузоштааст, чун «Манозир-ул-кавокиб»1, «Рисола 
фї аъмол-ил-кура»2, «Табодули хамсаи мутањаййира», «Меъёр-
ут-тадайюн», «Наводир-ул-ваќоеъ»3, «Рисолаи таъ рихї», ашъ-
ори пароканда дар баёзњо, дафтарњои мусаввада.

Пайдо шудану рушд кардани њаракати маорифпарварї 
дар охири асри XIX дар Бухоро ба номи Ањмади Дониш ман-
суб аст.
1 «Манозир–ул–кавокиб» – манзарањои ситорањо.
2 «Рисола фї аъмол–ил–кура – рисола дар бораи амалиёт бо кура.
3 «Наводир–ул–ваќоеъ» – воќеањои нодир.

ПОРАЊО АЗ «НАВОДИР-УЛ-ВАЌОЕЪ»

ЉАНГИ ТАНБАТАН
(ба таври мухтасар)

Мулло Холмуњаммад њикоят кард, ки: «Дар айёми зимис-
тон ва сардии њаво, ки кўњу дашт пур аз барф буд ва аз ѓалабаи 
хунукии берун ва гармии дарун чењраи нури офтоб дар ваќти 
субњ равшанї медод, туфанг гирифта азми шикор намудам. 
Дар пой наълайни чўбин1 кардам, то ки ба барф фурў наравад. 
Дар нишебии кўњ, ки барф камтар буд, дар пушти санге се хир-
си азимљусса дидам, ки бо њайбати аљибе раќс мекарданд ва гўё 
айшу суруре доштанд. Яке чўбдасте дар даст рост истода буд 
ба монанди ясавул2, дигаре аз нард ва шуаби3 ревољ4 дасторе 
ба cap тартиб дода њамчу хатибе5, дигаре аз барги ревољ даф ба 
даст гирифта наќрот мезад монанди шуъбадабозе6.

Хирси чўбакзан он ду хирси дигарро аз худ дур мекард, 
гўё дар байн раќс мекард. Хирси дасторї7 бошад, монанди хар 
њангос мезад ва гўё суруде мегуфт. Хирси дойразан бошад, 
раќс мекарду дойра мезад.

Ман ин хел маљлиси аљоиб ва сурудро на дида будаму на 
аз касе шунида. Аз њоли онњо сахт дар њайрат афтода будам ва 
соате ба гирудори онњо нигоњ кардам, онњо аз ман ѓофил бу-
данд. Чун пўстини хирси раќќос тозатар дидам, туфанг бар-
дошта ўро ба нишон гирифтам, дафу дойраи ўро бар занахаш8 
бастам. Хирси дасторї дасторро аз cap бияндохт ва рўй ба гу-
рез нињод. Хирси ясавул бошад, ба њамон чўбдаст ба тарафи 
ман давид. Фурсат надод, ки оташ аз туфанг cap бидињам. Ба 
ман расида сари туфангро мањкам бигирифт ва ба љониби худ 
мекашид ва ман ба тарафи худ мекашидам. Дар охир ба зўрї 
туфангро аз дастам гирифт ва бар кўњ чунон зад, ки туфанг 
1 Наълайни чўбин – он чї мисли кафш аз чўб сохта дар по кунанд.
2 Ясавул – хидматгори дарбор.
3 Шуаб – шуъбањо, ин љо ба маънои шохањо.
4 Ревољ – номи гиёњест баѓоят нозук ва худрўй, ки мардум онро мехўранд.
5 Хатиб – касе, ки хутба мехонад.
6 Шуъбадабоз – масхарабоз.
7 Хирси дасторї – хирсе, ки дар cap дастор дошт.
8 Занах – манањ.

реза-реза шуд. Пас ба ман чўбдаст андохт, ман њам чўбдаст ба 
осонї аз дасташ рабудам, чунки хирс ѓафс ва танбал буд. Он 
гоњ рост омада ба ман часпид.

Фавран аз њанљарааш1 сахт гирифтам ва сарашро аз ха-
мидан манъ намудам. Чунки донистам, ки агар сараш хам на-
шавад, он ќадар ман зарар намебинам. Ва мо њар ду мисли ду 
пањлавони зўровар басе талош кардем ва роњи зафар ба њар дуи 
мо мушкил буд, чунки бо ман асбоби љарроњї2 набуд, то занах-
донашро бишкофам ва ў низ њарчанд зўроварї кард, лекин 
дањон ва дандонаш дар њаво гўё бод мекашид. Оњиста-оњиста 
ман ўро ба тањти кўњ мекашидам, то ба кўњ наздик шудам.

Он гоњ як даст њамчунин дар њанљарааш ва бо дасти дигар 
аз соќаш мањкам гирифта ба теѓаи кўњ задам, ки миёнаш биш-
каст. Садои устухонњояш, ки ќарс-ќарс мекард, шунида шуд. 
Бе он ки нафас рост кунад, видои ќолиб кард3. Сараш бурида, 
пўсташ баркандам, ба шањр оварда маблаѓи шаст танга фои-
да кардам..».

САВОЛ ВА СУПОРИШ

1. Њикоятро хонед ва мазмунашро наќл кунед.
2. Манзараи кўњ ва њолати хирсонро батафсил бо гуфтори худ 

ќисса намоед.
3. Тафсилоти љанги тан ба тан бо хирсро наќл кунед.
4. Оё шумо њам дар бораи хирс ќиссае шунидаед?

ШУКУРБЕК

Мулло Холмуњаммад њикоят кард, ки: «Дар љавонї ман ба-
рои тањсили илм ба Бухоро рафта дар мадрасае даромадам ва 
басе ќашшоќ ва бе чизу чораи мањз будам, ки рўзњо ва шабњо 
гурусна мегаштам. Пањлу бар бўрё ва cap бар санг нињода дарс 
мехондам. Соли умрам ба бисту се расида буд.

1 Њанљара – њалќ, гулу.
2 Асбоби љарроњї – корд.
3 Видои ќолиб кард – яъне мурд.

Дар он овон Шукурбек ном дузди шабрав дар Бухоро 
зиндагї мекард, ки мардум аз дасти ў ба фиѓон омада буданд.

Басе пањлавон ва калонљусса ва айёрпеша1, ки дар шаб 
бо сад нафар муќобилат мекард ва ба зарбати санги даст 
дарахтњои азимро аз камар мешикаст.

Агар гулулаи2 дасташ ба шахсе расад, њамчу гунљишки 
туфангхўрда хурд ва реза мешуд. Аз захми санги ў доим синаи 
онњое, ки дар шаб мегаштанд, дарида буд. Рўзона ўро касе на-
медид, лекин шабона њамчун кўршабпарак пайдо мегашт. Чан-
дин бањодурон садди роњаш мегаштанд, аммо зўрозмої карда 
наметавонистанд.

Бо ин њама тавоної ва мардумозорї карампеша, олињиммат 
буд, ки мол аз тавонгарони бахил ситонда ба одамони бечора 
медоду ба ањли илм ва талабањои мадраса ёрї мерасонид».

Рўзе яке аз намояндагони дарбор бо њукми султон нидо 
кард, ки касе Шукурбекро ба даст оварад, сад динор зари сурх 
медињад.

Мулло Хол мегўяд: «Ман чун ин нидо шунидам, ќувваи 
тамаъкориам ба њаракат омада ѓалабаи камбаѓаливу нодорї 
маро бад-он дошт, ки худро ба мири асас3 нишон дињам ва мат-
лаби ўро ба љо оварда, Шукурбекро гўсфандвор баста ба дас-
таш супорам ва бой гардам». Аввал ба назди мударрис даро-
мада гуфтам:

– Ман аз ќашшоќї ва гуруснагї ба љон омадаам ва ин 
зиндагї, ки марост, њазор бор аз марг бадтар аст. Агар иљозати 
шумо шавад, биравам ва ба асас маълум кунам, ки хасми ўро 
ба ў бирасонам ва аз ин бечорагї рањої ёбам. Ва агар кушта 
шавам, ба он дунё равам, яъне мурда аз ин дунё халос хўрам.

Мударрис гуфт:
Зинњор, ин љуръат накунї, ки пойи душманро нодида cap 

ба бод дињї. Магар нашунидаї, ки «фил шикори гавазн наша-
вад ва шер аз рўбоњ маѓлуб нагардад». Пеш аз ту басе дилова-
роне зўрманд дар ин роњ сафари охират карданд.

1 Айёрпеша – чусту чолок, маккор, шабрав.
2 Гулула – санги кулўлае, ки гирифта мегашт.
3 Асас – мири шаб, миршаб.

Байт:

Њар кї бо фўлодбозу панља кард,
Соиди симини худро ранља кард.

Гуфтам:
Рустам бо њама зўрї ва ќуввати зиёди худ дар чоњи Шаѓод 

афтод ва Исфандиёр бо њама сахтгирї ва шавкаташ1 ду дида 
бар хоки мазаллат2 нињод.

Байт:

Сайёд на њар боре шикоре орад,
Бошад, ки яке рўз палангаш бидарад.

... Шояд ки рўзе фалак бар мурод ва мароми ман равад ва 
бад-ин бањона мояи тањсил3 ва ваљњи маоши ман шавад... Агар 
дар миёни ин чањор хишти њуљра солњо бинишинам, њељ ваќте 
аз саќфи он нон ва гандум наборад...

Мударрис гуфт:

Он чї ту гуфтї, рост аст, лекин:
Гарчи кас бе аљал нахоњад мурд,
Ту марав дар дањони аждарњо.

Аз он љо, ки азми дуруст овардаї ва љазми мањкам кардаї, 
ба ту монеъ шудан мумкин нест. Бирав, ки Худо ёри ту бод, 
чунки ба матлабњои ин дунё ва охират расидан ба азимат4 во-
баста аст.

Он гоњ фотињаи мударрисро гирифта ба хонаи шањна5 да-
ромадам. Мири шањр (асас) маро яке аз ањли дарбор гумон 
карда, суол кард:

Ба чї кори муњим омадаї?
Гуфтам:

1 Шавкат – њашамат, эътибор.
2 Мазаллат – хорї.
3 Мояи тањсил – харљи тахсил, тањсилпулї.
4 Азимат – дилнињодагї ва ќасду оњанг.
5 Шањна – посбони шањр.

Шунидам, ки ту барои гирифтан ва бастани Шукурбек му-
кофот гуфтаї. Омадаам, ки он мукофот ё пулро аз ту бисито-
нам ва матлаби туро ба дасти ту супорам.

Мири шаб аз вазъи ман бихандид, чунки ранги коњида ва 
хунпарида доштам. Ва он даъвои маро шўхї пиндошта, назди 
ман обу нон фармуд. Ман гуфтам:

Шуморо ба њайати1 ман кор набошад ва ман чандинрўза 
гуруснаам. Маро аз таом хуб сер кунед, он гоњ хидмат фармо-
ед...

Пас аз хўрда шудан, асас ба ман панљсад дирам дод ва гуфт:
Агар Шукурбек ба даст орї, сад динори наќд бошад ва ин 

музди ќадами ту бувад.
Ман њамроњи ду-се нафар шабрав баромадам ва аз онњо 

нишони душман талабидам. Гуфтанд:
Њељ кас сурати Шукурбекро надидааст, магар аз дур 

ѓурриши санги ўро шунидааст. Ана, шахсе сафедљома меояд, 
ки чўбдаст дорад, дар камарбандаш корд овезон, санги гулула 
дорад ва аз рўйи ѓурриши гулулааш маълум мегардад, ки Шу-
курбек меояд.

САВОЛ ВА СУПОРИШ

1. Матнро хонед.
2. Мулло Холмуњаммад њангоми тањсил дар Бухоро дар чї вазъе 

ќарор дошт?
3. Шукурбек чї касе буд?
4. Чї Мулло Холмуњаммадро маљбур мекард, ки ба муќобили 

Шукурбек бархезад?
5. Байни Мулло Холмуњаммад ва мударрис чї суњбате доир 

гашт?

Мулло Хол гуфт:
«Чун њамроњи посбонони шањр ба Тоќи Мазори Хоља 

Муњаммади Паррон, ба чорсўи шањр расидам, овози сан-
ги ў аз растаи Бозори Кафш баромад, ки ба тарафи мо мео-
мад. Шабравон гуфтанд: «Инак, Шукурбек омад» ва худ њамаи 
таблњоро хобонида рўй пинњон карданд.
1 Њайат – њайбат, шакл, ќиёфа.

Ва ман аз ѓояти аз њад зиёд ўро имкон надода, мардона 
чўбдаст ба даст хиромон мерафтам ва мегуфтам: «Вай њам мис-
ли ман одамест, ки гўшту равѓан дорад». Бо њамин наздик шу-
дем. Гуфт: «Ту кистї?» Гуфтам: «Њамин замон бишиносї». Ва 
чунон аз њадди шуљоат љўшида будам, ки замину осмонро на-
медидам.

Ба худ андешидам, ки агар чўбдаст бар сараш фуруд орам, 
маѓзаш бирезад. Савоб он аст, ки аз пояш занам, то даст бас та 
назди мири шањр орам.

Ваќте ки даст бар њаво, чўб бар осмон бардоштам, он 
Тањамтан сабук барљаста њанљараи маро гирифт. То ба худ 
омадам, бар замин ѓалтонид ва бар синаам нишаст. Дуд аз 
димоѓам баромад ва оњи сард кашидам.

Вай ханљарашро дар гулуям нињод ва гуфт:
Ту худро нашиносондї, инак, вориди љањаннам1 шав!
Гуфтам:
Марди ѓарибам2 ва мусофир.
Гуфт:
Туро чї шуда, ки љони худро дареѓ надошта, худро ба дами 

теѓ нишонидї?
Гуфтам:
Њуљуми ќашшоќию нодорї ва њирси3 зар маро бад-ин љода 

овард.
Гуфт:
Аз куљо?
Гуфтам:
Аз Бойсун.
Гуфт:
Аз он љо бањри чї омадаї?
Гуфтам:
Ба тањсили илми зарурї.
Гуфт:
Туро кї ба муќобили ман барангехт?
Гуфтам:

1 Љањаннам – дўзах.
2 Ѓариб – бекас, каси мусофир.
3 Њирс – чашмгуруснагї.

Мири асас овоза дода буд, ки њар кї туро дастгир кунад, 
сад динор зар бидињад. Ман аз љињати эњтиёљ ва бечорагї ба ин 
кор розї шудам, то туро ба даст орам.

Ман ин суханњоро канда-канда мегуфтам. Чунки љасади ў 
хеле вазнин буд, гўї кўњи азиме. Рањм овард, гуфт:

Рост мегўйї, ман ин овозаи мири шабро шунидаам ва 
ту марди мусофирї ва бегуноњ ва дар ин амр, ки мутасаддї1 
шудаї, аз љињати бечорагї маљбур шудаї, ки худро бо шер 
бизанї. Ман ба ту умри дубора мебахшам, ба шарте ки ту аз ин 
шањр ба вилояти худ баргардї ва дигар бо ман рў ба рў нашавї.

Ман гирён хушомадгўї намудам, ки: «Њар чї ту гўї, чу-
нон кунам ва њарчї бад-он ишора кунї, икдом ба он намоям». 
Он гоњ аз болои ман бархост. Ва ларзон ва њаросон аз аќиби он 
мерафтам, то дар мадрасаи Кукалтош даромадем ва ба дари 
њуљрае баромада овоз дод. Муллобачае саросема берун омада 
ба одоб дарун талабид. Даромадем ва бинишастем. Шамъњо 
афрўхтанд ва нуќлу наво ва май оварданд.

Шукурбек пурсид:
Аз пухтан ва хўрданї чї дорї?
Гуфт:
Миќдоре аз ин чизњо њаст.
Фармуд, ки:
Ин ашё ба ин мењмони мо камї мекунад, бирав ва аз фалон 

ќассоб гўшт биёр ва таоме ба зањмати зиёд бипаз, ки ман њам 
гуруснаам.

Он мард бирафт ва ба пухтупаз машѓул шуд. Ман ба дањшат 
омада аз њар боб сухан мекардам, саргузаштамро наќл кардам, 
аз љасорату мардонагии худ сафсата мехондам.

Ваќте ки ман дар бораи шуљоатам, ки хар ва аспро бардош-
там, наќл кардам, ў бовар намекард ва гуфт:

Агар рост гўї, бархез ва аз пушти ман даро ва маро ба худ 
каш ва аз љоям биљунбон.

Ман бархоста дар аќибаш гузаштам ва њарчанд зўр задам, 
њељ аз љойи худ намељунбид, гўї њама узваш аз оњан ва фўлод 
буд, то њар ду дасти ман аз кор монд ва хун аз димоѓам фавво-
ра зад.
1 Мутасаддї ‒ вазифадор

Гуфт:
Нагуфтам, ки ту дурўѓ мегўйї ва њељ зўр ва ќувват надорї 

ва ман туро дар роњ, ки меомадї, дониста будам, ки овози 
пойи ту дар замин зарб надошт. Овози пойи мардон дар за-
мин њамчун оњан бошад. Пас, як мушт зари сурх ба каф нињод 
ва гуфт:

Агар панља ва дасти чапи маро битобї, ин зар аз они туст.
Њирси тилло маро ќарор нагузошт, панљаашро битофтам 

ва њарчанд зўр намудам, фоидае набахшид. Дар ин кор њар та-
раф хаму рост мешудам. Лекин дасти ў чунон рост ва барќарор 
буд, ки гўё мехе бар девор зада бошанд. Ва охир дасти ман би-
гирифт ва панљаам дар панљааш нињода зўр кард. Гумон кар-
дам, ки ангуштонам реза–реза шуданд. Он гоњ гуфт:

Ба ин њол, ки дорї, дигар номи шуљоат мабар ва бењуда 
роњи муќобили мардон машав, ки cap ба бод дињї ва њасратњо 
барї.

Он гоњ ба об ва таом таклиф намуда, панљсад дирам ба ман 
бидод ва маро васият кард, ки: «ин пули кирояи туст ва инро 
бардор ва дигар дар ин шањр наист, мабодо ки дигарбора туро 
бифиристанд ва ба муќобили ман барангезанд, он гоњ амон 
наёбї».

Ман он наќдро1 бардошта, назди мири шаб омада, он чї 
дида будам, њикоят кардам. Хилъатам2 дод ва рухсатам фар-
муд.

Ман дигар иќомати3 Бухороро ба худ ногувор дида ба ви-
лояти худ омадам ва то ин муддати умр мисли вай зўровар на-
дида будам.

Самараи ин њикоят он аст, ки мард агар баќувват ва пањ-
лавон бошад њам, аз душмани худ бияндешад ва бовар ба зўри 
бозуи худ накунад.

Байт:

Худое, ки болову паст офарид,
Забардасти њар даст даст офарид.

1 Наќд – пул, зар.
2 Хилъат – як навъ љома.
3 Иќомат – истиќомат, зиндагї.

САВОЛ ВА СУПОРИШ

1. Бигўед, ки байни ду тан чї воќеа рух дод?
2. Кї ѓолиб омад: Мулло Холмуњаммад ё Шукурбек?
3. Шукурбек чї мардонагї кард?
4. Охири воќеа ба чї анљом ёфт?
5. Хулосаи ин њикоят чї аст?
6. Байтњо ва луѓатњоро аз ёд кунед.

ШАБЕ ДАР ПЕТЕРБУРГ

ЗАБОН ДОНЇ – ЉАЊОН ДОНЇ
(бо каме ихтисор)

Боре дар пойтахти императори рус будам... шабе аз хоб 
барљастам, бинобар тараддуди мардум ба кўча давидам. Њама 
рафиќон рафтаанд, сабаб пурсидам, гуфтанд:

Мањалле оташ гирифта, ба тамошо баромаданд.
Ман њам хоболуда... ба кўча баромадам, дидам ароба бо 

ходимаш тайёр аст. Гуфтам:
Агун паридуш1?
Агарчи ин лафз бетартиб аст, яъне «дар оташ меравед?», бо 

ин ишора фањмонидам, ки маро ба љое, ки оташ афтода, мебарї.   
Аробачї фавран маро ба ароба нишонида дар он мањалла ра-
сонид, фуруд омадам, боз бо имову ишора бо лафзњои ѓалати 
бемаънї гуфтам, ки: «Ин љо бош, маро то манзил хоњї бурд». 
Ќабул намуд.

Ман ба сайри иморатњои сўхта даромадам, дидам... ки бо 
асбоб ва фаввора об аз бањр оварда оташро хомўш мекунанд. 
Ман саргарми тамошо шуда аз рафиќон низ касеро наёфтам ва 
бо ман тарљумон њам набуд. Баъд аз фурсатњо баромадам, ки 
њаво абр шуда ва барфи шиддатнок меборид...

Омадам, ки асп ва аробаи худро ёбам, бисёр љустам. Дар 
охир аробаи холї дидам, ки бачаи ходим2 дорад. Савор шудам 
ва ишора кардам, ки суръат кун. Вай њам надониста асп ме-

1 Агун паридуш – лафзи вайрони забони русї, агун-огонь, ба маънои 
оташ ва паридуш – поедешь, яъне меравї.
2 Ходим – нукар, аробачї.

ронд. Ваќти баргаштан ба воситаи тарокуми1 барф ва талоту-
ми њаво њељ самт маълум намешуд. Аммо роњи омадагї шарќї 
буд, пас љанубї. Ин аробачї маро рост ба тарафи шимол ме-
бурд ва њар чанд имову ишора мекардам, ки ба тарафи ѓарбї 
равам, сухани маро сарфањм намерафт ва њар љо аспро нигоњ 
дош та, ба ман сухане мегуфт, ки: «Ман туро куљо мебарам?» ба 
лафзи русї љавобе мегуфтам... Ў маро дашном медод ва њар соат 
таклиф ба фуромадан мекард, ман намефуромадам. Чунки агар 
фуруд оям, дигар ба аробааш бор намекунад ва агар пиёда мо-
нам, асас2 њабс мекунад. Миќдори панљ соат дар болои ароба 
нишаста мондам ва дар ин шаб чандон барф меомад, ки ман чун 
ќуллае аз барф шуда саропо бо барф пўшида шуда будам.

Нимаи шаб маро дар кўча монда, худ ба њавлии дарун рафт 
ва бисёр дарро кўфт. Садое набаромад, маро чандон воњима 
гирифта буд, ки агар он дар боз шавад, албатта, маро ба дарун 
металабанд ва ќатл мекунанд ва дар чоње меандозанд. Агар аз 
ароба фуруд оранд ва дар кўча гузоранд, пулисњо3 ѓўл дар гар-
дан ва занљир дар поям кунанд...

Аробачї аз боз нашудани дар маъюс шуд, боз дар ароба 
нишаста асп меронд ва маро дашном медод, ман хомўш мон-
дам ва маљоли гaп задан наёфтам.

Аробачї маро назди миршаб овард ва шикоят кардан ги-
рифт, ки марде ба ароба савор шудааст, забон намедонад ва 
ман низ аз фањми гуфтаи ў ољизам, њељ чора намедонам, ки 
ўро ба куљо барам, ки маро аз бори ў халосї рўй дињад. Мир-
шаб омада, маро аз таги барф бароварда, ба лафзи русї саво-
ле кард, гуфтам:

Моя паслоник чалавик, яъне ман њамроњи элчиам4, ин бача 
ќуши5 маро гум кардааст ва маро њайрон намудааст, маро агар 
ба растаи Балшуй Марскуй барад, ќуши худро меёбам.

Миршаб аз ин сухани ман огоњ шуда, бачаро дашном кар-
да ва гуфт:

1 Тарокум – яъне бисёрии барф.
2 Асас – миршаб.
3 Пулис – политсия.
4 Элчї – намояндаи як давлат дар давлати дигар, сафир.
5 Ќуш – манзили муваќќатї, бошишгоњ.

Ин марди мусофир аст ва њамроњи сафир омадааст. Ту ин 
мардро чаро дар ин паскўчањо саргардон доштаї? Агар аз ав-
вали шаб ба он љо мебурдї, ў ба ќуши худ мерафт, њам ту ха-
лос будї ва њам ў. Њоло низ ўро бурда дар растаи калон андоз.

Ходим пас аз ин гуфтугў маро ба растаи Балшуй Мар-
скуй овард, то дари дарвозаи сафоратхона маро оварда фуруд 
овард.

Музди савораи ароба њафт дирам дода аз он њалокат рањої 
ёфтам.

Агар ман андак аз гуфтугўи он хабардор мешудам, кори 
ман ин миќдор дар тањлука анљом намеёфт.

САВОЛ ВА СУПОРИШ

1. Њикоятро хонед ва мазмунан наќл кунед.
2. Ањмади Дониш ба куљо рафтагор шуд ва муљиби саргардонї 

ва ба тањлука афтодани ў чї буд?
3. Забонро надонистан ба кас чї ногуворињо меовардааст?
4. Ањмади Дониш бо овардани ин њикоят моро чї њушдор 

медињад?

АДОЛАТИ ШЕР

Яке аз дўстон гуфт:
Дар Бойсун мардеро дидам тануманд, осори мардї ва 

боќувватї аз зоњири1 њолаш њувайдо буд, ки Холмуњаммадаш 
мегуфтанд. Миёни ману ў бисёр мубоњиса2 ва муколамањо ме-
гузашт. Басе њикоятњои љолиб наќл мекард, ки аз шуниданаш 
дар њайрат мемондї. Бо хирсу хук набард намуда, бо шер ва 
паланг љанг карда, аз чанголашон рањої ёфта буд. Аз он љумла 
гуфт: «Рўзе ба хонаи дўстам, ки бояд тўй барпо мешуд, њамроњи 
дўстонамон роњакї шудем. Аз байни кўњу марѓзор мегузаш-
тем. Ман аз рафиќон људо шудам, муштоќи3 шикор гашта бу-
дам. Ба даруни дара даромадам, кабку оњу шикор карда сар-
гарм шуда монда, рўзро бегоњ кардам. Дилам майли хонаравї 
надошт. Ноилољ дар камари кўњ сатње љойи сабзазор ёфтам, ки 
1 Зоњир – сурат.
2 Мубоњиса – бо њам бањс кардан.
3 Муштоќ – иштиёќманд, њавасманд.

дарахти азиме бо сояаш он љойро зеб медод. Як чашмаи оби 
мусаффо аз пањлуяш мегузашт. Аз аспи худ фаромада ба бо-
лои дарахт баромада, љое барои худ ва љое барои асп рост кар-
дам, то ѓуруб аспро ѓунча баста, гўсфандвор болои дарахт ка-
шидам. Асп аз фаросате, ки дошт, он чї ман дар боби ў анде-
шида будам, мефањмид. Њамчунон дасту побаста болои дарахт 
ба пањлу орамид1 ва намељунбид.

Ман тањорате оварда њам ба болои дарахт нишаста, намо-
зе cap кардам ва туфанги љоншикор пеш гузошта, Худоро ба 
њифзи худ мехондам.

Муњаррири сутур (сатрњо, яъне нависанда) гўяд:
Ман дар ин њикоят инкоре доштам, ки як мард, агар њама 

аз фўлод бувад, аспро бад-ин ранг натавонад бардошт. Магар 
ки муболиѓа бошад. То дар «Унсур»-и Бедил дидам, ки Мир-
зо Ќаландар, амаки Бедил аспи савории худро, ки монда ва 
кўфта гашта буд, дар як муддат аз кўњистон бардошта гузарон-
дааст. Он гоњ эътиќод кардам, ки дар бадани инсон як ќувваи 
зўроварї њаст, ки на њар кас онро дошта метавонад.

Мулло Хол гуфт:
Шабњангом, пеш аз он ки cap ба хоб дињам, ногоњ овози 

шикастани сангпорањо маро беќарор гардонид. Донистам, ки 
њайвоне ба тарафи мо меояд.

Шаб мањтоб буд. Дидам шере хашмгину зўровар монан-
ди гови калони шохзан ба самти мо меояд. Ва чашмњо њамчу 
машъале медурахшиданд ва назди ќадамаш сангњои бузург 
ѓалтон мешуд. Туфанг ба даст гирифтам ва оташ дар пилта до-
дам ва рост кардам, то шер бубинад ва битарсад ва баргардад. 
Ў њамчунон ѓуррон, бе њарф ва њарос тўфон карда ба сўйи мо 
меомад. Дидам, ки ин шер бо як тир сард намешавад, њам ма-
рову аспамро нобуд мегардонад.

Азбаски майдон буд ва атроф нишеб, шер њарчанд хост, ки 
худро дар болои дарахт барљањонад, муяссар нашуд. Омада ба 
решаи дарахт даст зад. Гумон кардам, ки њамин замон дарахт-
ро аз бун2 мебарорад. Натавонист ва як-ду зўр овард, матлаб3 
ба чанг наёмад ва дарахт њамчунон, ки дар рўзи боди шадид 

1 Орамид – бихуспид, хоб кард.
2 Бун – бех.
3 Матлаб – маќсад.

биларзад, ба љунбиши сахт гирифтор шуд. Ва аспи ман дар из-
тироб омада сахт тарсид, ман худдорї карда ба мулоимат cap� 
мељунбондам, ки: «Ман ќасди ту надорам ва имшаб дар роњ 
мондам, ин љо мењмонам, аз сари сахти ман даргузар». Гоње 
таъзиме ба сўйи шер мекардам ва шукуфон менигаристам, то 
аз вазъи ман эмин1 бошад ва донад, ки ман ба ў муќобила надо-
рам. Шер аз ин муомила сурати таслим муайян карда аз ѓурриш 
ва ѓазаб сокин2 шуд. Вай аз дарахти њомили3 ман даст бардошт 
ва сина бар замин нињода биншаст ва дум мељунбонид. Боз ман 
суруде, наѓмае cap карда шерро ба мулоимат ва мурувват даъ-
ват мекардам. То субњ дамид ва бо имо ва ишора маълум ме-
кардам, ки: «Маро роњ бидењ, то ба манзили худ мурољиат ку-
нам». Вай низ ишорае мекард ва дасти худро рост мекард. Ман 
намедонистам, ки чї мехоњад. Камтар нон ва яхнї4 пеш андох-
там, бўйида илтифот5 накард ва боз ба дасти худ ишора ме-
кард. Он гоњ донистам, ки туфанги6 маро мехоњад. Ноилољ 
онро њам назди шер андохтам. Бархост ва онро гирифта ва худ 
низ рост шуда бар атрофи он диќќат мекард ва мањалли ќундоќ 
ва оташхонаро медид. Пас туфанг хурд бишкаст ва ба њаво би-
яндохт, ки аз назарам нопадид шуд.

Ман он гоњ дил бар марг нињодам, ки кори ањмаќї кар-
дам ва сипари љон ба дасти душман супоридам. Он гоњ изњори 
хурсандї ва хуррамї намуда, нон ва яхнї бардошт ва ишора 
кард, ки фуруд ой ва бирав. Ва худ дуртар рафта боз бинишаст. 
Ман аспро фуруд оварда зин ва лаљом нињода савор шудам. Ва 
шер низ ба њаракат даромада пеши роњи ман фуромада ва имо 
мекард, ки «биё».

Ман оњиста аз паси вай асп мерондам. То аз ду-се аѓба ва 
сой бигзаштам ва роњ аз кўњ ба пастї кашидам. Он гоњ шер 
баргашт ва ба болои ќуллаи кўњ барнишаст ва дар мушоњидаи 
ањволи ман шуд, то аз назари ў ѓоиб гаштам.
1 Эмин – бехавф, бехатар, дар амон.
2 Сокин – ором.
3 Њомил – бордор, ин љо ба маънои дарахте, ки мо дар болои он ќарор 
доштем, омадааст.
4 Яхнї – гўшти пухтаи хунуккардашуда.
5 Илтифот – лутф, ин љо ба маънои ањамият надод, омадааст.
6 Туфанг – камон.

Ин рафтор аз он сабаб буд, то даррандагони дигар маро 
ќурбон насозанд. Ва саломат ба хона омадам.

Маќсад аз ин њикоят дар он аст, ки агар дар азал мављуд 
муњлат бувад, душман дўст гардад ва зањр тарёк1 ва шери далер 
роњбар ва дастгир бувад.

Гар шавї дар дањани шеру паланг,
Нахўрандат магар ба рўзи аљал.

САВОЛ ВА СУПОРИШ

1. Њикоятро хонед ва мазмунашро наќл кунед.
2. Ба фикри шумо чаро шикорчї бо шер муќобилат накард?
3. Чаро камони Холмуњаммадро шер шикаст?
4. Чаро унвони њикояро муаллиф «Адолати шер» гузоштааст?

1 Тарёк – давои зидди зањр.



141

Гар дусад рањ ба сари дор равам,
                                         Лоњутї, 
Боз дар маслаки худ якдиламу
                                         подорам.

АБУЛЌОСИМ ЛОЊУТЇ

Абулќосим Ањмадзода Лоњутї 
соли 1887 дар шањри Кирмоншоњи 
Эрон дар оилаи косиби куњнадўз (гева-

каш) таваллуд ёфтааст. Ў дар нуњсолагї 
шогирди челонгар, баъд шогирди дарзї 

ва пасон шогирди оњангар будааст. Пада-
раш Ањмад низ табъи шоирї дошта бо тахал-

луси «Илњомї» шеър мегуфтааст ва нахустустоди Лоњутї дар 
шеърсарої њамоно падараш будааст.

Абулќосим Лоњутї соли 1904 дар синни њабдањсолагї бо 
мадади ташкилоти «Одамият» ба тањсил фаро гирифта меша-
вад. Зулму истибдод дар њамон давра дар Эрон ба дараљаи 
ављи худ расида буд.

Лоњутї муътаќид буд, ки рўзе инќилобе мешавад ва ре-
шаи зулму истибдодро месўзад ва худ низ ба мубориза алайњи 
истибдод бар мехезад. Шеърњои инќилобї ва зидди зулму 
бедодгарињо сурудаи ин шоири инќилобї вирди забони мубо-
ризон буд. Нињоят, њокимияти замон Лоњутиро ба ќатл њукм 
мекунад. Оќибат Лоњутї соли 1922 баъди тањдиду таъќибњои 
сахти њокимони  Эрон ба хоки Иттињоди Шўравї паноњ меба-
рад.

Аз устод Абулќосим Лоњутї осори гаронбањое чун достону 
ѓазалњои равон, ќитъањо, рубоиву дубайтињои шево боќї мон-
даанд. Лоњутї соли 1957 дар Маскав вафот кардааст.

ВАТАН1

Ватан вайрона аз ёр аст, ё аѓёр2, ё њар ду?
Мусибат аз мусулмонњост, ё куффор3, ё њар ду? 
Њама доди ватанхоњї зананд, аммо намедонам, 
Ватанхоњї ба гуфтор аст, ё кирдор, ё њар ду? 
Ватанро аз хатар фикри вакилон мекунад эмин,
Ва ё сарнайзаи як лашкари љаррор4, ё њар ду? 
Ватанро фитнаи маснаднишинон5 дод бар душман, 
Ва ё ин мардуми бедониши бозор, ё њар ду? 
Каманди бандагї бар гардани бечорагон мањкам, 
Зи банди сабња6 шуд, ё риштаи зуннор, ё њар ду?
Ба ќатлу ѓорати дењќону истисмори зањматкаш, 
Фаќат масљид бувад бонї ва ё дарбор, ё њар ду? 
Бинои зулму истибдоди синфи муфтхўр вайрон 
Зи чаккуш7 мешавад, ё доси љавњардор8, ё њар ду?

1 Аз хусуси оќибати ин шеър Лоњутї дар тарљумаи њолаш чунин навиш-
тааст: «Ба љазои ин шеър њукумати ваќт маро њабс карда, ба истинтоќ 
кашид. Рўзномаро кушода баъзе мисраъњоро ба ман нишон доданд.
Дар љавоб гуфтам:
– Охир, дар ин љо ман ба таври таъкид чизе нагуфтаам, фаќат изњори 
шубња кардаам.
Баъд аз он калимањои зеринро ба ман нишон доданд:
«Ба маљлис нисбати Эронфурўшї медињанд..».
Ман бо љиддияти тамом љавоб додам:
– Аммо бубинед, дар мисраи дуюм чї гуфтаам:
«Намедонам кунам иќрор, ё инкор, ё њар ду?»
Намояндаи њукумат девонавор фарёд зад:
– Пас ин чист? – «Вакилону вазиронанд хоин, фош мегўям!» Ё инро њам 
инкор мекунед?
– Не, – гуфтам, – аммо давомашро хонед. «Агар дар зери теѓам, ё ба рўйи 
дор, ё њар ду? Агар ман аз тањдидњои шумо метарсидам, ин мисраъњоро 
намегуфтам».
2 Аѓёр – ѓайр.
3 Куффор – кофирон.
4 Љаррор – бадхоњ.
5 Маснаднишинон – тахтнишинон, њукуматдорон.
6 Сабња – тасбењ.
7 Чаккуш – болѓа.
8 Љавњар – санги ќиматбањо, ин љо ба маънои тез, обутобдода.

Вакил аз хидмати миллат таѓофул1 мекунад амдан2, 
Ва ё бошад вазир аз мамлакат безор, ё њар ду?
Ба маљлис нисбати Эронфурўшї медињанд, аммо 
Намедонам кунам иќрор, ё инкор, ё њар ду? 
Вакилону вазиронанд хоин, фош мегўям,
Агар дар зери теѓам, ё ба рўйи дор, ё њар ду!
Туро рўзе ба куштан медињад ночор, Лоњутї, 
Забони ростгў, ё табъи оташбор, ё њар ду?
Вакил аз хидмати миллат таѓофул мекунад амдан, 
Ва ё бошад вазир аз мамлакат безор, ё њар ду?

САВОЛ ВА СУПОРИШ

1. Тарљумаи њоли устод Абулќосим Лоњутиро наќл кунед.
2. Шеърро бурро ва ифоданок хонед.
3. Мазмуни байтњоро дар алоњидагї шарњ дињед.
4. Ин шеър дар таќдири Лоњутї чї наќш дошт?
5. Шоир сабабњои вайронии ватанашро дар чї мебинад?
6. Шеър ва луѓатњоро аз ёд кунед.

САЛОМИ ХАЛЌИ ТОЉИК БА ХАЛЌИ ЭРОН

Ассалом, эй халќи Эрони кабир,
Ассалом, эй насли Золу Ардашер!
Эй нажоди Кова, эй авлоди Сом!
Бар ту аз Љумњури Тољикон салом!
Мо бародарњои тољики туем,
Роњдуру рўњназдики туем...
Солњо мо дар асирї зистем,
Њељ кас огоњ набуд, мо кистем.
Бехабар будем мо, к-андар љањон 
Як бародар њаст моро мењрубон.
Лек девори сияњ дар байни мо 
Карда буд зулми љањонгирон ба по.
Гарчи ёдат буд дар дил љовидон,

1 Таѓофул – ѓафлат, худро ба нодонї задан.
2 Амдан – ќасдан, дидаву дониста.

Њайф, рўят шуд аз дида нињон...
Мо ба зулми золимон ѓолиб шудем,
Бар замину оби худ соњиб шудем.
Дасти мову дидаи мо боз шуд,
Бахти мо чун боз дар парвоз шуд.
Пас туро, љони бародар ёфтем,
Доимо њозир ба имдоди туем.
Эй нажоди Кова, эй авлоди Сом,
Бар ту аз Љумњури Тољикон салом!

САВОЛ ВА СУПОРИШ

1. Шеърро бурро хонед ва маънидод кунед.
2. Шоир дар бораи муносибати халќњои тољику эронї чї мегўяд?
3. Ин мисраъро шарњ дињед: 
4. «Эй нажоди Кова, эй авлоди Сом».
5. Бигўед, ки халќњои тољику эрониро чї ба њам мепайвандад?

БА ТОЉИКИСТОН

Эй умеди дили рамидаи ман,
Ќуввати дасту нури дидаи ман.
Ватани кору хонаи ишќам,
Табъи шеъру таронаи ишќам!
Вањ, чї рахшонї, эй шарораи сурх,
Љон фидои ту, эй ситораи сурх!
Бурљи Машриќ агарчи хонаи туст,
Лек олам пур аз фасонаи туст.
Солњо пеш аз ин замона, њазор,
Нафаќат як, њазор чандин бор.
Ту њунарманду пањлавон будї,
Равшанибахши ин љањон будї.
Номдорони Шарќ дар гирдат 
Гирд буданд њамчу шогирдат.
Хонаат мактабу маориф буд,
Дари эњсон ба оламе бикушуд.
Боре, ин сон сухандарозї чист?

Мункири ту ба ѓайри душман кист?
Дар љањон њар кї достон хонад,
Номи деринаи туро донад.
Лек чанде ту бенаво мондї,
Аз њунарњои худ људо мондї...
Солњо бо талошу бо мардї 
Љангу љонбозию љадал кардї.
Љанг кардї ба зидди љабру ситам,
Гоњ-гоње шудї музаффар њам.
Лек зўри ситам маљол надод,
Ки тамоман шавї зи банд озод.
Ногањон шуъла аз Шимол дамид,
Шуълаи сурх то ба Шарќ расид.
Гуфт ин шуъла: Њей, ба по бархез!
Дар рањи зиндагї зи љо бархез!...
Эй умеди дили рамидаи ман,
Ќуввати дасту нури дидаи ман!
Он аламро ту роњбар кардї,
Сўйи майдон шудї, зафар кардї...
На фаќат Шарќ аз ту хуррам шуд,
Рўи ту нурбахши олам шуд.

БАНДАГЇ ДАРКОР НЕСТ

Зиндагї охир cap ояд, бандагї даркор нест,
Бандагї гар шарт бошад, зиндагї даркор нест.
Гар фишори рўзгор обат кунад, мискин машав,
Мард бош, эй хастадил, шармандагї даркор нест.
Бо њаќорат гар биборад бар сарат борони дур, 
Осмонро гў: бирав, борандагї даркор нест!
Гар ба шарти пойбўсї cap бимонад бар танат,
Љон дењу рад кун, ки сарафкандагї даркор нест. 
Зиндагї озодии инсону истиќлоли ўст,
Бањри озодї љадал кун, бандагї даркор нест!

САВОЛ ВА СУПОРИШ

1. Шеъри «Ба Тољикистон»-ро ифоданок хонед.
2. Маќсади мурољиати шоир аз чї иборат аст? Бо ёрии муаллим 

шарњ дињед.
3. Мисраъњои ба зиндагї ва њолу ањволи гузаштаи халќи мо бах-

шидаи шоирро аз шеър пайдо карда бо мадади муаллим тав-
сиф кунед.

4. Шеъри «Бандагї даркор нест»-ро бурро ва ифоданок хонед.
5. Њар байтро аввал бо мадади муаллим ва сипас мустаќилона 

шарњ дињед. 
6. Шеърро аз ёд кунед.

МУЪМИН ЌАНОАТ

Шоири Халќии Тољикистон Муъмин 
Ќаноат соли 1932 дар дењаи Курговади 
ноњияи Ќалъаи Хуми Вилояти Мухто-
ри Кўњистони Бадахшон таваллуд ёф-
тааст. Пас аз хатми мактаби миёна соли 
1951 ба факултаи таъриху филологияи 

Донишгоњи давлатии Тољикистон дохил 
мешавад.

Шавќу њаваси эљоди шеър хеле 
бармањал дар вуљуди Муъминшоњ пайдо 

шуда буд. Тањсил дар Донишгоњ ва сипас кор 
дар маљаллаи «Садои Шарќ» ба чашмаи илњоми ў љўшу сафо 
бахшидаанд.

Муъмин Ќаноат шеъру достонњои бисёре навишта-
аст. Машњуртарин достонњои шоир «Сурўши Сталинград», 
«Тољикистон – исми ман», «Мављњои Днепр» ва «Гањвораи 
Сино» мебошанд.

Шоир барои эљод кардани ин достонњо бо Мукофоти дав-
латии СССР ва Мукофоти давлатии РСС Тољикистон ба номи 
Рўдакї ќадр карда шудааст.

«Мављњои Днепр», ки порчањои људогонаи он ба мутолиа 
пешбарї карда шудаанд, аз зумраи достонњои басо љозибу пур-
маънии Муъмин Ќаноат ба шумор мераванд.

Достон бо эњсосоти волои ватандўстї ва садоќати бародарї 
эљод гардида, дар њар мављи он як лањза, воќеа ва њастии зин-
дагии рангини одамї акс ёфтааст.

МАВЉЊОИ ДНЕПР

МАВЉ ДАР САЊРО

Мављро оё ба сањро дидаї? 
Шарфаи онро магар бишнидаї? 
Дидаї уќёнуси беобро,
Мављњои хушки нилитобро1?...

1 Нилитоб – кабуд, осмониранг



148

Ман чунин бањри аљибро дидаам,
Дар сари њар мављ дил варзидаам. 
Буд ин бањри кабуди беканор,
Дар канори Украини номдор.
Мављи ќулзум1, мављи гандум буд он, 
Ризќи мардум, нони мардум буд он. 
Мешиносам, мешиносам бўйи он,
Бўйи ширин, бўйи дерин – бўйи нон.
Ман зи хурдї бањра аз он бурдаам, 
Дар Бадахшон аз њамин нон хўрдаам. 
Њаст дар ёдам, ки ногањ љанг шуд, 
Роњи ин мављи саховат банд шуд.
Нон баробар шуд ба љони одамї, 
Рафт лаззат аз дањони одамї...
Њис мекардем дар он солњо 
Аз тани мо буд узви мо људо.
Баъд мављи лашкари бебоки мо 
Рўфт садди2 хасмро аз хоки мо. 
Мављи ин дарё зи нав озод шуд,
Боз мардум сер, мулк обод шуд. 
Донаи хайри њамин сањрои пок 
Сабз шуд андар биёбони ќазоќ...
Ман ба њар мављи мањини ин замин 
Боз дидам мављњои Украин...  
Украина.Мављи ту, эњсони3 ту, 
Њосили сарпанљаи дењќони ту.
То Душанбею Ќазоќистон расид, 
Нони гандум, ќуввату дармон расид. 
Љунбиш дарёст рафтори шумо, 
Мављњою мављњою мављњо!

САВОЛ ВА СУПОРИШ

1. Шеърро бурро хонда мазмунашро наќл кунед.
2. Сабаби банд шудани роњи мављи саховат чї будааст?

1 Ќулзум – бањр.
2 Садд – монеа.
3 Эњсон – некуї, лутфу марњамат.

3. Ба муљиби чї боз «мављи ин дарё озод шуд» ?
4. Мењри шоир нисбати халќи Украина дар кадом мисраъ њо 

ифода ёфтааст?
5. Фикр кунед, тањти калимаи «Мављ» чї дар назар дошта шу-

дааст?

МАВЉИ ОДАМ

Ба хотираи Ќањрамони Иттињоди Шўравї
Саидќул Турдиев

... Днепр!
Њаст дар ёдат магар он соли сели оташин,
Мављњои одамин монанди сели оњанин 
Омаду дар мављњоят банд шуд?!
Як тараф урдуи1 мо роњи гузар мекофтї,
Як тараф тири аду2 тўри аљал мебофтї.
Мегузаштї аз миёни як замину ду замон.
Ногањон тољикписар худро ба оѓўшат фиканд,
Шарфаи тири аду гардид ин соат дучанд,
Мављњоят гашт аммо љавшани љони љавон.
Аз пайи ў ротаи ў сўйи он соњил шитофт,
Садди оњан, садди оташ, садди хороро шикофт,
То ба он соњил нахустин роњи дарёро кушод.
Пораи хоки туро бигрифт аз чанги аду,
Аз ѓазаб лабрез шуд гўё дили танги аду,
Чашмро пўшида аз тўпу туфанги бешумор 
Тири дунёро ба рўйи пањлавонон рехтанд,
Оби дарё, хоки соњилро ба элак бехтанд.
То дами субњ аз дусад љон панљ љони зинда монд,
Панљ одам дар канорат њамчу дил поянда монд.
Пушт обу пеш оташ, аз њаво борони тир,
Дар миёни обу оташ панљ фарзанди далер 
Тан ба тан бо лашкаре љангид... Овањ, ногањон
Тири душман аз билети сурх, аз љавшан гузашт,
Аз дили пурхашми тољик, аз дами оњан гузашт,

1 Урду – љангиён, лашкар.
2 Аду– душман.

Њаст дар ёдат, чї сон афтонд ўро бар замин?
«Воњ, модар!» – гуфтаю хоки туро оѓўш кард,
Лањзае модар – замин ќалби љавонро гўш кард, 
Даргузашт ў... Дар њамин дам лашкар аз дарё гузашт. 
Байраќи оѓўштаи хунро зи нав бардоштанд,
Њамчу машъал, рањнамо болои cap афроштанд.
Њар диле мезад ба зарби «Интиќому интиќом!»
Шуд њамон як пораи хоки Ватан маъвои ў,
Манзили бо наќди љон бигрифтаи ў, љойи ў,
Манзилеро, ки њама бо љон харидорем мо.
Эй Днепр! Солњо аз пеши манзил меравї,
Гўй охир, аз чї ин сон сўйи соњил медавї?
Гуфт бар ман ба забони мављњои безабон:
«То бигирам ин дили љовидро андар канори мављњо»... 
Зикри1 бисёрест дар савти2 шумо,
Мављњою мављњою мављњо!...

САВОЛ ВА СУПОРИШ

1. Шеърро ифоданок ва бурро хонед.
2. Дар порчаи шеърї вазъияти љанг чї гуна тасвир ёфтааст?
3. «Обу хокро ба элак бехтанд» чї маънї дорад?
4. Пирўзї ба ивази чї ба даст омад?
5. Оё дањшати љангро тасаввур кардаед, ки чї гуна будааст?
6. Байтњои алоњидаро аз рўйи интихоби муаллим шарњ дињед.

МАВЉИ БАРОДАРЇ

Ба дида наќши рўйи ту, ба гўш гуфтугўйи ту,
Њанўз аз димоѓи ман нарафтааст бўйи ту,
Ба љои дур меравад дилам њамеша сўйи ту,
Шудам калону омадам кунун ба љустуљўйи ту, 
Бародарам, бародари ба љону дил баробарам!

Замини Украинаро зи сару бар ќадам задам,
Ба њар диёр дар задам, ба њар мазор дам задам,

1 Зикр – ёд кардан, ба забон овардан, гуфтањо, ќайдњо.
2 Савт – садо, овоз.

Зи лавњањои мармарин ба њирс љуста номи ту, 
Бикофтам, наёфтам нишони ноаёни ту. 
Бародарам, бародари ба љону дил баробарам!

Замони кўдакии ман ту аз њама калон будї, 
Миёни ањли дењи мо љавони пањлавон будї, 
Чанори соябон будї, мадори хонадон будї,
Вале зи хоксориат ба чашм ноаён будї, 
Бародарам, бародари ба љону дил баробарам!

Бигў, канї мазори ту, мазори хоксори ту?
Ба ваќти захми охирин кї буд дар канори ту? 
Даме фитодї бар замин, кї буд такядори ту?
Кї буд дар нигоњи ту, ба чашми интизори ту? 
Бародарам, бародари ба љону дил баробарам!

Ба ваќти љустуљўйи ман ба сўйи ман, ба рўйи ман 
Кушода буд њар даре, ба њар даре бародаре,
Агар туро наёфтам, биёфтам дар ин макон, 
Њазорњо бародарон, бародарии љовидон, 
Бародарам, бародари ба љону дил баробарам!

Ба њар диле, ки во шавад, маро ба сина љо шавад, 
Ба њар нигоњи беѓаше, ки нури дидањо шавад,
Ба хандањои ѓамбарор чу мављњои беќарор, 
Нигоњи туст ошкор, њаёти туст пойдор, 
Бародарам, бародари ба љону дил баробарам!

САВОЛ ВА СУПОРИШ

1. Шеърро бурро ва ифоданок хонед.
2. Гўед, ки шоир бародарашро дар куљоњо љустааст?
3. Љустуљўйњо дар хоки Украина ба шоир чї натиљањо додаанд?
4. Шоир дар байти

Агар туро наёфтам, биёфтам дар ин макон,
Њазорњо бародарон, бародарии љовидон

       чиро дар назар дорад?
5.    Шеърро аз ёд кунед.



152

ДАВОМИ НEK РОЊАТРО!

БА ВЛАДИМИР ЛУГОВСКИЙ

Даме, ки размгоњи бешикасти Рустами Дастон 
Ба љанги бекњо афтид аз дасти забардастон,
Даме, ки базмгоњи Ибни Сино, Рўдакї, Хайём 
Бишуд љавлонгањи дуздон,
Бишуд бозичаи айём,
Ба ин љо омадї пойи пиёда мисли як сарбоз 
Ба ќалби шоиру бо њуљљати рањсоз.
Ту аз кўњу камарњо бо машаќќат роњ мебурдї,
Чу шоир, ошиќи шаб хавф аз бегоњ мебурдї 
Зи дарё об мехўрдию мехуфтї, намехуфтї ,
Ба яздон бањс мекардї,
Ба дарё роз мегуфтї.
Чу дарё вирд мекард аз забонат шеъри Пушкинро,
Ту боло мешудї,
То даст гирї Моњу Парвинро...
Шунидї наѓмаи љонпарвари хиргоњї аз хиргоњ,
Њам овози азони дењаро бар даргањи Аллоњ, 
Шабоњанги хурўсон,
Бонги халхоли арўсонро,
Сукути кўњи тафсонро,
Садои љони инсонро,
Ту ѓарќи созњо будї,
Ту банди розњо будї.
Чу булбул моили парвозњо, овозњо будї,
Ки ногањ шарфаи тиру камон, аспи давон омад,
Кадомин бек сўйи дењаи бепосбон омад?
Балои осмон омад!
Ту барљастї,
Камар бастї,
Ба ањли дења пайвастї,
Ѓурури бек бишкастї...
Њамин шаб ёр гаштї чун ќалам тиру камонатро, 
Дигар оњанг бахшидї 
Њамин шаб достонатро,

Дар ин пасту баландињо 
Дар ин сустию сахтињо,
Миёни гирудори некбахтї, шўрбахтињо 
Ту дидї Вахшро танњо 
Миёни кўњ дар ѓавго.
Надидї дар бисоти ў дили дарёи Њофизро 
Чу шоир ёд н-овардї макони разми Рустамро 
Надидї давргардон љоми сесадпораи Љамро. 
Аљамро дидиву савти Аљамро лек нашнидї,
Дами пирї бузургонро ту хору бенаво дидї?
Агар дар хонаи тољик тамоми чиз ночиз буд,
Ба њар гањвора Њофиз буд ё девони Њофиз буд. 
Њамон пире, ки аз пайроњањо то арсаи дунё,
Зи манзилњо ба манзилњо,
Кушода роњ аз дилњо...
Агар бо номи Њофиз мешудї дар хонаи тољик, 
Баногањ ќаср мешуд аз карам вайронаи тољик. 
Агар бо шеъри Њофиз роз мегуфтї ба духтарњо, 
Ба шеърат мефаромад аз самои њусн ахтарњо. 
Агар як бор медидї, ба хубї чењраи Лайло,
Чу Њофиз маст будї умрњо аз он рухи зебо 
Вале ошиќ нагаштї...
Роњ бурдї, достон гуфтї,
Ба њар сурат сухан аз дарду дармони замон гуфтї, 
Ту хизматро адо кардї чу як роњсоз, чун сарбоз, 
Туро охир ато кардї табиат шоири мумтоз! ... 
... Аз он шабњо
Зи кўњи Нор доим мерасад овоз,
Садои мардуми роњсоз,
Садои шоири сарбоз...
Замистон асту
Механдад ба ёди ту гули бодом
Бубин Мирзои Кўлобї1 дињад роњи туро анљом.
Дуои нек рўњатро,
Давоми нек роњатро!

1 Мирзо Шариф – сардори бригадаи роњсозони Норак.

САВОЛ ВА СУПОРИШ

1. Шеърро ифоданок хонед.
2. Мазмуни шеърро наќл кунед: Владимир Луговский кї буд ва 

барои миллати тољик чї хизматњо кардааст?
3. Дар бораи дўстии халкњои тољику рус боз чињо медонед?
4. Аз матн мисраъњоеро ёфта људо намоед, ки ба тавсифи Влади-

мир Луговский бахшида шудаанд.



155

ЉУМЪА ОДИНА

Љумъа Одина яке аз нависандагони 
соњибзавќи тољик буда,  соли 1930 дар 
дењаи Некноти ноњияи Панљакент ба 
дунё омадааст.

Аввалин навиштањояш солњои шас-
тум ба табъ расидаанд. Повести «Иншо 

дар мавзўи озод» (соли 1974), романи 
«Гузашти айём» (соли 1978) ва як силси-

ла њикояву очерк ва ќиссањо ба ќалами ў 
тааллуќ доранд.

Љумъа Одина тарљумон низ буд. Асарњои Н. Тихонов, Я.  
Гашек, С. Алї, Г. Кирх, И. Шамякин, Г. Марков ва дигарон-
ро хонандагони тољик дар тарљумаи ин нависандаи хушсалиќа 
хондаанд. Љумъа Одина соли 1982 аз олам чашм пўшидааст.

Ќиссаи «Иншо дар мавзўи озод» аз марѓубтарин ва писан-
дидатарин асарњои адиб аст. Нависанда зимни ин ќисса гуфта-
нист, ки танбалї, фиребгарї, ошнобозї аз бадтарин хислатњои 
инсонї мебошанд.

«ИНШО ДАР МАВЗЎИ ОЗОД»

Шитоб мекардам. Соатам ба ду наздик мешуд. Ногоњ чаш-
мам ба Ањмади Зарду Нодира афтод. Њайрон шудам. Охир, то 
саршавии дарс андаке мондааст, онњо бошанд, ба ќањвахона 
рафта истодаанд! Бинобар ин ба соатам бовар накарда, ба со-
ати пештоќи бемористон назар афкандам. Дувоздању чоряк. 
Љин занад ин соати маро! Гоњ чун аспи тозї медаваду гоњ чун 
хари ланг базўр мегардад! Тарбузам аз баѓалам афтид, – кай-
фам парид. Худро чунон њис мекардам, ки гўё бар сарам як са-
тил оби хунук рехта бошанд. Ќариб ду соат ваќти холї дорам. 
Акнун ба куљо равам, чї кор кунам?

Дар аввал мехостам ба хона баргардам, баъд фикр кардам, 
ки то ба троллейбус савор мешавам, то ба хонаамон меравам, 
ки ќариб ними соат мегузарад, барои бозгашт боз њамин ќадар  
лозим. Њамагї панљ даќиќа мемонад. Барои панљ даќиќа ба 

хона баргаштанам намеарзад. Бинобар ин ќадамамро суст кар-
дам. Акнун ба шитобу таъљил эњтиёљ набуд. Ба фикр фурў раф-
там. Ваќтњои охир ба ман тез-тез њолати аљибе рўй медињад: 
њамин ки оњиста-оњиста ќадам мондам, дар майнаам фикрњои 
муљмалу берабти бисёре пайдо шуда, маро сахт азоб медињанд.

Ваќте ки хурд будам, орзу мекардам, ки тезтар калон ша-
вам, аќаллан ба талабањои синфњои њашту дањ расида гирам. 
Ана акнун калон шудам, 18-ро пур карда ба нуздањ ќадам мон-
дам, мўйлаб баровардам, мўйлабамро њафтае ду маротиба ме-
тарошам, аммо аз калон шуданам чандон хурсанд нестам. Зани 
њамсояи дасти рости мо – Эргашбибї мегўяд, ки ман «марда-
ки каппакалон» барин ѓафс шудаам ва акнун аз ман гурехтан, 
яъне рўй пўшидан лозим будааст. Ана он саволњое, ки майнаи 
маро гиљ мекунанд: чаро ба вай, ба кампири ќариб шастсола аз 
ман рўй паноњ карданаш лозим будааст? Чаро њамин ќадар сол 
лозим набуду акнун лозим шуда монд? Охир, мо ќариб дањ сол 
боз њамсоя! Хайр, гўр ба сараш, аз ман рўй пўшад, пўшидан 
гирад. Як умр рўяшро набинам њам, заррае хафа намешавам...

Маро дар ваќтњои охир дигар масъалањо азоб медињанд. 
Масалан, чаро падари ман падари Зарифи Муш барин љарроњ 
ва ё падари Аброри Балон барин мудири база не? Чаро вай 
танњо коргари одии заводи хишт? Шароит надошт? Чаро ша-
роит надошт? Падари Мушу падари Балон ба падари ман 
њамсоланд. Пас, чаро онњо шароит доштанду падари ман не? 
Пас падари Балону падари Муш аз падари ман боаќлтар бу-
даанд? Пас чаро ман аз Балону Зарифи Муш бењтар мехонам? 
Пас чаро гандум корї, гандум мерўяду љав корї љав, – мегўянд? 
Хайр, ин саволњоро бе љавоб њам мондан мумкин.

Акнун як назар бахти маро тамошо кунед. Мисол, 
мактабњои миёна боз дањсола шуданд. Акнун талабањои 
синфњои дањ хам баробари мо, талабањои синфи ёздањ, макта-
би миёнаро тамом мекунанду баробари мо номаи камол меги-
ранд, баробари мо ба мактабњои олї ариза медињанд. Ин аз 
њоло моро ба тањлука андохта истодааст. Соли гузашта ќариб 
нисфи тамомкунандагони мактаби мо ба мактабњои олї дохил 
шуда натавонистанд. Њатто ду талабаи бо медали тилло та-
мом кардагї њам. Дар ин бора мухбире дар яке аз рўзномањои 

марказї маќолае навишта, муаллимон ва аълочиёни моро хуб 
шарманда кард. Муаллимони мо мегўянд, ки ин кори мухбир 
ањмаќист, чунки аълочиён њам монанди дигарон рагу хун до-
ранд, бинобар ин мумкин аст, ки саросема шуда ба саволњои 
имтињонгиранда дуруст љавоб дода натавониста бошанд. Аз 
ин воќеаи таассуфовар хулосањои бисёр чуќур баровардан ва 
коллективи муаллимони мактаби мо барин мактаби калон ва 
обрўмандро бадном кардан дуруст нест. Боз кї медонад?

Ман панљ соли охир танњо бо бањои панљ мехонам. Њамаи 
муаллимањо мегўянд, ки мактабро њатман бо медали тил-
ло тамом хоњам кард, аммо вањтњои охир медал гирифтан 
намехоњам, аниќтараш аз медал гирифтан метарсам. Умуман, 
ин медал ба ман чї лозим? Барои медалдорони соли гузаш-
та барин шарманда шудан? Аз шарм ба Ќазоќистон, ба кадом 
як совхози навбунёд гурехта рафтанд. Агар онњо медал наме-
доштанд, гапе намешуд. Њар сол њазорњо нафар аз имтињонњои 
ќабул афтида истодаанд! Бинобар ин чандин ваќт боз ин фикр 
маро азоб медињад. Агар ман мактабро бо медал тамом ку-
нам, дар ваќти ба мактаби олї дохил шудан аз «мусоњиба» 
нагузарам ва ноилољ њамроњи њама, «аз рўйи ќоидаи умумї» 
имтињон медињам ва њатман бањои ду ва ё се мегирам. Баъд 
њама дар кўчаву пасткўчањо бо ангушташон ба ман ишора кар-
да мегўянд, ки ана, њў вай бача, мактаби миёнаро бо медал та-
мом карду аз имтињони ќабул афтид.

Аз афти кор, бо ошнобозї медал гирифтагї! Мумкин аст, 
ки ягон мухбир дар ягон рўзнома дар ин бора маќола навиш-
та, маро ва муаллимањои азизамро, ки барои таълиму тар-
бияи ману шарикдарсонам басе зањмат кашидаанд, шарман-
да кунад. Не, ба ман медал лозим нест. Њамту, баробари њама 
мактабро тамом кунам бас! Бинобар ин ба дарсњо он ќадар 
ањамият намедодагї шудам. Ња, на панљ, балки севу чор ги-
рам њам, мешавад. Муаллимњоямон баъд аз љавоби ман хеле 
ваќт cap мељунбонанд, оњ мекашанд ва бо таассуф «Ба шумо чї 
шуд? Њай, њай, рафиќ Њакимов, умеди мо аз шумо ин набуд!» – 
мегўянду дар журнал боз як «панљ» мемонанд ё ба журнал њељ 
чиз намонда таъкид мекунанд, ки боз тайёр карда биёям, дар 
дарси оянда боз мепурсанд. Маълум мешавад, ки ќонуни инер-

сия дар ин љо таъсир доштааст. Оё шумо аз физикаи синфи нуњ 
ќонуни инерсияро медонед? Оё шумо медонед, ки чаро авто-
мобил ва ё поездро якбора тормоз дода нигоњ доштан душвор 
аст? Ин њама ба ќонуни инерсия вобаста аст! Ана њамин хел ба 
аълочї якбора севу чорхон шудан душвор будааст, чунки дар 
ин љо њам ќонуни инерсия амал мекардааст.

САВОЛ ВА СУПОРИШ

1. Мухтасаран дар бораи тарљумаи њоли Љумъа Одина наќл ку-
нед.

2. Аз сарсатри аввал чиро фањмидед, наќл карда дињед.
3. Чаро Њакимов падари худро нисбати падарони њамсинфонаш 

паст мешуморад?
4. Барои чї ў медал гирифтан намехост? Фикратонро гўед.
5. Ба аќидаи шумо он фикру аќидањое, ки дар майнаи ќањрамони 

ќисса пайдо шудаанд, њамаашон дурустанд?
6. Хулосаатонро рољеъ ба ин порча баён кунед.

Имсол ба назарам бањор хеле серборон омад. Ман ин фик-
рамро ба Кабўтари Дубома гуфтам. Вай китфонашро дарњам 
кашида бо тамасхур гуфт:

– Имсол њам бањор њарсола барин, њатто камборонтар. Ту 
ки имсол плаш надорї, ба назарат њамин хел менамояд. Соли 
гузашта плаши ман барин плаши нави хитойї доштї– ку! Куљо 
шуд?

Дар њаќиќат соли гузашта плаши нави хитойї доштам. То-
бистон, дар ваќти таътил дар сохтмони заводи нурињои маъда-
ни Ќўрѓонтеппа якуним моњ кор карда, камтар пул пасандоз 
карда будам. Гумон мекардам, ки Балон ба пули худам плаш 
ёфта медињад. Тирамоњ андак пеш аз саршавии боронгарї, пла-
ши куњнаамро ба додарам Валимуњаммад додам. Балон илти-
моси маро рўирост рад накард, имрўзу фардо гуфта то њоло ка-
шол дода гаштааст. Акнун плашаш сарашро хўрад. Ба ќарибї 
фасли боронгарї њам мегузарад, тобистон мешавад.

Бале, гапи Кабўтари Дубома дуруст аст. Ман, ки плаш на-
дорам, бањор ба назарам серборон менамояд. Аммо ба наза-
ри Балон, Калла ва Раљаби Тилло, ки плаши балонї доранд, 

бањор камборон менамояд. Онњо њатто дар рўзњои офтобї њам 
плаш пўшида мегарданд...

Мо, талабагони синфњои ёздањ хабари боз дањсола шу-
дани мактабњои ёздањсоларо шунида хеле хафа шудем, аммо 
талабањои синфњои дањ баръакс хеле хурсанд, чунки онњо 
њам баробари мо, баробари бачањое, ки як ё ду сол калонта-
ранд, номаи камол хоњанд гирифт. Агар мо ба љойи талабањои 
синфњои дањум мешудем, низ хурсандї мекардем? Ња, ба фик-
рам аксарияти мо њамин хел мекардем. Пас, њар як кас ба њар 
як њодиса аз мавќеи худ, аз рўйи манфиати худ бањо медињад? 
Чї хеле Ањмади Калла мегўяд, њар кас бо доѓи худ месўзад! Ња, 
њамин хел барин.

Кабўтари Дубома бачаи ќобилу њалим аст. Вай танњо се сол 
боз њамроњи мо мехонад. Пештар дар кадом як дењаи дурдасти 
райони Сари Осиё њамроњи бобояш зиндагї мекардааст. То 
ќарибї дар синфи мо як вай белаќаб буд. Азбаски Шарифљон 
дар синфамон одами нисбатан нав буд ва њалиму ќобилакак 
буд, мо аз лаќабмонї худдорї мекардем. Ба ќарибї ман, Кал-
ла, Македон ва Муш аз забони Шарифљон ќиссаи аљоибро шу-
нидем.

Модари Шарифљон хеле барваќт дар синни шонздањсола-
гї, бо амакбачаи худаш, ки аз ў дањ сол калон будааст, издивољ 
мекунад. Баъд аз як сол Шарифљон таваллуд мешавад. Рўзе па-
дараш аз кори сањро сахт мондаву шалпар шуда, ба хонааш 
бармегардаду ба зављааш мегўяд: «Думи барзаговро тоб дода 
гаштан ба дилам зад. Ман маълумоти миёна дорам!

Агар ту розї бошї, ба Душанбе рафта хонаму одам шуда 
мебиёям! Њамагї чор сол! Ин њељ гап не, Душанбе наздик. 
Тез-тез ба наздатон омада меистам». Модари Шарифљон розї 
мешавад ва ба колхоз даромада кор мекунад, то ки маиша-
ти писару падаршўи пирашро таъмин кунад ва ба шавњари 
донишљўяш њам каму беш пул фиристода истад. Аз байн чор 
сол мегузарад, падари Шарифљон институтро тамом мекуна-
ду дар худи Душанбе ба кор таъин мешавад ва баъд зану пи-
сарчаашро ба наздаш кўчонда меорад, аммо зављааш зуд 
одатњои ќишлоќиашро партофта, ба монанди занони шањрї 
либос пўшидан, ба квартира нигоњубин намудан ва дар тўю 

маъракањо озодона суњбат карданро ёд гирифта наметавонад, 
бинобар ин њам падари Шарифљон аз њамсояву рафиќонаш 
шарм карда, бо бањонае зану писарчаашро боз ба зодгоњашон, 
ба назди падараш бурда мемонад ва дере нагузашта ба як бе-
ваи «маълумотдор» хонадор мешавад. Модари Шарифљон 
инро шунида сахт ба шўр меояд:

Ња-а, ман бесавод будем? – мегўяд. – На ба кварти-
ра нигоњубин карда метавонистему на одам барин либос 
пўшидан? Њоло ман ба вай, номард, чї хел одам буданамро 
нишон медињам!

Вай баъзе чизњояшро фурўхта пул мекунаду писарчаашро 
ба бобояш супурда рост ба Душанбе ба омўзишгоњи тиббї ме-
ояд. Дар ин љо, дар курси сеюм бо як муаллимашон издивољ 
мекунад.

Ана хоњари шафќат Мењринисо Ашрафї чї хел одам бу-
даанд!

Ман модари Шарифљонро наѓз мешинохтам, – онњоро се–
чор бор њамроњ дар кўча ва як бор дар хонаи Асрорино, ки 
бо онњо њамдиёр будаанд, дида будам, вале асло гумон на-
мекардам, ки духтур Ашрафї падари Шарифљон нест. Њоло 
Мењринисо – апа дар бобати либоспўшї ва маъракаорої њар 
хел занњои соњибмаълумотро бо як нўл мезанад. Агар ман мо-
дари Шарифљон будани ўро намедонистам, гумон мекардам, 
ки ягон љавонзани шањрии олуфтасатанг аст ва синнаш аз 25-
26 камтар асту бештар нест.

Ба Душанбе омадаму аз омаданам пушаймон, – гуфт 
Шарифљон дар охири наќлаш.

Ману Калла хомўш будем. Муш, ки донистани асрори ои-
лавии одамонро хеле дўст медорад ва ба наќли Шарифљон 
гўшашро сих карда гўш мекард, пурсид:

– Барои чї? Магар шањри мо ба ту маъќул нашуд?
Не, не, Душанбе ба ман маъќул, шањри тозаву озода, сер-

долу дарахт.
Пас, барои чї пушаймонї?
Чунки худро на дар хонаи падарам наѓз њис карда метаво-

наму на дар хонаи модарам. Падарам аз зани дуюмашон њашт 
фарзанд доранд ва модарам аз шавњари дуюмашон се нафар. 

Ба њамин тариќ, ман ду падар, ду модар ва ёздањ хоњарчаву до-
дарча дорам, аммо ягон нафари онњо маро наѓз намебинанд. 
Ман барои њамин дубома, туфайлихўр ва бегона. Агар ягон 
чиз лозим шавад, ба назди падарам оям: «Сездањ сол алимент 
додам бас, акнун назди модарат рав, ман њашт фарзанд дорам, 
аёлманд њастам, базўр зиндагиамро нўг ба нўг карда истода-
ам» – мегўяд. Агар ба назди модарам оям, «ба назди падари бо-
саводат рав», – мегўяд ва чунон падарамро дашном медињад, 
ки гўшњоям ќулф мезананд. Хулласи калом, ман кабўтари ду-
бома барин, аммо на дар инаш манзил гирифта метавонаму на 
дар онаш! Љойи хоби муайян њам надорам. Гоњ дар хонаи мо-
дарам, гоњ дар хонаи падарам ва гоњ дар хонаи Асрорино...

САВОЛ ВА СУПОРИШ

1. Матнро ќироат кунед.
2. Шарифљон ба рафиќонаш дар бораи чї наќли аљиб кард?
3. Оид ба рафтори падару модари Шарифљон чї мегўед?
4. Дар атрофи ќисмати Шарифљон бањс ташкил намоед.

АСАРҲОИ ДРАМАВӢ

Он асарҳои саҳнавие, ки воқеа ва ҳодисаҳои муҳими ҳаётро 
дар бар гирифта, амалиёти қаҳрамононро барои ба мақсад раси-
дан таҷассум менамоянд, драма меноманд. Драма калимаи Юнонӣ 
буда, маънояш ҳаракат, амалиёт мебошад.

Асосгузорони театр ва нахустин офарандагони асарҳои 
драмавӣ: Эсхил, Сафокл, Аристофан, Еврипид (Юнон), Шекспир 
(Англия), Молер (Франсия), Шиллер (Олмон) будаанд.

Муҳимтарин хусусияти асарҳои драмавӣ аз он иборат аст, ки 
воқеа ва ҳодисаҳои ҳалталаби зиндагиро дар саҳна ҳунармандон 
иҷро менамоянд. Асарҳои драмавӣ дар мавзӯъҳои гуногун навиш-
та мешаванд. Нависандаеро, ки асари драмавӣ менависад, драма-
тург меноманд.

Драматургон дар бораи ҳаёту фаъолият ва қаҳрамонию 
ҷонфидоии шахсони бузурги давраҳои муайяни таърихӣ ба мисли 
устод Рӯдакӣ, Ибни Сино, Ҳаким Фирдавсӣ, Исмоили Сомонӣ ва 
дигарон асари драмавӣ навиштаанд.

Асари дарамавӣ аз дигар намудҳои адабӣ фарқ дорад. Хусуси-
яти фарқкунандаи асарҳои дарамавӣ дар он аст, ки барои дар саҳна 
намоиш додан навишта мешаванд. Санъатшиноси машҳури рус 
К.С. Станиславский барҳақ гуфтааст: «Танҳо дар пешайвони те-
атр асари саҳнавиро бо тамоми ҳастиву моҳияташ фаҳмидан мум-
кин аст. Агар ин тавр намебуд, тамошобин ба театр намерафт ва 
дар хона нишаста намоишномаро мустақилона мутолиа мекард».

Хусусияти дигари асарҳои драмавӣ дар он аст, ки ба воситаи 
тазодҳо, ихтилофҳо ва ақидаҳое, ки дар рафтору лаҳни гуфтор, 
ҳаракату амалиётҳо, ишораҳо ва тағйиротҳои зоҳирии ҳунармандон 
ба амал меоянд, бинандаро ба моҳияти асар шинос менамоянд. Би-
нобар ин, аз тамошобин бодиққатӣ ва мулоҳизакориро талаб мена-
мояд. Он амалиётҳое, ки дар саҳна воқеъ мешаванд, танҳо барои 
намоиш набуда, дар ҳаёт низ рӯй хоҳанд дод. Хосият ва моҳияти 
асари драмавӣ низ ошкор ва ифшо намудани ҳаёти воқеӣ, ҳақиқати 
зиндагии ҳар як давр бо тамоми бурду бохтҳояш мебошад.

САФАРМУЊАММАД 
АЙЮБЇ

Шоир ва драматурги маъруфи то-
љик Сафармуњаммад Айюбї 20 декаб-
ри соли 1945 дар шањри Кўлоб тавал-
луд шудааст. Донишкадаи омўзгории 

шањри Кўлобро (с. 1976) хатм кардааст. 
Шеърњои аввалинаш њанўз аз соли 1956, 

аз синни 11-солагиаш ба табъ расидаанд.
Муаллифи китобњои «Гули гандум», 

«Роњи сафар», «Шохаи барќ», «Фалаки роѓї», 
«Осори мунтахаб», «Љилвагоњи офтоб», «Мунзим», «Тўй дар 
Хуррамдара», «Шоњ Бика» мебошад. Њамчунин драмањои ман-
зуми «Амир Исмоил», «Даќиќї», «Алии Сонї», «Спитамен», 
«Заволи Чамбули Мастон», «Фишор» ба ќалами ў мансубанд.

Ў дар жанри маснавї низ асарњои бисёре офаридааст. Айюбї 
Шоири Халќии Тољикистон, Арбоби Њунари Тољикистон ва 
барандаи Љоизаи давлатии ба номи Абўабдуллоњ Рўдакист.

АМИР ИСМОИЛ

(Драмаи манзум дар ду баст ва њафт намоиш)

Иштироккунандагон:
Исмоили Сомонї – волии Бухоро, минбаъд амири Давла-

ти Сомониён.
Насри Сомонї – амири Варзрўд.
Абулфазли Бальамї – надими дарбори Насри Сомонї, 

баъд Њољиби бузурги (сарвазири) дарбори Исмоили Сомонї.
Абусолик – оњангсоз.
Ширин – каниз.
Зоњира – мураббияи Ширин.
Умар – сарбоз, писари Сарњанг.
Ќаробой – њомии низоми дохилаи Шимоли Бухоро, ходим, 

аркони давлат, нукарон.

БАСТИ АВВАЛ

НАМОИШИ ЯКУМ

(Сањна нимторик. Болои сањна тахтест амирї ки ду рўй 
дорад. Дар як рўйи тахт Исмоили Сомонї ва дар рўйи дигари он 
Насри Сомонї нишастаанд. Тахтро чарх мезанонанд, ки гоње 
рў ба тамошобин Наср ва гоње Исмоил пайдо мешаванд. Аркони 
давлат ба муќобили њаракати тахт чарх зада, гоње ба Исмоил 
ва гоње ба Наср хитоб мекунанд.)

БА ИСМОИЛИ СОМОНЇ

Хуфтагонро дод мебояд такон,
Гир халќи хешро аз љои љон!

БА НАСРИ СОМОНЇ

Љабр кун, то халќ монад дар њарос,
Ќатл кун, бинмуда њар гапро асос!

БА ИСМОИЛИ СОМОНЇ

Мулк пур гаштаст аз нокас басе,
Рањм манмо, чун намефањмад касе!
Давлати навро бубояд дасти зўр,
Подшоњи зўр меёбад зуњур!

БА НАСРИ СОМОНЇ

Дар фарози кўњсорони Аљам 
Њалќањои дорро бинмо алам!
Мон, ки халќи мо хушомадгў шавад,
Сархамї бар халќи кишвар хў шавад.
Халќи балвогар нагардад муътабар!
Бар сари осї бизан теѓу табар!

БА ИСМОИЛИ СОМОНЇ

Бар гулуи дузду ѓарњо рез ќир,
Раѓми ањкоми сияњдил теѓ гир!

БА НАСРИ СОМОНЇ

Њар кї cap бардошт, пояшро бибур! 
Чашмњои саркашонро соз кур!
Аз бародарњои худ бинмо њазар,
Њар яке оранд бар љонат хатар!

БА ИСМОИЛИ СОМОНЇ

Ту ѓуломи Насри Сомон гаштаї, 
Чун асир ўро санохон гаштаї! 
Волии мулки Бухорої агар,
Оќилу нотарсу доної агар,
Рањм бинмої ту, меёбї зиён,
Бош ту саркардаи сомониён!
Бо чунин рафтор меёбї сарї, 
Дастболо мешавї дар сарварї!

БА НАСРИ СОМОН

Не, набояд кард рафторе чунин, 
Халќ аз ѓурбат намегардад ќарин! 
Бо чунин аркони дар фитрат њаќир, 
Обрўмандї намеёбад амир!

БА ИСМОИЛИ СОМОНЇ

Ку надиме, к-ў туро ояд писанд,
Аз фазилат рўњи ў бошад баланд!
Бо чунин ањкоми ноањлу заиф 
Бењ намегардад Бухорои Шариф!

БА НАСРИ СОМОНЇ

Ё бародар њаст ё хешу табор,
Хеш набвад, несташ гар ифтихор! 
Гар бародар бар Ватан орад хатар, 
Рањм манмо ту ба фарзанди падар!

(Наср меравад.)

БА ИСМОИЛИ СОМОНЇ

Наср аз мо дар ѓазаб гардидааст
Аз бародар хунталаб гардидааст!
Ањриман дар синааш љо кардааст,
Зидди мо ў љанг барпо кардааст!
Дар сари давлат набояд дод тан 
Њељ гањ бар фитнањои Ањриман!

(Исмоили Сомонї сарашро дудаста дошта молиш медињад 
ва каф мекўбад. Ањли аркон мераванд. Ширин пайдо мешавад.)

ИСМОИЛИ СОМОНЇ

Чї асрорест дар чашмони Ширин,
Нигоњаш мерабояд дарди вазнин.
Чу бар ман бингарад, осуда гардам.
Чу марди пир хоболуда гардам.
Арабдухтар, хаёлам,к-ў парияст,
Ки дар ў хислати марњамгарияст.

ШИРИН

Ман ин љоям.

ИСМОИЛИ СОМОНЇ

Сарамро дор, Ширин,
Ки дарди нимасар гардид вазнин.
Бигў Ширин, чї дасту панља дорї,
Ки рўи дард марњам мегузорї?
Сари њар панљаат иксири дард аст,
Нигоњат бар вуљудам кора кардаст.

(Ширин чаккањои сари Исмоили Сомониро молиш дода, ўро 
ором мекунад.)

ШИРИН

Шумо бисёр бетобед, хоља,
Чаро шабњо намехобед, хоља?

ИСМОИЛИ СОМОНЇ

Ба фикри марзу буми ин диёрем,
(Фосила)

Typo беинтињо мо дўст дорем.
Ту, Ширин, аз куљо донї, ки њар шаб 
Намехобам, дилам месўзад аз таб?

ШИРИН

Ба дидори шумоям њаст матлаб,
Шуморо хоб мебинам њама шаб.

(Исмоили Сомонї Ширинро навозиш мекунад, Зоњира вори-
ди толори волї мегардад. Ў дар даст ташти њазориспанди сўзон 
дорад.)

ЗОЊИРА

Ба ин њусни худододе, ки доред,
Бахил онро ба њайрат мегузоред.
Њамеша чашм мегирад шуморо,

ИСМОИЛИ СОМОНЇ

Мазан лофи паризодї ту моро,
Барои мард зебоии ботин 
Бувад авлотар аз рухсори рангин.
Фишорам медињад андуњи бисёр,
Хаёлам, гањ дилам мемонад аз кор.
Ташаккур бар ту, эй Ширини њозиќ.

ЗОЊИРА

Набошад Наср бар тахти ту лоиќ 

(Исмоили Сомонї бо њаяљон аз љой бармехезад ва ба гўшае 
меояд.)

ИСМОИЛИ СОМОНЇ

Агар ки Наср садри хонадон аст,
Сару саркардаи Сомониён аст.
Чаро бар раѓми мо мехезад акнун,
Чаро бо ѓайр меомезад акнун?

ЗОЊИРА

Халифа Муътамид ўрост њомї,
Силоњаш додаасту бас низомї

ИСМОИЛИ СОМОНЇ

Мане, ки лашкари поянда дорам, 
Шукўњу шаъни афзоянда дорам,
Рањо созам Бухороро аз ин банд, 
Итоатгар нагардам бар Самарќанд!

ШИРИН

Ду тан њамхуну њамљонед, хоља,
Ду тан аз Оли Сомонед, хоља.

ЗОЊИРА 

Бародар њаст, аммо чун адуяст,
Чу аз пушти бародар кинаљўяст.

ИСМОИЛИ СОМОНЇ

Нахоњам дод бар ў бољу андоз,
Чу бар раѓмам намуд ў љанг оѓоз!

ШИРИН

Шуморо ў љигарбанд аст.

ИСМОИЛИ СОМОНЇ

Дам шин!
Магў њарфе дигар аз Наср, Ширин! 

ШИРИН

(Худро аз Исмоили Сомонї дуртар гирифта)
Худоё, хулќи ў он ќадр тез аст,
Ки ў бо сояи худ дар ситез аст.

(Фосила)
Чи наздикему дурем аз бари њам, 
Љавонї бигзарад бо ѓуссаву ѓам.
Чаро?

ХОДИМ

Сарњанг омад!

ИСМОИЛИ СОМОНЇ 

(Бо беќарорї)
Мон, дарояд!

(Сарњанг меояд.)

ИСМОИЛИ СОМОНЇ

Димоѓаш чоќ, бардам менамояд. 

САРЊАНГ

Чї амре карда будї, гашт иљро, 
Њаёти мо дигар бигрифт маљро!

ИСМОИЛИ СОМОНЇ

Чињо кардї ту бо ањли Самарќанд, 
Киро барбаста овардї ту дар банд?! 
Чї гaп шуд?

ХОДИМ

Балъамї омад.

САРЊАНГ

Кї омад?

ЗОЊИРА

Хаёлам, мешавад ин љо ќиёмат!
(Фосила. Ба як тараф омада) 
Намехоњам шавад њамљуру пайванд, 
Миёни њам Бухоро бо Самарќанд. 
Чї кори хайр шуд, ки Насри Сомон 
Асир афтод, љойи ўст зиндон.
Маро бењурматї бисёр бинмуд,
Људо аз аќрабою ёр бинмуд.
Ба айби ў гузаштам љабр аз cap, 
Тамоми умр њастам бевадухтар. 
Надими Насри Сомон аст ин мард, 
Ба мо чун душмани љон аст ин мард.

САРЊАНГ

Ман ўро мекушам!
Ў душмани мост!

ШИРИН

Наметарсад!...
Љавонмард аст, пайдост 
(Исмоили Сомонї љањида мушт гирењ мекунад.)

ИСМОИЛИ СОМОНЇ

Чї сон аз садди вазнин ў гузаштаст,
Зи сангарњои сангин  гузаштаст?!

(Ба Сарњанг)
Бад-ин сурат агар лашкар ту дорї, 
Хаёлам, бар аду cap мефарорї!

САРЊАНГ

Амирашро ба банд овардаам ман,
На бо найрангу фанд овардаам ман.
Ба зўри даст бигрифтам Самарќанд 
Бигирам Балъамиро низ дар банд!

ЗОЊИРА

Магар кўр аст, як пояш ба гўр аст?! 

ШИРИН

Хаёлам, Балъамї марди љасур аст. 
Вагарна бењарос ў аз Самарќанд 
Чї сон омад, гузашт аз сангару банд?

ИСМОИЛИ СОМОНЇ

Бирав, Ширин, ки мо гуфтор дорем, 
Сухан аз ањли бадкирдор дорем.

(Ба ходим)
Бигў бар Балъамї, ин љо дарояд,
Ба мо ў маќсади худро кушояд.

(Ширин ва Зоњира мераванд. Балъамї меояд.)

ИСМОИЛИ СОМОНЇ

Наметарсї магар аз теѓи хунхоњ,
Ки нотарс омадї њоло ба даргоњ?!

АБУЛФАЗЛИ БАЛЪАМЇ

Ба олам аз касе тарсе надорем, 
Њама парвардаи Парвардигорем. 
Бароям хонадони Оли Сомон 
Набошад хонаи бегона алъон.

ИСМОИЛИ СОМОНЇ

(Бо тамасхур)
Ана, сарњанги мо аз љанг баргашт, 
Зафарманду баному нанг баргашт.

АБУЛФАЗЛИ БАЛЪАМЇ

Бародар бар бародар гар зафар кард, 
Ба олам хешро шармандатар кард. 
Аё волї, мадењ бар Наср озор,
Каси доно набошад тундкирдор!

ИСМОИЛИ СОМОНЇ

Намуд ў бар ѓазо моро њидоят, 
Макун дар пеши мо ўро њимоят!

АБУЛФАЗЛИ БАЛЪАМЇ

Гурўњи бадгуморе дар Самарќанд, 
Манори мирро аз зер барканд.
Бизад оташ ба шањру нохушї кард, 
Паноњї њар куљо тољиккушї кард! 
Тамоми ањли Дањбед аз ѓами љон 
Фирорї гашт бар Дарвозу Хатлон. 
Халифа Муътамид андар ѓазаб шуд, 
Кунун дур аз њама айшу тараб шуд. 
Хаёлам мекашад лашкар ба ин љо!

САРЊАНГ

Намемонам дарорад cap ба ин љо!

ИСМОИЛИ СОМОНЇ

Намебинам иноят дар халифа, 
Намесозам итоат бар халифа! 
Бухоро њељ гањ моли араб нест, 
Хаёлам, Оли Сомон бенасаб нест. 
Ба њифзи ному нанги ќавму кишвар 
Насозам рањм њатто бар бародар! 
Куљо шуд Наср?

(Ба Сарњанг эътироз карда) 

САРЊАНГ

Дар поёни роњ аст,
Њама аркони ў дар зери чоњ аст!

(Фосила)
Иљозат дењ, бигирам Балъамиро, 
Ки душман њаст ў бар мо, амиро!

АБУЛФАЗЛИ БАЛЪАМЇ

Амири Варзруд нест алъон 
Амири мост, алњаќ, Насри Сомон. 
Чаро волии худро мекунї фанд?!

(Ба Исмоили Сомонї)
Намебояд шавї аз фанд хурсанд.

ИСМОИЛИ СОМОНЇ

Араб садсолањо бар души мо буд, 
Амири фикру аќлу њуши мо буд!

САРЊАНГ

Намехоњї, ки бошад тољвар ў? 
Ѓуломиро намехоњад дигар ў!

ИСМОИЛИ СОМОНЇ

Ба илму равнаќи фарњангу эљод 
Бухоро кам намеояд зи Баѓдод!

АБУЛФАЗЛИ БАЛЪАМЇ

Маљў њоло људої аз хилофат,
Ки атрофат пур аст аз дарду офат. 
Биёбонњо њама аз ќавми кўчист..

САРЊАНГ

Бигў, майли ту аз ин гуфтугў чист?!

ИСМОИЛИ СОМОНЇ

Магар ин нуктаи марди кабир аст,
Туро вањми араб думболагир аст! 
Агарчанде сарат аз фазл болост,
Магў њарфе,ки фикрат куњнаколост!
Ба њаљ рав, сўфии узлатнишин шав, 
Пайи омўзиши тафсири дин шав!

САРЊАНГ

Аё волї, макун бар Балъамї гўш, 
Гузар аз бањри ў, созаш фаромўш!

АБУЛФАЗЛИ БАЛЪАМЇ

Мадењ имкони бадкорї ба њар кас, 
Бародаркуш бигўяндат аз ин пас!

(Ба Сарњанг)
Магар ман душманам, эй марди нодон, 
Надимам ман њаме бар Насри Сомон. 
Ба ў ман то ќиёмат ањд бастам,
Варо мисли бародар мепарастам!

ИСМОИЛИ СОМОНЇ

Њамин дам Насри Сомон дар чї њол аст, 
Магар маљрўњи сахту бемаљол аст?

САРЊАНГ

Бишуд маљрўњи теѓам Насри Сомон. 
Варо бегањ даровардам ба фармон.

АБУЛФАЗЛИ БАЛЪАМЇ

Чї дањшат, ту ѓулому ў амир аст, 
Сикандар бар ѓуломи худ асир аст! 
Бародарро, чу бигрифтед дар банд, 
Намебахшад шумоёнро Худованд!

ИСМОИЛИ СОМОНЇ

(Ба Сарњанг)
Чї кардї, бенасаб, бар Насри Сомон?!

САРЊАНГ

Њар он чї гуфта будї,

ИСМОИЛИ СОМОНЇ

Њу ту, нодон!

АБУЛФАЗЛИ БАЛЪАМЇ

Амире чун ба ќотилњо амон дод, 
Худашро љой байни ќотилон дод.

САРЊАНГ

Надими пир, раѓми ў магў тунд,
Ки монанди ќалам месозамат кунд!

АБУЛФАЗЛИ БАЛЪАМЇ

(Ба Сарњанг)
Шунидам,ки варо кардї лату куб, 
Раво дидї ба ў кирдори нохуб. 
Басоњо ранљу озораш ту додї, 
Њаќоратњои бисёраш ту додї.

САРЊАНГ

(Пеши пойи Исмоили Сомонї ба зону зада)
Сагат њастам, ба гирдат посбонам, 
Касеро бар ту афзудан намонам!
Ту бинмо сўйи душман як ишора, 
Кунам ман пайкарашро пора– пора!
Агар фарзанди ман шуд бо ту душман, 
Сарашро мекунам аз тан људо ман!

ИСМОИЛИ СОМОНЇ

Шунидам дар Тироз аз ањли туркон, 
Ба балво хест ќавме зидди моён?

САРЊАНГ

Сару саркардаи ин ќавми бадрой 
Бувад сарбози дарборат – Ќаробой!

ИСМОИЛИ СОМОНЇ

Ќаробой?! Ўњ, саги аблањ! Њаромї! 
Намуд ў дар љавоби мо ѓиромї!
Гадоро соњиби кораш намудам,
Ба дасти худ силањдораш намудам! 
Бидодам лашкару аспу љињозаш, 
Намудам омили бољи Тирозаш! 
Кунун ин сифла раѓми мо ба по њаст!

САРЊАНГ

Њама кирдори ў кори хато њаст! 
Садоќатмандии моро ту бипзир, 
Њама турки Бухороро кунам ќир!

ИСМОИЛИ СОМОНЇ

Шунидї, ў садоќатманди мо њаст,
Чу саг якумр ў дар банди мо њаст. 
Бирав ту бар Тирозу бар Самарќанд, 
Тамоми саркашонро гир дар банд!

АБУЛФАЗЛИ БАЛЪАМЇ

Ба хирман дуздро магзор сарвар,
Ба гургон раммаро манмой бовар.

САРЊАНГ

Агар дастам расад, љонаш ситонам!

ИСМОИЛИ СОМОНЇ 

(Ба Сарњанг)
Туро аз содиќони хеш донам.
Ба Оли Балъамї будї дилам гарм,
Вале аз гуфтаи ту омадам шарм.

(Ба Сарњанг)
Бирав, ту Насрро њоло рањо кун,
Варо роњї кунун бар назди мо кун.

Бубар пайѓоми мо бар Насри Сомон,
Биёраш њамрањат бар ќасри Сомон.

(Сарњанг меравад. Исмоили Сомонї дар ќайди орзуњо меаф-
зояд.)

ИСМОИЛИ СОМОНЇ

Агар чун Мовароуннањр алъон 
Шавад якљоя бо хоки Хуросон.
Кунун аз иттињоди ин ду кишвар 
Замони давлати нав мешавад cap!
Кашам њар шањрро ман сангдевор,
Ки раѓми душманон бошанд подор!

АБУЛФАЗЛИ БАЛЪАМЇ

Диёреро,ки онро нест ѓамхор,
Њимоят кай намояд сангдевор?
Касе к-аз рањму шафќат кард сангар, 
Набишкасташ на тўфону на лашкар.

ИСМОИЛИ СОМОНЇ

Бигў, манмо њазар, дар дил чї дорї,
Даѓал гуфтан бењ аст аз бадгуморї!

АБУЛФАЗЛИ БАЛЪАМЇ

Ба ѓайр аз лашкари берањму ѓаддор 
Барои давлатат фазл аст даркор.
Аду метарсад аз илму њунар беш,
Њунар меоварад ављу самар беш.
Аду метарсад аз ќасру манорат,
Зи акси лавњаву наќшу нигорат.
Зи боѓу роѓу аз сањрои гандум,
Зи њусну чењраву одоби мардум.
Аду метарсад аз лафзу забонат,
Аду метарсад аз њусни баёнат..
Аду метарсад аз созу навоят,
Зи байту ќиссаву лањну садоят.

Аду метарсад аз њар наќши далќат,
Аду метарсад аз фарњанги халќат,
Фазилатро ду олам мепазирад,
Ба љангу љўш кас олам нагирад.

(Фосила)
Сипањсолорро аз ќавми худ гир,
Вагарна мешавї як рўз тасхир.
Амире, ки зи ќавмаш нест лашкар,
Бувад монанд бар Симурѓи бепар.

(Фосила)
Ѓуломоне, ки сарбозанд имрўз,
Туро бо мењр бинвозанд имрўз,
Њама бар хеш ѓундоранд сарват,
Њама гарданд дорою бадавлат.
Агар хоњї амониро ба дарбор,
Ѓуломи хешро манмо силањдор!

ИСМОИЛИ СОМОНЇ

Ватан болотар аз тахту нигин аст,
Бињишти наќд дар рўйи замин аст.
Агар волї чу мурѓи хонагї шуд,
Тињї аз шавќу аз фарзонагї шуд.
Намехоњам маломатњо шунидан,
Намемонам ќанотамро буридан!

(Исмоили Сомонї каф мекўбад. Аркони давлат саф мека-
шанд. Насрро меоранд. Балъамї дарњол ба истиќболаш меши-
тобад ва ўро ба оѓўш мекашад. Њарду бародар аз ду тарафи 
тахти дурў рост истода ба чашми њамдигар нигоњ мекунанд. 
Тахт чархгардон аст ва аркони давлат низ муќобили он чарх 
зада меафзоянд.)

БА НАСРИ СОМОНЇ

То даме раѓми ту дар тан љавшан аст,
Ў бародар нест, балки душман аст!

БА ИСМОИЛИ СОМОНЇ

Гар зафар кардї, ту њастї некбахт,
Фурсате омад, ки гирї тољу тахт!

БА НАСРИ СОМОНЇ

Чун асират кард ў, ай тољвар,
Обрўмандї намеёбї дигар!

(Исмоили Сомонї њарфи дигаронро гўш дода, беихтиёр пеши 
пойи бародараш ба зону мезанад ва пойи ўро мебўсад.)

ИСМОИЛИ СОМОНЇ

Кушо аркони ўро тез аз банд,
Ки фардо боз гардад бар Самарќанд! 
Нишинад боз бар тахти амирї,

ИСМОИЛИ СОМОНЇ

Амиронро намезебад асирї!

САРЊАНГ

Чаро бар пойи ў андар суљудї,
Аз ин пас худ амири Варзрўдї!

ИСМОИЛИ СОМОНЇ

Ѓуломи бенасаб, беаќлу нодон!
Ба зону зан ба пеши Насри Сомон!
Ки ў шоистаи мењру дуруд аст,
Амири номдори Варзрўд аст!

(Ба аркон)
Њама таъзим бар сўяш намоед,
Њама бар пойи ў бар саљда оед!

АБУЛФАЗЛИ БАЛЪАМЇ

Адл кардї, њаќ ба ту ёрї дињад,
                        Дасту нирўи мададгорї дињад!

ИСМОИЛИ СОМОНЇ 

(Ба Насри Сомонї)
Гирифт ин хона аз нури рухат нур,
Абусолик! Ту созатро намо љур!
Бизан савти наве, то шод бошем,
Зи ќайди дарду ѓам озод бошем!

(Порае аз савти «Дувоздањмаќом» садо медињад. Сањна 
батадриљ торик мешавад.)

САВОЛ ВА СУПОРИШ

1. Драмаро бо тањаммул хонед ва оиди воќеаи ба дасти Исмо-
ил асир афтодани бародари калонї Насри Сомонї мубоди-
лаи афкор кунед.

2. Аз мазмуни асар дарёбед, ки Исмоил, Наср, Балъамї ва 
Сарњанг чї аќидањои мухталиф доранд?

3. Ба Исмоил тавсифнома нависед, ки чї шахсият аст. Гуфтаи ў 
«Амиронро намезебад асирї»-ро шарњ дињед.

4. Драма бо чї анљом меёбад?
5. Сухани Исмоили Сомониро, ки чунин cap мешавад, аз ёд ку-

нед: «Ватан болотар аз тахту нигин аст».

ДАЌИЌЇ

(Драмаи манзум дар ду баст ва чањор намоиш)
Иштироккунандагон:
Даќиќї –23 сола.
Фирдавсї
Суруш – каниз, дастпарварди Даќиќї.
Ѓулом – Саура
Зардушт
Гўштосп
Машъалбадастон – шаш нафар сафедпўш ва шаш нафар 

сиёњпўш.

БАСТИ ABBAЛ

НАМОИШИ ЯКУМ 

(Дар пешсањна тањти оњанги мутантан машъалбадастон 
пайдо мешаванд, љилва мекунанд ва њаракати онњо муборизаи 
баду некро таљассум мекунад. Аз миёни издињом Фирдавсї пай-
до мешавад.)

ФИРДАВСЇ

Ба кажгуфтанињо шунав ростон,
Кунам аз Даќиќї яке достон.
Чу аз дафтар ин достонњо басе 
Њамехонд хонанда бар њар касе,
Љањон дил нињода бар ин достон,
Њама бихрадон низу њам ростон.
Љавоне биёмад кушодазабон,
Сухан гуфтани хубу равшан равон 
«Ба назм орам ин номаро, гуфт, ман,
К-аз он шод гардад дили анљуман».
Љавонишро хўи бад ёр буд,
Або бад њамеша ба пайкор буд.
Бар ў тохтан кард ногоњ марг,
Ба cap барнињодаш яке тира тарг.
Бад-он хўи бад љони ширин бидод,
Набуд аз љањон дил-ш як рўз шод.
Якояк аз ў бахт баргашта буд,
Ба дасти яке банда - бар кушта шуд.
Бирафт ўву ин нома ногуфта монд,
Чунин бахти бедори ў хуфта монд.
Худоё, бубахшо гуноњи варо,
Бияфзой дар њашр љоњи варо.
Кунун парда бардорам аз ќиссааш,
Ба олам бимонам яке њиссааш.

(Фирдавсї аз як гўшаи парда даст мегирад ва парда бар-
дошта мешаванд. Машъалбадастон ба ду тараф пароканда ме-
шавапд. Њавлии шарќиёна, ки дар он Даќиќї зиндагї мекунад. 
Даќиќї сархуш, аз пушти ў ѓулом – Саура вориди њавлї меша-
ванд. Саура дар як гўша њолати фаќирона гирифта, даст пеши 

бар меистад. Даќиќї кўзаи пур аз шаробро, ки болои миз гузош-
та шудааст, бардошта пиёла пур мекунад ва менўшад.)

ДАЌИЌЇ

Суруш,
О, Сурушам, куљої, баро,
Бираќсу бибозу бароям capo!
Бад-он ќадр шодам, ки пар мекашам,
Сар аз љайби зулмат бадар мекашам!
(Суруш пешвозаш мебарояд.)

СУРУШ

Дуруду саодат ба номи шумо,
Ки равшан намудед фаршу само.
Будам интизори шумо рўзу шаб,
Шуморо намудам зи гардун талаб.
Ки то боз гардеду бо њам шавем,
Дили њамдигарро чу марњам шавем.

(Даќиќї он ќадар шод аст, ки мехоњад парвоз кунад.)

ДАЌИЌЇ

Бухорои зебо, бињишти чањон,
Ки мењраш биљўшад ба ќалбу ба љон.
Маро минбар асту маро рањбар аст,
Маро хома њасту маро дафтар аст.

(Фосила)
Агар Балхи зебо диёри ман аст,
Бухоро Бињишту бањори ман аст.
Бухорои зебо, Бухорои пок,
Кунам саљда умре бар ин обу хок.

(Сархушона чарх мезанад ва боз як ќадањ нўш мекунад.)

Ба Нуњ ибни Мансур гуфтам:
– Ба љон!
Њама шоњњоро кунам достон.
Яке «Шоњнома» нигориш кунам,
Љањонро њаме шеърбориш кунам!

СУРУШ

Дар ин кори хайру дар ин размгоњ, 
Шуморо Худованд бахшад сипоњ.

ДАЌИЌЇ

Расули Худо бошадам Зардуњушт,
Ба ањзоби дигар нињодем пушт! 

(Фосила)
Амир аз миёни њазорон нафар 
Маро хост!

СУРУШ

Бодо шуморо зафар.

ДАЌИЌЇ

Њама душмани ман бимирад зи рашк, 
Наѓунљанд дар худ,бирезанд ашк! 

(Фосила)
Вале ман нагардам ба шоњон ѓулом,
Ки дорам зи шоњон барї дар маќом!

ЃУЛОМ САУРА

(Як тараф рафта аз Суруш чашм наканда)
Аљаб сурате дорад ин гулбадан,
Бувад аз малоик, на аз зоти зан.

ДАЌИЌЇ

Дињам ман аз ин пас ба гуфтор тан, 
Кушам душманонро ба зўри сухан!

ЃУЛОМ САУРА

(худ ба худ)
Кунун бехабар њаст аз ин сароб,
Бувад душмани ў аз ин пас шароб!

СУРУШ

Бигў, хољаам, ин мусофир кї њаст?!

ДАЌИЌЇ

Ѓулом аст донову мењанпараст.
Ба мову ту з-ин пас итоат кунад.
Ба мо саљда орад, ибодат кунад. 
Шањаншоњ ўро ба ман додааст,
На аз ќавми Эрон, арабзодааст. 
Ѓуломи ман аст ў!

СУРУШ

Варо ном чист?

ДАЌИЌЇ

Саура...

СУРУШ

Арабро чунин ном нест...
(Суруш парешон мешавад.)

Саура ба маънист одамкушї, 
(Фосила)

Худоё, нигањ дор аз нохушї.

ЃУЛОМ САУРА

(Њолати рўњии Сурушро фањмида)
Ишорат агар аз шумоён шавад,
Ба љо оварам, њарчї фармон шавад.

СУРУШ

Чї чашмони пурсењр дорад гулом, 
Чу ханљар, ки тобад бурун аз наём 

(Ба Даќиќї)
Худоё, ба ќалбам сиёњї дамид,
Ба гўшам фиѓони малоик расид.

ДАЌИЌЇ

Аз ў тарс дорї?
Матарс, ай, Суруш!

СУРУШ

Гумонам, даме рафта будам зи њуш.

ДАЌИЌЇ

На деву париву на аждартан аст,
Чї сурат, ки бошад, ѓуломи ман аст. 
Бихоњам, агар, чорпої кунад,
Агар шоњ бошад, гадої кунад.
В-агар мир бошад, саисї кунад,
Гадо њаст агар ў, раисї кунад.
Касе њаст, њоло ѓулом асту бас,
Агар њукм созам, нагирад нафас!
Кї мегуфт, рўзе биёбам маќом,
Шавам хоља, бар худ бигирам ѓулом! 

(Даќиќї бо шодмонї покўбон ѓазал меcapояд.)

Майи софе биёр, ай бут, ки софист,
Љањон аз моњ то он љо, ки моњист.
Чу аз кох омадї берун ба сањро,
Куљо чашм афканї дебои шоњист.
Биё то май хўрему шод бошем,
Ки њангоми маю рўзи маноњист.

СУРУШ

Саура, бигў, аќрабоят кї њаст,
Зи даргоњи мо муддаоят чї њаст?

ЃУЛОМ САУРА

Ривоят шунидам зи ањли назар, 
Буданд аќрабоям њама тољвар.
Ба тифлї рабудандам аз хонадон,
Ба ёдам намонда на ному макон.

ДАЌИЌЇ

Чунин аст сирри сарои њаќир,
Гадо мир гардад, шањаншањ фаќир,

СУРУШ

Талаб кун, њар он чї мароќи ту њаст! 
Саура! Дар он љо утоќи ту њаст! 
Бирав, баъди рањ як даме хоб рав!
(Саура итоаткорона меравад)

СУРУШ

Худоё, баромад, нигар, моњи нав.

ДАЌИЌЇ

Бидидам мањи нав ба рўйи ѓулом, 
Гумонам, ба њам шуд њалолу њаром. 
Ѓамин ояд ин моњ, ё ки накуй, 
Бисанљам, ки чун аст андоми ўй?!

СУРУШ

Шуморо чї њољат ба теѓу наём, 
Зарурат набошад шуморо ѓулом.
Ба љуз назми воло, ки кори Худост. 
Дигар кори олам њама бебаќост.

ДАЌИЌЇ

Суруши азизам, ту донишварї,
Гање дар фазилат зи ман бигзарї.
Њар он ќадр дониш, ки дорам ба cap, 
Фалотун наояд ба ман сарбасар.
Вале бахт ёрам нагардад, чаро 
Љањони дилам њаст мотамсаро.

СУРУШ

Зи май њељ фарде нашуд комёб, 
Бигиред худро канор аз шароб. 

Фалотун агар худ шаробї шавад, 
Вуљудаш асири харобї шавад.

ДАЌИЌЇ

(Барќасд боз як ќадањ шароб нўшида)
Дар ин куњнамулки саропой фанд 
Шакар зањр гардад, сари мўй банд.
Амиру фаќираш надоранд фарќ,
Њама дар гуноњи азиманд ѓарќ!
Ба љуз духтари раз куљо њамнафас?
Ягона тасалло шароб асту бас!

СУРУШ 

Аё хољаам, як дам ором шав,
Пайи ннтишору пайи ном шав.
Ѓуломи даѓалро бигардон ба пас,
Канизат ман астам,њамин аст бас.

ДАЌИЌЇ 

Хавотир машав аз ѓуломи араб,
Надорад на бому на ному насаб.
(Даќиќї ба нанг омада)
Саура!
Саура!

ЃУЛОМ САУРА 

Ман ин љостам!

ДАЌИЌЇ 

Чаро дер кардї?
(Сарашро дошта ба худ омада)
Чї мехостам?

ЃУЛОМ САУРА 

Чї амре ки дорї, итоатгарам,
Бифармо, бисозам фидоят сарам!
(Чашмони Даќиќї оташ мегиранд)
Ѓуломи манї гар,ба cap роњ гард! 

(Ѓулом-Саура оњи сард кашида, болои дастонаш меистад ва 
роњ меравад. Даќиќї руњ гирифта)

ДАЌИЌЇ

Ба дарбори шоњон њазорон чу ўй 
Зи фармони аркон натобанд рўй!
Чу маркаб азоби гарон мекашанд,
Ѓами ду љањонро ба љон мекашанд.
Ба гирди амирони волову паст 
Љањон cap ба cap аз ѓуломон пур аст.
Вале ањли ашроф кам дар каманд,
Њама маншаи љабру зулму ѓаманд.
Ѓуломон агар бохирад мешуданд,
Њама раѓми шоњони бад мебуданд.
Вале аќли солим надорад ѓулом,
Баробар шуморад њалолу њаром.
(Даќиќї боз њам ѓазаб мекунад)
Ба по гард!
Исто ба як пой рост!
Чунин то сањар амру фармони мост!
(Ѓулом ба як по рост меистад)
Аз ин пас ту гунгї, надорї забон!

(Фосила)
Хатар оварад чокари нуктадон.

(Ба сўйи Суруш)
Бубар, як даме хуфта роњат кунам,
Зи баъди сафорат фароѓат кунам.

(Суруш аз дасти Даќиќї дошта, ўро мебарад. Саура танњо 
мемонад.)

ЃУЛОМ САУРА

Чї донад Даќиќї зи афкори ман,
Ки пардохт њоло ба озори ман?
Агар хоља ањл асту андешаманд,
Ба бахташ наояд хазону газанд.
В-агар хољаро љахл дар сина аст,
Аминам, ки ў куштаи кина аст.
Чї сон хоља аст ў, ба ќайди камї,
Надорад ба љайбаш яке дирњаме.

(Машъалбадастон пайдо шуда, љилва мекунанд. Саура су-
руд мехонад.)

ЃУЛОМ САУРА

Хољаро нест хабар аз дили сўзони ѓулом,
Сўйи ў чор бувад дидаи њайрони ѓулом.
Ошу нонаш њама аз зањмати чокар бошад,
Кас надидаст вале хони фаровони ѓулом.
Хољаро айш бувад, нўш бувад, ёр бувад,
Оби рўяш бувад аз дидаи гирёни ѓулом.
Хонаи хољаи сармаст набошад обод,
Бишканад як дамаке гар сари паймони ѓулом. 
Зиндагонї агар аз љабру ситам бошаду бас,
Хонаи хоља шавад њуљраи зиндони ѓулом.
Хољаё, бар мани бечора макун љабру љафо,
Љони ту зинда бувад дар бадали љони ѓулом!

(Суруд ба поён мерасад. Сањна батадриљ торик мешавад.)

САВОЛ ВА СУПОРИШ

1. Чор нафар талаба њар яке дар наќши кањрамоне драмаро бур-
ро ва ифоданок хонанд.

2. Даќиќиву Фирдавсї кињо буданд? Бо ёрии муаллим шарњ 
дињед.

3. Чаро драма аз гуфтори Фирдавсї шурўъ мешавад?
4. Байтњои алоњидаи драмаро (мувофиќи интихоби муаллим) аз 

ёд кунед.

